
LEUR 1ERE CREC’H IM A I I
—  Leret tu din, ma m oëreb kos,

P ellec’h man an ebato [enos ?

—  E l leur newe e C rec’h morvan 
H a nosvez vo ive goude coan.

—  H astom p nin nean bon c'hudenno 
M a c ’heffom p en ber dan ebatou.

—  M a merc’hek coant. nan na nefet ket 
D al leur newe se mar ma c ’hredet.

Eno vo tud chentil yaouank 
Deut evit iedall ar merc’het coant.

Otro R osko, otro M ezobran  
H ag an tri c ’hadet a C rec’h Morvan.

—  B ed  drouk gant an neb a garo,
F enos dal leur newe nin ielo.

M ar be sonerien, nin a danso 
H a ma ne ve ket nin a gano.

** *

Otro M ezobran a levere 
E l leur newe an noz~se :

—  Brawan plach laka troad war douar 
E  Janet Derrien a Grec'hglujar.

—  A  pa ve koan toch  eun anter 
N a ne ket dide c ’hoar vager ?

—  A  pa ve c ’hoar naturel dime 
M  he c'harfe ganen en eur goële.

Janet Derrien a levere 
D e danzer yaouank an de se :

—  Erwan Guillo, leres te din me 
M ac me eom te am jichoucje ?

—  H a pa glefen  kol ma bue, 
Janedik koant, m’ho chichourfe.

***

Danzomp, danzomp, greomp ar bal 
H a lesomp kos da c ’hrignousal.

***

Erwan Guillo a levere 
M e vreur c ’henan war an heur se :

—  Aman vo trous breman souden, 
Breur out d ’ in me wit ma souten ?

—  M e so breur did, m es  soutenno 
A pa renkfen souf ar maro.

** *

Danzomp, danzomp, greomp ar bal 
H a lezomp kos da c ’hrignouzal.

***

Sevel ta brum, arri e tewal ;
Brem er c h e r  da danzal der zal.

M ed  an dud yaouank ne deuint ket 
Abalamour dan dimesellet,

Abalamour d ’han dimesellet 
N a c ’houllont ket ar baysantet.

C adet Grec h M orvan a lere 
D ’he soner dal er sal neuse :

—  Sones te brao, ma soner dal,
W it m’allo hon merc’het dansai.

C adet C rec’h M orvan e  lere 
Dan dud gentil et  sal neuse :

—  Greom p hon choas gant et goto, 
Pa vo krog an danç, m’ho lac ho.

P  a vo krog an danç, m’ho lac’ho 
H a peb hini rei goassan m' allô.

*

—  Otro M ezobran, ma breur mager, 
List ac ’hanon da vont der ger.

G red ma c’hin me divlam der ger 
P e, war ma le, hen pefet ker.

H a M ezobran a responte 
D a Janedik vel m’he clew e :

—  M erc’hek yaouank, me ho tisko 
D a dont an nos dan ebato,

D a dont an nos da G rec’h M orvan  
D a dansai er sal goude coan.

—  M a breur mager, les anon me 
P e e kousto dide da vue.

—  N a gousto ket din ma bue,
N a  dide ne rei ket ive,

H a pa spe eur bastardek bian 
W it caout sonj deus a G reic’h M orvan.

W a ket er gir perlavaret,
Janet eur c ’huistel neus tennet,

N eus tennet eun oliphant gwen :
H a da c ’huistellad a boeç he fen.

V el ma neus ar c ’huistel clewet, 
Erwan Guillo so dilampet,

Erwan Guillo hag e vreur bras 
B ars er sal vras gant peb a vas.

—  F orç ma enor ! 'me ar merc’hed ; 
Tan ha kurun ! me ar botred.

M a na neus ket aman c'holo, 
Breman souden m’he allumo.

W a ket he c ’hir perachuet 
En tan er c'hastel 5 0  kroget.

Kri vije ar galon na voelfe 
En tal C rec’h M orvan an nos-se.

O welet an tables o ruyan 
Gant goad  an noblanç o  scuillan.

Gant goad  an noblanç o scuillan. 
Erw anek Guillo eus ho lac’han.

Erw anek hag e vreur c'henan.
Gant peb a vas, eus ho lac’han.

***

Erw anek Guillo a lere 
En Kerglujar pa narie :

—  Bonjour a joa bars an ti man. 
Chetu ari ho taer merch aman.

Chetu aman ho merc’hed yaouank. 
M es aoun e kollet ho squiant.

Chetu int aman en tout ho tor.
N a neus kollet hini e c ’henor.

H e c ’henor hini na neus kollet,
H e squiant vad ne laran ket.

_ Potret Guillo a levere 
En ger p arient en noz-se :

—  Dipct dimp peb a chancane. 
N a c heffom p hon daou da vale.

D ek den gentil e meump lac’het, 
Chom er vro man na nellomp ket.

Nin a ia vreman da Baris 
Da gat ar roue da c ’houl justiç.

❖

—  Bonjour a joa er pales man,
E r roue Louis, pellach eman ?

Roue Louis, deud homp do kat 
Abalam our meump skuillet goad,

G oad  tud gentil en newa c ’hoant 
D a violin merchet yaouank.

L aket neump an tan n’ho zi bras 
H a lac’het ane a dolio bas.

A r roue kos dindan he sao 
A  c ’hoarse clewet potred Guillo.

—  Daou den kaer o c ’h ha ma c’heret 
En toës ma goerdo a chomfet.

Sort doch hu a vank din tri mil 
D ’ober bresel dan dud gentil.

M e skrivo dach gant cachet guen 
M ’ellfet baie en peb  tachen.

M e skrivo dach gant cachet glaz, 
M ’ellfet baie gant ho pen bas

H a mar fell da den ho c ’haretin 
G oude  se nevo af f er  ouzin.

Dastumad P E N N W E R N , 
lev. 91, p. 100-106.



AR BANN-HEOL
gant Ronan H U O N

An Aotrou Person a ruflas an aer. C ’hwezh soavon ha 
paper kemmesket a oa er gambr. Manet e oa war an daol- 
emwalc’hm an eon soavon war~lerc’h troc’han e varv er beure- 
mañ. N’ en doa ket bet kalon da naetaat, na d’ ar c’houlz-se 
na diwezhatoc’h.

Furchal a reas e-touez ar follennoù paper a oa dirazañ, war 
an daol, darn anezho hanter leuniet gant ur skritur moan ha 
lemm. Ar prenestr a storlokas gant ur bannac’h avel, sellout 
a reas dre ar gwerennoù bihan. Al liorzh, tour an iliz, lein 
kroaz ar vered a-us da doenn ar skol hag en tu ail d’ ar voger 
al lanneg sioul ha goullo a rae dezhañ en em santout muioc’h 
e unan.

Stouiñ a reas e benn war e baperioù, skrivañ a reas un 
nebeut menozioù a oa deut d’ e spered p’ edo o lenn e vreviel 
a-raok lein. Sevel a reas ha mont da dapout diwar e daol-noz 
ar c’harnedig a servije da verkañ soñjoù a zeue dezhañ alies 
pa n’ helle ket kousket. A-hed ar sizhun a-bezh ec’h aoze e 
sarmonioù.

Klevout a reas a-greiz-holl kloc’hig an nor. Ma savas e 
benn diwar e labour ha selaou gant aked ha plijadur, ken na 
santé e galon en e vruched : unan bennak o tont d’ e gerc’hat 
pe d’ e welout, pe da c’houlenn ur c’huzul bennak digantañ ?

An nor a drouzas en ur zigeriñ, ret e vije he sevel un deiz, 
ruzañ a rae betek re ouzh daroù digompez al leur. Bep gwech 
m’ he c'hleve e soñje kement-se. Bemdeiz avat e talee d’ he 
dresañ. Heñvel e oa evit ar c’hlud-yer, he doa Mari lavaret 
dezhañ kempenn da greisteiz adarre.

« Alê, Mari, » eme ur vouez rust, « mañ ket an Aotrou 
Person er gêr ? »

« Geo ! geo ! » a respontas Mari en ur zont gant he bazh 
eus ar gegin en trépas, « c’hwi eo Jañ ? »

« Deut on evit reiñ un tologad da B ark al Logell. Marteze 
ne dalv ket ar boan direnkañ neañ ’n e labour. 'Vit laret deañ 
’oa. En em glevet e oamp. »

« Mat eo, » eme ar vatezh, « pa vo échu e teufet da evañ 
ur bannac’h sistr asamblez gantañ. »

« Ac’hanta, ya, ken bremazon ! »

An nor a serras. Trouz botoù-koad ar menajer a voe klevet 
war an treuzoù, ha war-lerc’h, re Vari o vont en-dro d azezañ 
e-tal prenestr ar jardin.

Ar person a selle ouzh ar gwez-per. Ret e vije o c hrennañ 
a-raok ar goañv hag an ti-gwer e vefe mat ivez gwelout ha ne 
oa ket gwerennoù da cheñch warnañ a-raok ar yenijenn vras. 
An douar-eñ a oa distuz. Mont da blommañ ? Da betra ? Re 
c’hleb e oa n’ eus forzh penaos.

Ne laboure ket mui. N' helle ket labourat. Ar menozioù evit 
e sarmon ne zeuent ket dezhañ. Re ail avat... Pet badeziant en 
doa graet abaoe ur bloaz ma oa bet degaset d’ ar barrez gant 
e eskob ? Div. Eured ebet, interamant ebet, mousc'hoarzhin a 
reas gant ar soñj-se, ne hete ket eveljust kaout interamantoù, 
met e labour e oa. E labour pe e gefridi kentoc’h a oa ivez 
kemer perzh e poan an dud, o c’halonekaat, o frealziñ...

Ne zeue kammed den da c’houlenn tra pe dra digantañ. Da 
betra e servije aman ? Mont a rafe da gaout an eskob ? 
Goulenn mont e lec’h ail ? Koulskoude e oa krog da garout an 
ti kozh gant e gambroù niverus hanter c’houllo, an tourig-ged, 
hag ar c’houldri e foñs ar park e-mesk ar gwez-kistin, an diri 
bras e koad dero evit mont da grec’h.

Nag e iliz ! Un deiz bennak goude bennozh ar Sakramant 
e oa chomet war-lerc’h an div blac’h o doa heuliet an ofis. Ne 
chôme war enaou nemet al lampig er c’heur, soñj en doa, hag 
en devoa dastornet, flouret gant e vizied ar peulioù greunvaen, 
ar mogerioù kozh, ar piñsin, a-raok dont er-maez.

Daoust ha ne oa ket pec’hed karout ar mein evelse ? ha ma 
vije bet gwelet ? An dud o dije lavaret e oa trelatet o ferson. 
Aon en doa ne vije pec’hed. N' eus forzh penaos, ne oa ket 
trawalc’h kaout mogerioù da garout.

Kregiñ a reas da huñvreal : edo er gador-brezeg o komz 
dirak un engroez tud, e barrezianiz, hag helavar e oa, ha 
niverus e oant, bez e oa ar maer, ar skolaer Per ar Rouz, 
Chann an Dizez an teod fail, ar guzulierien, betek e barre
zianiz pellañ, re ar Runfao, kollet du-hont er c’hoadoù hag a 
wele div wech ar bloaz, da vare Pask ha da geñver Gouel an 
Hollsent. Hag e oant holl tud vat, leun a evezh o selaou outañ. 
Sant Erwan, nevez livet a vousc’hoarzhe diouzh an tu kleiz, 
Sant Yann ivez eus an tu ail hag er foñs zoken e-kichen ar 
maen-badez, en deñvalijenn e verze daoulagad lufr Sant Rok 
evel re ur c’hazh.. Stered bolz glas an iliz a splanne muioc’h 
eget boaz.

Troc’het e voe e huñvre gant son horolaj ar gegin o 
tregerniñ en ti bras. C ’hwec’h eur e oa. Tremen poent mont 
da son an Anjelus. Kammañ a reas e veg en ur sevel, remm 
e zaoulin a zegasas da soñj dezhañ e tostae d’ e hanter-kant

vloaz. Koad an diri a chourikas dindan e gammedoù ponner. 
Treuziñ a reas al liorzh goloet a louzoù. Tremen a reas dirak 
ti Per Lukaz, ne oa den en ti, an nor a oa serret, aet e oant da 
di o mab e Lestrezeg en tu ail d’ ar ster.

Gaoliata a reas ode ar vered ha mont e foñs an iliz da son 
an Anjelus. En deñvalijenn e kavas diouzhtu e balvoù kaledet 
ar gordenn diwelus. Setu, a soñjas, en ur lakaat ar c’hleier da 
vrallañ, unan eus e labourioù pouezusañ. Daoust ha ne lavare 
ket, diouzh ar heure, d’ ar falc’her er prad, e oa poent mont da 
zijuniñ da seizh eur, goude bezañ sammet ar c’harrad melchon 
e gliz an noz, evel m’ en devoa graet meur a wech en e 
yaouankiz e feurm e dad er Poull Fank.

Daoust ha ne oa ket pouezus da vesaerien ar C ’haon 
en draonienn, gouzout e oa c’hwec’h eur hag e oa ret diwall en 
ur dremen al linenn houarn gant o saout.

Evit kalz a dud e oa sur honnezh an oberenn dalvoudusañ a 
rae er barrez !

O tont en-dro, pa dremenas dirak ti Per Lukaz e kavas an 
hini kozh e toull an nor :

« Pemp munud dale ho poa gant an Anjelus, Aotrou 
Person ! » emezañ.

« O n’ eo ket ken tener-se, Per, war ar maez n’ omp ket 
war-bouez pemp munud, n’ eus tren ebet da gemer. »

« Gwir a-walc’h eo, » eme an hini kozh en ur vont etrezek 
ar porrastell stok ouzh an ti hag a gase d’ al liorzh.

« Deuit dre aman, Aotrou Person, me zo sur n’ hoc’h eus 
ket bleunioù an Hollsent par d’ ar re-mañ. »

An Aotrou Person e heulias el liorzh. Un tammig tachenn e 
oa, met leun a vleunioù rodellek a bep seurt liv.

« Avafiset int, Per, pempzek deiz a zo c’hoazh a-raok 
Gouel an Anaon hag ar re-mañ a vo tremenet a-benn neuze, » 
hag e tiskoueze pezhioù boutonoù damzigor o c’halon.

« 'Vint ket ’ta, ez an d’ o lakaat e podoù fenozh ha kement- 
se a zaleo anezho. Hag ho re c’hwi Aotrou Person ? »

« O va re, kaer am eus bet o lakaat en ti-gwer ne gredan 
ket e vefe bleunienn digor ebet a-benn kala-goañv. »

A-raok mont kuit ez eas en ti da saludiñ Maivon he 
doa dispaket he marc’hadourezhioù war an daol e-kichen ur 
voutailhad sistr ruz.

« Ar sistr nevez, Aotrou Person, ret eo deoc'h tanvañ 
anezhañ, kit n’ ho koazez ’ta, Aotrou Person, » eme Ber.

Met edo dija war dreuzoù an nor.
« Bennozh Doue, » emezañ, « ur wech ail e vo. Labour am

eus d’ ober bremañ, n’ am eus ket tapet c’hoazh echuiñ sermon 
an oferenn-bred. »

Amzer a-walc’h en devoa, aval, ha marteze en dije ranket 
lavarout ya ha mont di. Azezañ war ar bank e gein ouzh ar 
prenestr er sal gwennrazet, dirak an daol goad ma chôme 
ervennoù enni el lec’hioù blotoc’h, dre forzh bezañ gwalc’het. 
Ha Per en dije marteze kontet dezhañ ur vojenn bennak mat 
da zastum. Met goude n' en dije ket gellet nac’haü mont en un 
ti ail, ret e vije bet dezhañ plegañ mont da evañ e pep ti er 
barrez ha ne vije mui fin ebet. Tapet e oa bet dija. Ar wreg a 
servije dezhañ ur bannac’h sistr, ha neuze ur bannac'h kafe, 
ha daoust d’ e zigarezioù e veze degaset war an daol ar bara, 
an amann, ar c’hig moc’h, marteze un tamm andouilh abaoe ar 
sul hag evit klozañ ur bannac’h lambig e foñs e volenn.

Treuziñ a reas an hent bras hag e pignas en e gambr. 
Marteze ne ouie ket an tu gant an dud. Mat e vije dezhañ 
toullañ kaoz gant an holl muioc'h eget na rae. Eveljust e veze 
dalc’hmat komzet eus ar memes traoù, ar glav, an eost da 
zastum, ar sec’hor, al loened, aester ar vuhez e kêr. Zoken 
gant ar skolaer ne gomze ket eus traoù ail dre ma ne soñjent 
ket tamm ebet heñvel.

A damm da dammig en doa gouezet ar pezh a lavare an dud 
diwar e benn, « An Aotrou Person-mañ n' eo ket gwall 
gaozeüs, n’ eo ket evel an Aotrou Gall, Doue d’ e bardono », 
« An Aotrou Person ne fell ket dezhañ dont da dañva 
hor sistr, daoust hag aon en dije e vije materiet e voeson 
dezhaü ? » An Aotrou Person ac’han, an Aotrou Person 
ac’halese, an dud a gav atav da abegiñ ouzh unan.

Da zisammañ e galon e tivizas skrivañ d’ e gamarad-kloerdi 
Yann Menezgwenn. Meur a wech o doa bet tro d 'en em 
galonekaat an eil egile hag e krogas : « Mignon ker, Gortozet 
am eus da weladenn e-pad ar sizhun. Moarvat n’ ac'h eus ket 
bet amzer. Deus da zebriñ du-mañ pa vo tremenet Gouel an 
Hollsent, hep mank, ezhomm am eus ac’hanout. Amañ ez eo 
bepred heñvel, da lavarout eo ne dremen netra ha n’ ouzon 
ket mat petra ’ran amañ. Gortoz a ran. Karout a rafen e teufe 
an dud da gomz ganin eus o foanioù, o diaesterioù, da 
c’houlenn va ali evel den lakaomp, ma ne fell ket dezho dont 
da gaout ar beleg.

« N ’ am eus ket klasket ur sakrist ail. Da betra ? Me a son 
va unan an Anjelus. Evit traoù ail n’ eus ket da son, nemet 
evit an tangwall e vije (Doue ra viro) ha neuze an dud 
o unan hen gra, a gemer ar boan... »

Klevout a reas adarre dor an traoñ o ruzañ war al leur, ne 
oa ket bet sonet ar wech-mañ. Chom a reas ar person a-sav e 
bluenn gantañ en aer. Unan bennak o tont davetañ. Sevel a

reas e zaoulagad etrezek ar Galon Sakr dindan wer a-us d’ e 
wele hag e juntras e zaouarn. Marteze e oa evit lakaat an 
embannoù pe evit ur badeziant, pe ur vaouez kozh o tont da 
c’houlenn ober war-dro he follennoù asurañsoù, pe unan o 
tont da gofez. N' eo ket alies e tegouezhe ha laouen e veze 
bepred.

Met nann ! n’ eo ket se e oa. Unan bennak a bigne war- 
eeun gant an diri.

« Tre ! » emezañ pa voe skoet ouzh an nor un taolig abaf.
Hag e teuas tre ur bugel. Ar bugel. Ur paotrig war-dro 

daouzek vloaz. Ankounac’haet en doa ar bugel.
Ar paotrig diwar ar maez a chôme war doull an nor, libou- 

dennek un tamm anezhañ, gant e levrioù en e zorn.
« Deus e-barzh ’ta, Loui, » eme an Aotrou Person, 

« degaset ac'h eus da levr latin ? »
Ar paotr a ziskouezas e levr hep rannañ grik.
« Mat, mat, kae ’n ez koazez ’ta neuze, ma faotr. »

Ar c’hanfard a zeue da gemer e gentel, ne oa ket o klask 
bezañ frealzet. Ruz e zivjod, tomm dezhañ o redek dre ar 
parkeier, edo o chom tri gilometr eus ar vourc’h, e oa moarvat 
mall gantañ bezañ échu.

Ne c’houlenne ket boued-ene kennebeut, na kuzulioù evit 
ren e vuhez. Met memestra, en tu-hont d’ ar gelennadurezh a 
c ’houlenne e gerent e c’hellfe mont, mont donoc’h. Hag an 
deskadurezh a roe dezhaü he doa marteze un dalvoudegezh 
bennak hag a servijfe un deiz. Un ene o deus ivez ar vugale, 
ha daoust ha n’ en doa ket Hor Salver lavaret « lezit ar 
vugale-se ha na virit ket outo da zont davedon, rak Rouante- 
lezh an neñvoü a zo d’ ar re a zo heñvel outo » ?

A c’hanta, ur frealz e vije evitañ, un ene yaouank ha glan.
Azezañ a rejont an eil e keñver d’ egile. Ar bugel a zigoras 

e levr hag a glaskas e-pad ur pennad ar bajenn gant bizied 
bouc’h, kignet-digignet o tisroellañ ar girzhier pa veze o vesa. 
Ha tra ma selaoue ar Person, gant e zaoulagad damserret e 
krogas ar paotrig da vañousat : « Rex quidam simium habebat, 
quem sua amicitia dignissimum putabat ».

Brest, Gwengolo 1956.



UNANET ER C’HOAD PIN
gant Reun M E N E Z -K E L D R E G

Pa oan o tiskenn eus an tren, an devezh-se, ne soñje ket din 
e oa an traoù en ur stad ken fall gant va mignon Herri.

Ar c’harr a oa dirak ar gar. A-boan amzer din da gemer 
va bilhed, ha mont e-barzh, ma oamp aet kuit. Laouen e oan, 
rak, abaoe tost da dri bloaz, n' am boa ket gwelet va zad, ha 
mall a oa warnon degouezhout er gêr.

Da c’hortoz am boa bet koulskoude. Un devezh fall am boa 
dibabet, pe gentoc’h e oan degouezhet : un devezh sadorn, 
devezh foar Gemper. Kalz a dud a vez da skuilhañ an devezh- 
se a-hed an hent. Ouzhpenn, e Pont-’n Abad, war zigarez 
gwelout hag ur pakad bennak en doa da gemer evit ar Pont, 
e tiskennas ar blenier en ostaleri ar Meur, e traoñ ar C ’hastell. 
Ur bannac’h gwin ruz da lonkañ, sur-a-walc’h.

Erfin, degouezhet en Ti-Lonk, ha sammet ganin va sac’h, 
me d’ ar gêr. Na dalvez ket ar boan displegañ al levenez 
a baras e daoulagad va zad, p’ am gwelas. Intañv abaoe 
bloavezhioù, e veve e-unan-penn koulz lavarout, abaoe va 
disparti, rak va breur henañ, dimezet en Naoned, ne zeue d’ e 
welout nemet ur wech ar bloaz — ha c’hoazh —  evit pemzek 
devezh, pa ne dae ket d’ober e c’hlazard, un tu bennak 
e kreisteiz Bro-C’hall. Ne damallan ket anezhañ. Deuet e vije 
aliesoc’h, ma vije bet un disterañ, hegaratoc’h va c’hoar-gaer 
ouzh va zad. Met un tamm gallez otus ne oa ken anezhi, bet 
dastumet n’ ouzon mui e pe saloñs eus ar Roc’hell gant va 
faour-kaezh breur, d’ an amzer m’ edo e merdeadurezh Bro- 
C ’hall. Evel-se n’ en doa va zad, nemet ul lizher bennak a 
vare-da-vare diganimp hon-daou evit berraat e amzer. Me 'ta 
o font d’ ar gêr evit va fermision pevar miz, mar plij, a lakae 
e galon da dridal.

***

Ouzh taol e oamp chomet an nozvezh-se da vutuniü. Ur 
gwall-vutuner e oa va zad. Ur renkennad pibennoù a zo atav, 
a-zioc’h e benn, war ur plankennig, e penn-laez an daol. 
A-viskoazh am eus soñj bezañ bet gwelet warnañ ur bern 
brav a « venvijiri ». N ’ hellen ket disoñjal an dra-se ’vel just. 
Butun estren, dibabet ganin gant evezh bras, am boa degaset

dezhañ, ha n’ eo ket dre bakadoù 40 gram evel re ar « Régie 
Française », met dre giloioù, kement hag ober.

Fellout a ra deoc’h marteze, gouzout penaos e oan deuet 
a-benn da gas ar butun, hep bezañ bet devet gant paotred- 
gward ar porzhioù ? Ne oa ket bet diaes. Ur vatimant-ken- 
werzh am boa kemeret e Dakar evit Naoned. Gouzout a 
raen e kavjen er gêr-se ur maltouter bennak eus ar Vro... Un 
dro war ar c’hae, amzer toullañ kaoz gant paotred o frioù- 
furch, ha kavet am boa bravik an hini a felle din : Alan 
Penwenn, genidik eus Pouldreuzig hag a veze atav en Naoned. 
Komprenet hoc’h eus. P ’ en em gavas gant e dro gward, va 
sac’h... ha va butun a gemeras hep din da soursial eus netra, 
hent ti va breur. Ha setu.

Koll d 'ar gouarnamant ? Mar kerez, met un digoll brav 
d’ Alan, trawalc’h da vogediñ kaer e-pad c’hwec’h miz.

** *

Lambig kozh a oa dirazomp, en hon tasennoù, e-pad ma 
tivogede hor pibennoù. Tañvaet hoc’h eus anezhañ meur a 
wech, ha gouzout a rit : ur bannac’h lambig bet « devet » gant 
evezh war bord an hent, e-touez frondoù ar bleunioù, o 
tommañ en un dasennig pri Kemper, setu un dra hag a blij 
d’ ar figusañ.

Goubet e oa va zad da c’houzout dre verr, kement tra am 
boa graet ha kement bro am boa gwelet. Kounioù e yaouankiz 
a nije en e zaoulagad, dre ma komzen, ha n’ on ket sur ne 
zeue ket ganto un tammig keuz dezhañ da vezañ deuet re vuan 
ul labourer-douar, e-lec’h bezaü kendalc het gant e vicher a 
voraer. Kaoz fonnus a oa ganeomp eta, rak ar peurvuiañ eus 
al lec’hioù darempredet ganin a oa bet bizitet ivez gant va zad. 
Hag ouzhpenn, va micher (kentañ letanant e oan d’ an 
amzer-se war ur vatimant a verdee, gant Dakar ha porzhioù 
Amerika ar C ’hreisteiz, ’vel pennoù-linenn), ne oa ket 
dianavez evitañ. Meur a dra hor boa eta da ledañ ha da 
verniañ a-raok mont da gousket.

***

Tost da hanternoz e oa pa skoas Herri war an nor. En em 
zigareziñ a reas abalamour d’ an eur. Chichant-tre e oa ouzh 
va gwelout. Gouzout a rae e oan da zont d’ ar gêr en devezh- 
se, ha ne felle ket dezhañ gortoz antronoz vintin evit va 
saludiñ.

Chichant e oa ar paotr, am eus lavaret ; ha chichantoc'h

c’hoazh pa welas ar souezh o parañ em daoulagad o sellout 
outañ. N ’ on na bihan na treut, hep din bezañ koulskoude ur 
chilopenn. Tenn eo alies va micher, ha sportoù am eus graet 
hag a ran c’hoazh e-leizh. Soñjal a raen eta e oa deuet 
da vezañ un den a-blomm a-walc’h war e gilhoù. Herri ne oa 
mui ur c’hrennard pa oan aet kuit, tri bloaz a-raok, nann, met 
bremañ e oa ret din sevel va fri evit sellout outañ.

—  Souezhet out, Reun, a lavaras din va zad.
—  Souezhet ? tad. Ne oa ket Herri ur babig d 'e  ugent 

vloaz, met bremañ n' on mui nemet ur bidoc’hig en e gichen.

***

An eur n' he doa netra da welout amañ, rak amezeien 
a-viskoazh e oamp Herri ha me ; ha va zad a gare anezhañ 
kement hag e vugale koulz lavarout. Chomet difamilh d 'e 
bemp bloaz, Herri a veve e ti e eontr. Ne seblante ket bezañ re 
eürus, rak skrañgn e oa an eontr, ha ’m eus aon, skrafignoc’h 
c ’hoazh ar voereb : rust e oant o-daou evitañ, hep bezañ fall 
pe digalonek koulskoude. Ur garg e oa bet ar paotr evito, 
gwir eo, met servijoù dispar a rente dezho bremañ. Marteze 
ne oa o ruster nemet un tammig avi, ouzh hen gwelout ken 
sonn ha ken yac’h e-keñver o merc’h, ur bikouzenn a blac’h 
atav o pasaat, treut evel ur geuneudenn ha ken hegarat evel 
ur bod-linad, hag ouzhpenn tagnous evel ur wrac’h.

Dedennet e vez atav ar vugale vihan gant ar grennarded. 
Dek vloaz am boa, da vare marv tud Herri, bet lazhet o-daou 
e barr o yaouankiz, en ur zont d’ ar gêr eus Kemper, un 
nozvezh, gant o c’harrad-legumaj ez aent da werzhañ bep 
sadorn. Spontet e oa bet o marc’h o tont d’ an traoñ gant 
diskenn an Pont-Ebeul. Un tizh-dall en doa kemeret. Dres e 
traoñ-tre an diskenn, pa c’hellent sañjal e oant saveteet, —  
rak ul laezenn denn a zeu diouzhtu goude treuziñ ar ganol, — 
e stokas rod dehou ar c’harr ouzh an tamm moger fall eus ar 
pontig. An daou baour-kaezh a oa bet stlapet gant an tizh ruz 
war an douar, ha brevet war an taol. O mab ha n’ anavezen 
ket betek neuze, a zeuas da chom da di e eontr, dres e-kichen 
ti va zad. Daou pe dri devezh goude, e oamp mignoned vras.

Me eo c’hoazh hen kasas d’ ar skol d’ e seizh vloaz, hag hen 
difennas ouzh ar frioù lor ail. Atav e veze ganimp, pe en hon 
ti, pe war hent ar skol. Ganimp ivez e rae e lampon d 'ar yaou 
pe d’ ar sul a-dreuz ar parkeier pe al liorzhoù. Kemeret gantañ 
ar boaz, en-paotrig, e kendalc’he bremañ ma oa deuet da zen, 
da zont d’ hon ti. Ouzhpenn, karout a rae kalz, hen lavaret 
en doa din meur a wech, temz-spered va zad, abalamour, a

gredan, d’ an enebiezh a gave etre an temz-spered-se hag hini 
e eontr.

Plijadur vras am boa eta ouzh hen gwelout en nozvezh-se...

*•* *

W ar ar maez, a-hed ar sizhun, e vez stag ar re yaouank 
ouzh o sparl, ha da sul e kemer pep hini e blijadur hervez e 
c’houst : lod en ostalerioù, lod er salioù-dañs, lod ail siouloc’h 
o pourmen tro-war-dro.

Plijus eo ar c’hoadoù-pin hag an hentoù don. Gallout a 
rafen, m’ am bije c’hoant, kavout gerioù flour evit komz deoc'h 
anezho, rak o anavezout mat a ran ; muioc’h : o c’harout a 
ran. Ha leun eo bet alies va c ’halon ha va spered gant koun 
douster maezioù va Bro, e-pad va eurvezhioù-gward, war 
vourzh va batimant, etre an dour hag an neñv. Met n’ eo ket 
aze ar pezh am eus dibabet ar wech-mañ.

Plijus eo eta ar c’hoadoù-pin hag an hentoù don. Plijusoc’h 
c’hoazh mont drezo, pa vez spi da gaout enno merc’hed 
yaouank, merc’hedigoù deuet aze d’ ho kortoz, hag a ra ken 
brav van da gejaü ganeoc’h hep gouzout dezho na petailh na 
penaos, goude bezañ tremenet o sizhun a-bezh, anat eo, o 
klask gouzout da belec’h ez ay hemañ pe henhont. N ’ eus 
forzh.

Sulvezh war-lerc’h sulvezh, hag a-hed bloavezhioù a- 
wechoù, ez en em gav an hevelep re asamblez, ha bep a 
dammig e vez graet an dibab. Er memes amzer, e ra ar 
garantez he hent, betek deiz ar pok kentañ, kentañ mell eus 
ur chadenn : chadenn-ar-bed.

Graet en doa Herri e bok kentañ.
Marivon a oa hec’h anv.

***

Merc’h d’ ur miliner.
Milin ar Stank-Vras a zo du-se en un draonienn ; kluchet 

etre daou venez goloet a bin. Troet eo an ti ouzh ar c’hreis- 
teiz. W ar-du ar reter, ul lenn hir ha strizh, leun a lastez, 
delioù kouezhet eus ar gwez tro-war-dro, brankoù torret, korz 
e-leizh, hag en o zouez, raniged a-viliadoù ; d’ ar goañv, 
paradoz an houidi hag ar yer-dour.

Etre ar chaoser hag ar run, ar ganol a gas dour al lenn d’ ar 
vilin, a zo skoachet gant aozilh kemmesket a raden ; du-mañ 
du-hont avalenned ha pupli.

W ar-du ar c’huzh-heol hent-bras Pont’n Abad d’ ar C ’hab

a dremen tost-tost d’ an ti. Ur blijadur d’ ar miliner, tra ma 
val e vilin, dont war dreuzoù e zor da gemerout an aer, en ur 
sellout ouzh an dremenidi ken stank d’ an nevez-amzer ha 
d’ an hañv.

Ha plaset eus ar gwellañ etre milinoù ar Vro ; he dour a 
rann div barrez : Plozeved ha Pouldreuzig.

Mestr ar « vag » eo Per Baloenn. Bihan ha reut ; ledan evel 
unan eus e sac’hadoù-bleud. Sellit outañ gant e dog bigou- 
denn, teir boulouzenn stlapet war e doull-kil : en e aez an den.

Gopr ar vilin, arboellet gant an tad-kozh, ha goude, gant 
an tad, ha bremañ —  bezit dinec’h —  gant Per, a ra ur 
bernig brav a aour.

Mibin eo e lagad, marteze skieur an aour o lintrañ ennañ ! 
Ur verc’h ha daou vab. Honnezh ugent vloaz, da zimeziñ. 
Dres evel ur marc’hadour-kezeg, en deus klasket Per Baloenn 
un danvez-pried eviti.

Ed an holl tro-war-dro a zeu d’ ar vilin. Gouzout a ra 
damdost pinvidigezh pep hini, en div barrez.

Mab Laouig ar C ’here a oa bet dibabet d’ ar fin. Pevar 
benn-kezeg, tregont buoc’h, teir matezh en ti, netra d’ ober 
evit e Varivonig, nemet bugale ha... kafetañ. Dispar.

Ya ! dispar evitañ.
Sañset ne oa c’hoazh netra c’hraet, met an holl en div 

barrez a ouie. Deiz en eured memes ne oa mui kuzh : goude 
eost an avaloù-douar e vije lidet.

Ha va mignon Herri a ouie ivez.
Ur sulvezh d’abardaez. Sulvezhioù-hañv, p’ emañ ken siottî 

ar maezioù, damgousket dindan an oabl berv. Azv pep greun ; 
eus pep tra e tired meuleudioù d’ ar vuhez leun. Ar bed a zo 
evel un dougerez, troet he daoulagad war he diabarzh, o parañ 
war draoù diwelus.

E  peoc’h morgousket ar bed-se, daou zen yaouank a vale e 
disheol glaster ar c ’hoad-pin, o stlejal o c’harantez hag o 
anken.

Ken eürus pa ’n em gavont d’ an abardaez, ha ken ankeniet 
da serr-noz pa ’n em zispartiont. Bezañ eurioù hag eurioù, ken 
daou er bed, o neuiñ el levenez : gopr o c’harantez evit 
ur sizhunvezh, ha sammañ goude-se ar memes bec’h rann- 
galonek evit ur sizhunvezh ail. Gweledigezh pellder miz 
Gwengolo, peurzorn eost an avaloù-douar a verko evito 
marteze fin o eürusted... fin ar bed.



18 A L  LIAM M  - T IR  N A  N-OG

Petra ober ? Bevañ en ur lakaat o fiziañs en o c’harantez 
hag en o yaouankiz.

Er stad-se edont d’ an amzer ma tegouezhis er gêr...

...A-raok mont kuit, e c’houlennas Herri diganin :
« Ha warc’hoazh, petra ’rez ?
— Gourvezañ. En em astenn n’ eus forzh pelec’h. Gwellañ 

diskuizh am eus bet biskoazh a zo atav ar c’hoadoù-pin, war 
ur gwele barlaskoù, gant kan an avel er brankoù, va daou- 
lagad o parañ war an oabl, o sellout ouzh ar c’houmoul o 
tremen, o tremen. Neuze n’ eus mui nag eur nag amzer : ar 
bremañ a zo dres evel ar peurbad. Mail am eus gourvez er 
c’hoad-pin. An devezh-warc’hoazh a zo din. Ar vignoned a vo 
gwelet goude.

—  Ya ! Se 'zo plijus. Hag ouzhpenn, ezhomm ac’h eus da 
gaout un tammig repoz goude da veaj.

—  Ha te ?
—  Ur goulenn am boa d’ ober dit, met n’ em eus mui 

c ’hoant.
—  Lavar atav.
—  Dont ganin warc'hoazh.
—  Da belec’h ?
—  Da Veg-ar-Raz.
—  Da Veg-ar-Raz ? Ken ? Perak ket da Vontroulez ?
—  ’Rez ket goap Reun. Sirius ’on.
—  A fl ?
—  Ya. Te ’oar... Marivonig.
—  An ya ! Ne da ket ?
—  An tad.
—  N' on ket souezhet. Kontet en deus din va zad e nebeut 

a gomzoù, dre lizher. Arc’hant a fell dezhañ ?
—  Ya. Ha me n’ am eus nemet va c’hroc’hen ha va roched.
—  Ba ! Ken warc’hoazh neuze. Plijadur am bo oc’h ober 

un droig war vélo. Digarez kemerout an aer ha gwelout 
penaos emañ ar Vretoned kaezh en o bro.

—  Bennozh Doue. Nozvezh vat. »
Laouenaet ar paotr.

« Sot-pitilh e teufen o chom amañ hiziv, a lavaras din, pa 
oamp hon-daou, antronoz vintin, o sankañ tizh en hor mirc'hi- 
houarn war-du Gwaien. Ezhomm am eus da gavout tud ha 
traoù dianavez dirak va daoulagad. Hiziv, evidomp hon-daou 
(gouzout a raen ne oa ket diouzhin ha dioutañ e komze) a zo 
un devezh kalet. He zud o deus pedet re Lavreg. ’Blijet eo da 
chom, kea.

—  Ya. Klevet a meus. Mab Laouig Kere eo an hini a zo bet 
dibabet gant Per Baloenn. Danvez ’zo, sur.

—  Ya. Danvez. Hag eñ ar cheulkañ den ’tre Penn-Marc’h 
ha Beg-ar-Raz. Ur C ’haper n’ eo netra ’n e gichen.

—  Ha petra ’ raio da zousig e-pad ar c’heit-se ?
—  Lavarout nann.
—  O !
—  Hag a raio. C ’hoarvezo pezh a c’hoarvezo. Ar vuhez a 

zo deomp. Marivonig ne vo mui minorez ’benn bloaz. Ar 
gwashañ, eo gouest he mul-benneg a dad d’ he lazhañ en e 
fulor.

—  Gouzout a ra petra ’zo etrezoc’h ho-taou ?
—  Re vat.
—  Ha petra en deus lavaret ?
—  Diouzhin : ur stalon kaer eo, met n’ eo ket evit va 

marchosi.
—  An houc’h ! »

***

Abaoe ar mintin n’ hor boa graet nemet ruilhal pe valeañ, 
koulz lavarout. Eus Beg-ar-Raz ’oamp aet da Zouarnenez hag 
eus Douarnenez da Lokorn. Goude, da Venez-C’hom, ha 
war-lerc’h da Gemper.

Daoust da enkrez va mignon, plijus-kenañ am boa kavet 
hor redadenn. Estrenien ’oa e-leizh d’ ar mare-se er Vro. Met 
hor pobl am boa kavet ken disoursi ha tra e-keñver ar 
ruilherien-se. Adkavet am boa ivez gant kalz a levenez, hor 
yezh kozh war vuzelloù va c ’henvroiz : ur vlaz kevrinus a 
gaven warni, goude bezañ tremenet tri bloaz o selaou gerioù 
spagnolek ha saoznek war vorioù ar C ’hreisteiz bras hag en 
e borzhioù.

Naoniet e oamp evel loened gouez ; ha war-eeun ez ejomp 
d’ an Ti-Kozh, e traom Ru Picheri, ur wech degouezhet e 
iKemper d’ ober ur c’hofad krampouezh.

Alese e tilojemp war-du Plozeved.
Nebeut a gaoz a oa bet etrezomp, e-pad an devezh. Ne

glaske va c’hamalad nemet va c’hompagnunezh ; ur wech ar 
mare e toulle kaoz, met ne zeue gantañ nemet diotachoù. E  
gorf nerzhus a oa war varc’h em c'hichen, hogen e spered a 
nije du-se, a-us da vilin ar Stank-Vras. En em glevet hor boa 
koulskoude war ar pezh a oa d’ ober : din-me da dagañ ar 
miliner.

N ’ hellen ket refuziñ. E-pad re hir amzer en doa va mignon 
va gortozet, hag ouzhpenn, ar fiziañs a lakae ennon, a rae 
d’ am mignoniezh un dever dont d’ e sikour.

Ur fazi e vije bet koulskoude mont da welout ar miliner 
diouzhtu. Rak goude taol-kurun an devezh-mañ, e chomfe ruz 
e fulor n’ ouzon ket pegeit. Amzer am boa ivez ; a-vec’h ma 
oa boulc’het va fermision.

Perak eta en doa graet Herri e venoz goulenn ganin-me 
mont da gaout Per Baloenn evit ober evitañ e c’houlenn ? 
Dereat e vije bet d’ e eontr hen ober, sur-mat. Met ne oa ket 
hemañ re domm ouzh ar menoz-se. (Mont da ruziañ va fas 
« ’vel ma lavare »). Gouzout mat a rae peseurt respont en 
dije da gaout. Ha p’ en doa gwelet Herri an dra-se, warnon en 
doa taolet e soñj.

Anavezet-mat e oan gant ar miliner. Iskisoc’h : pedet e oan 
bet alies da vont d’ e di. Hen lavarout a c’hellan bremañ, 
klasket en doa teurel e grabanoù warnon. Laouen e vije bet 
ar « sapre sac’h-bleud » o kaout ac’hanon da vab-kaer. 
Muioc’h a lorc’h en dije bet o welout Marivonig o tont da 
vezañ gwreg ur « c’habiten-lonkour », eget ouzh he gwelout 
zoken e ti Gereed Lezavreg. Met aze, ne oamp ket hon-daou 
a-du. Rak gouzout a raen da gentaü peseurt neudenn ’oa 
skoulmet etre Herri hag e verc’h ; ha d’ an eil, va Doue, e oa 
dalc’het dija va zammig kalon en un tu ail. Daoust d’ am 
refuz morse lavaret, —  rak ger naet ne oa bet etrezomp war 
gement-se, —  e oamp chomet mignoned, Per ha me. Gwir eo, 
dizemez e oan c’hoazh, hag e Varivonig ivez.

D ’ ar sul war-lerc’h Gouel Maria Hanter-Eost, e oan aet 
d’ ar vilin. Gouzout a raen e kavjen an ozhac’h en ti. Mari
vonig gwelet diouzh ar mintin er vourc’h, goude an oferenn, 
he doa lavaret din n’ en doa ket lakaet e fri er-maez abaoe ar 
sulvezh ail.

Me ’oa diaes em dilhad, a c’hellit krediñ.
En ti-milin, harpet ouzh ur bern sac’hadoù-bleud, e oa 

beuzet ar mestr en e soñjoù. E dog bleudek tennet war e dal, 
a lakae ur skeud teñval da barañ war e zremm. Mut ar vilin, 
ha ken mut ail an den soubet en ur mor a eüvorennoù. 
Ne fiñvas ket pa zegouezhis e-toull an nor. Keuz am boa war 
an taol da vezañ deuet. Gouezet am boa diouzhtu, e oa

gwintet va c’hannadiezh, met diwezhat e oa din kilañ. Hopal 
a ris dezhañ gant ur vouezh a felle din disoursi :

—  Ac’hanta ! Per. Penaos emañ ar bed ?
Treiñ e benn a reas davedon hep fiñval e gorf : « Fall, » 

emezañ.
—  Hola ! Daoust ha faoutet eo da vaen-milin ?
—  Ar maen ? Penn an dud kentoc’h.
Derou fall d’ hor c’haozeadenn. Penaos ha gant pe abeg 

kenderc’hel ? Eürusamant, dres d’ an ampoent, e treuzas 
Marivonig an trepaz.

—  Hopala ! Marivonig, a huchis warni, deus aman ’ta da 
vouchañ din.

Hag eñ taer : —  Bouchañ dit, honnezh ?
—  Ma ! a respontis, ha ne vije ket evit ar wech kentañ, 

•memes !
—  Poan ’m eus o krediñ. Te ’zo un den hag honnezh ne 

vouch nemet d 'ar c’haoc’h...
—  Lavar ’ta, Per, n’ emaout ket mat ?
—  Re vat. Evit lod, kaer ’zo gortoz ac’hanon da greviñ, pe 

da vont da Gemper, tra d’ ober. N ’ on ket c’hoazh na brein 
na diot.

—  Tagnous eo an tad, Marivonig. Lezomp anezhañ da 
furaat, ha deomp da welout ar vamm. Dereatoc’h e teuio da 
vezañ, sur.

**

Deuet e oa an noz ; atav edon er vilin. Pedet e oan bet gant 
ar vestrez da goaniañ. Asantet am boa, rak en diwezh e felle 
din gwelout penaos ez afe an traoù etre ar miliner ha me. Ha 
d’ am soñj, ouzh taol, ne c’hellfe ket ober re a reuz, rak an holl 
a oar ar resped a zouger, er vro-mañ, d’ un den kouviet ouzh 
taol, daoust dezhañ da vezañ yaouank eveldon.

—  Ganit e vo un tammig siouloc’h he doa lavaret din ar 
vamm. Evidomp hon-div, n’ eo ket mui ur vuhez hon eu» aman.

Pa zeuas er sal-debriñ, ken penn-moñset e oa atav. W ar- 
bouezig e oa ret din kregiñ gantañ.

❖**

Kontet he doa din ar vamm penaos e oa c’hoarvezet.
Da verennañ e oa bet pedet Laouig Kere hag e wreg. Per 

en doa kemeret anezho er vourc’h goude an oferenn-bred.

Fier-droch an den o rentañ dezho enor e lojeiz. Er sal-debriñ 
e oant bet degemeret. Marivonig ne oa ket aze. Ar vamm 
a yeas d’ he c’herc’hat en he c’hambr. Pa oa hi degouezhet er 
sal, e tagas trumm.

—  « Gouzout a rit, tad, ne blij tamm ebet din ar pezh 
hoc’h eus renket gant an dud-mañ. Lavaret am eus deoc’h e 
timezin gant Herri Gloagen, gant hoc’h asant, ma plij deoc’h 
hen ober din, pe a-enep d’ hoc’h asant, ma ne fell ket deoc’h. 
’Benn bloaz, am bo va bloaz warn-ugent... Gwelloc’h e kavan 
lavarout deoc’h diouzhtu, a gendalc’has-hi o treiñ war-du an 
estrenien, rein deoc’h da c’houzout sklaer hag eeun, ar pezh a 
fell din, evit na gollfec’h ket hoc’h arnzer. »

Treiñ a reas kein hep ger ouzhpenn, hag hi kuit en ur 
stlepel an nor war he seulioù.

—  « A zo mat, » eme Laouig Kere. « Arabat koll amzer. 
V a mevel n’ emañ ket er gêr, ha labour a zo d’ ober. Dont a 
rez Gaid ? » Hag int o-daou da Lezavreg. W ar o zreid.

Mut e chômas Per. Sabatuet, brevet, digor e veg.
Goude avat, he doa paeet ar verc’h. Mastaret en doa seizh 

kador ha daoust dezhañ da vezañ tev, en doa redet war 
he lerc’h. Flac’hadoù, taolioù-dorn ha taolioù-botoù he doa 
resevet muioc’h eget he gwalc’h, hag ar vamm o tifenn anezhi 
he doa lodennet kaer ganti...

Hiziv e poueze c’hoazh ar vezhekadenn re bonner-se war e 
galon. Ne oa netra d’ ober dioutañ, n’ eus forzh penaos. 
Displeget am boa dezhañ peseurt den e oa Herri, ha pegen 
eürus e vije bet e verc’h gantañ. Lavaret am boa dezhañ 
ez eus, estreget an aour hag an danvez, traoù a dalvoudegezh 
er bed-mañ : ar garantez, diazez an eürusted. Mut e chôme. 
Aheurtet. Ur peoc’h ponner a rene etrezomp.

A vouezh izel e lavare ar vamm dezhañ : « iKi ! hoc’h- 
gouez ! N ’ out mui na tad na den. Dimeziñ a rafen, ma ven e 
plas hor merc’h, me hen tou dirazout ha dirak Reun, hor 
mignon ha brasañ mignon Herri. N’ ac’h eus netra da rebech 
d’ an den yaouank-se, nemet e baourentez. ’Rez ket bil ! 
Homañ he devo he bloavezh warn-ugent, ha te ’welo pe ez on 
ur vaouez, pa ne don ket.

—  He bloaz warn-ugent ? emezañ rok. Pell emaint c’hoazh.
—  Dont a raint dre c’hras Doue.
—  Marteze ! » Ne ouie ket e oa kenkoulz diouganer...

***

Fellout a rae din implijañ evit ar gwellañ va devezhioù

koñje. Bizitañ va Bro, dreist-holl ar Menezioù hag Aodoù an 
Hanternoz ha n’ anavezen ket c’hoazh, a oa va menoz. Divizet 
am boa mont da Gemper d’ al lun goude ar sulvezh-se da 
brenañ ur c'harr-dre-dan. Graet e oa bet an afer a-raok va 
distro etre va zad hag ur micherour bet en e amzer, mekani- 
sian war ar batimantoù-brezel. Dalc’het am boa darempredoù 
mat gant an den-se a oa bremañ marc’hadour kirri-dre-dan e 
Kemper. Mail e oa warnon kaout ar c’harr-se, rak ezhomm 
bras am boa da aveliñ va fenn goude an devezh-sul tremenet 
hag a oa bet evidon ur ranngalon. Siwazh ! Berr ez on chomet 
gant va c’hoantoù, rak d’ al lun vintin-se, dres, e tegasas 
paotr-al-lizheri din ur baperenn am galve da vont dillo da 
Vrest. Trouz brezel a oa. Spi am boa na dafe ket an traoù da 
fall evit an taol-mañ c’hoazh... Eizh deiz goude, am boa taolet 
va sac’h war ur reder-mor. Ha da fin gwengolo ar reuz 
milliget.

***

Echuet ar brezel, e tistroas Herri d’ ar gêr. Evel en diagent, 
en em gaout a rae an daou vignon. Un tammig spi a oa deuet 
dezho, p’ o doa gouezet e oa deuet Mab Laouig ,Kere d’ ar gêr 
da vervel... Paket e oa bet gant e rejimant, ha kaset goude da 
n’ ouzon ket pelec’h du-se, en Alamagn, a-raok bezañ distroet 
d 'e  vro, brein e skevent, da c’hortoz ar marv.

Met ar miliner ne gemmas ket e venozioù evit-se. N ’ eo ket 
da eured e verc’h ha mab Laouig Kere e oa dalc’het ; danvez- 
priedoù en doa da zibab tro-war-dro, evel ma karje. Ne 
oa nemet un dra sklaer en e benn : evit netra ne felle dezhañ 
kaout Herri da vab-kaer. Hag o welout anezhañ o tont d’ ar 
gêr dic’hloaz ha dibistik, ez eas e gonnar war greskiñ en e 
geñver.

En e vagad-stourm en doa Herri kavet ur paotr eus ar Pont. 
Gouzout a rit, etre Plozeved hag ar Pont n’ eus nemet div lev. 
Kamaladed e oant deuet da vezañ diouzhtu.

Etre daou gamalad-brezel e ren ul liamm dispar ha nerzhus. 
Pep hini a oar emañ e vuhez en arvar. Ur c’hamalad-brezel a 
zo muioc’h eget ur breur. Poanioù gouzañvet a-gevret, 
nozvezhioù dihun, troioù-gward, hag a-us pep tra, ar marv o 
plavañ, an Ankou kriz o tiskouez gant e viz yen an hini en 
deus dibabet, se ’zo ur vuhez kalet ; hag eus ar vuhez e tired 
ur gamaladegezh kreñv-meurbet.

An emrenerion a rae dija o reuz e Breizh a-raok ar brezel, 
hag emrener e oa paotr ar Pont. Pep hini e venoz. An holl a 
zo dieub. Da nebeutañ, kement-se a vez lavaret. Evel just, 
kenteliet en doa paotr ar Pont e vignon, e-pad an hir-amzer o 
doa tremenet a-gevret, ha klasket e zedennañ a-du gant 
e venozioù.

Breizhad e oa Herri. En em santout a rae koulz breizhad ha 
nikun, tamm mezh ebet war e zremm dirak e amezeien-vrezel, 
hag eus e ouenn nag eus e Vro. Met pell-kaer e oa an den 
diouzh bezañ azv d’ en em daol er politik.

E  zeskadurezh war ar poent-se ne oa mann. Hag ouzhpenn, 
ne oa ket troet e venozioù d’ ar mare-se, ouzh seurt traoù. Ar 
brezel ne oa evitañ nemet un dra garv. Ha c’hoant ebet dezhañ 
cheñchañ e damm buhez ouzh an ifern ruz-se. Lezel a rae eta 
e vignon da gomz ; eñ a dave ; ha komzoù e vignon diwar- 
benn e Vro a lakae da sevel en e empenn, n’ eo ket skeudenn 
ur vro wasket, pe bannieloù an dieubidigezh o strakal en avel, 
met skeudenn ur plac’h yaouank.

Echu ar brezel, e teujont o-daou d’ ar gêr. Gonezet evel ma 
oa d’ e venozioù breizhat, e oa bet fiziet e Paotr-ar-Pont gant 
renerien an Emsav, e ganton, evit ar bruderezh. Ha demdost 
bep sul vintin, e teue an den da werzhañ e gelaouennoù ha da 
gaozeal gant gwazed yaouank Plozeved. En em welout a rae 
an daou gamalad gant ar memes plijadur. Pep hini e doulle e 
erv : hemañ en ur ober e bolitikerezh, hag egiie o turiañ douar 
war ar maez. Buan a teuas Paotr-ar-Pont da vezañ brudet er 
vro, ha ken buan ail e voe anavezet e oa Herri e vrasañ 
mignon-brezel.

Ha Per Balaoenn hen gouie evel an holl. Hag e teuas ur 
soñj en e benn.

N ’ eo ket en un taol e oa bet savet ar soñj-se en e spered. 
Bizitoù ar rederion-noz o doa graet dezhañ pleustriñ war ar 
soñj-se. Koun hoc’h eus eus ar re-se a c’haloupe dre ar Vro da 
vare ar brezel. Pistolennoù pe vintrailherezigoù ganto, e 
kerzhent en noz dre vandenn. Meur a di o doa bet o bizit, 
dindan liñsel an noz. Hini pe hini a oa bet zoken diwadet 
ganto, hep mui a druez eget ouzh moc’h. Tailhoù mod nevez 
savet ganto : argant, pe voued, ’pad ma valeent hep ober van 
bezañ nec’het, o doa graet o brud. Ar binvidikañ kouerion a 
grene da serr-noz. Ne gouske mui den, hep anken ha strafuilh.

Per Baloenn a oa pinvidik 'tre ar pinvidikañ. Abred e oant 
aet d 'e di. O demegerout a reas gant ur minc’hoarzh glas, met 
tamm-ha-tamm, dre ret da gentañ, ha goude dre voazamant, 
e teuas da vezañ seven outo. Hag a-barzh ar fin e oa deuet ar

vilin da vezañ unan eus o lec’hioù-repu. Ar c’hoadoù-pin tro- 
war-dro, ha traonienn al lenn a roe dezho o goudor.

Diwezhatoc’h e oa bet toullet kaoz, ha bep a dammig e 
teuas ur fiziañs kuzh da ren etre an istrogelled hag ar miliner. 
Gant bleud ar vilin ne oa ket diaes ober bara ; ha sistr an ti a 
zo bet atav brudet evit bezañ dispar. W ar bouez kement-se e 
tizhe an den bezañ lezet e peoc’h...

Kaoz an emrenerion, boulc’het gant Per, —  hag a ouie re 
vat pezh a rae, —  a savas un deiz bennak etrezo. Hag e-touez 
anvioù ar pennoù-karg, e taolas Per ur wech, anv Paotr-ar- 
Pont hag hini Herri kemmesket.

Gouzout a ouie an holl koulskoude, hag eñ kenkoulz hag ar 
re ail, peseurt darempredoù a oa etre an daou zen yaouank. 
Met ar miliner en doa graet mat e sañj. Fellout a rae dezhañ 
e vije gwintet diwar e hent an den en doa kemeret evit e 
enebour daonet. Un tu kaer en doa kavet. Digablus e chomfe- 
eñ dirak an holl, rak piv, ha da be vare, a c’houlennfe digant 
ar baotred ail rentañ kont ? Den n’ o anaveze, hag an holl a 
grene dirak skeud o bagad, pe drouz o botoù en noz. Ur 
gavadenn fin, a soñje Per.

Merket e oa bet ar paotr, ha d’ ar fin kondaonet...
Ne oan ket er vro d’ ar mare-se. V a dever rik am boa graet 

evel meur a hini ail, e-pad ar brezel. Petra ober ken ? Paket 
al lamm gant ar C ’hallaoued, urzh en doa resevet hor C ’ho- 
mandant, da vont da n’ ouzon ket pelec’h ; dihentet n’ ouzon 
mui pet gwech war ar Mor Atlantel, e oamp degouezhet un 
deiz bennak diouzh ar mintin, e Dakar. Bezañ dilestret da vat 
a oa bet evidon un taol-c’hoari, ha diouzhtu am boa adkavet 
va batimant-a-genwerzh. Ur c’hoant n’ am boa ken : disoñjal 
ar bloavezh brezel ranngalonus a oa bet ret din ober, sañset 
evit difenn « Frankizioù ar Gristenion ». Marteze. Met 
n’ em eus ket kavet em boa e-pad an amzer-se, ur galon a 
« C ’hedour-Meur ». Gwelloc’h ’ta teurel va sac’h a-nevez war 
va bag kozh, ha lien dezhi. Evel ma lavare Laouig Kere, 
arabat koll amzer... Dre lizher e oa bet displeget din gant va 
zad roll an traoù ez an da ziskleriañ...

***

Ar sulvezh-se, e oa deuet Herri da welout va zad ha da 
lavarout dezhañ : « Dont a ra aon din. Er fin e c’hoarvezo un 
dra bennak fall ganimp : n’ ouzon ket petra, met poent-bras eo 
din mont ac’halenn. Labour a gavin en Naoned. Re am eus 
gortozet ; gwelloc’h e vije bet din mont kuit diouzhtu goude

va distro d’ ar Vro, war-lerc'h ar brezel. Re baket e oan gant 
va c’harantez eviti ; diaesoc’h e vo bremañ an disparti, ha 
koulskoude, ret eo. Dav eo dimp teurel evezh. N ’ hell an traoù 
padout evel-se ».

Deuet e oa an noz. D ’ ar memes mare, e kuitae Marivonig 
ar vilin. An hent bras he doa kemeret evit dont da gejañ ouzh 
an den yaouank. W ar vevenn ar c’hoad e oant bet gwelet d'an 
diwezhaiñ, gant paotred o tont eus ar vourc'h.

Dre spered am eus graet an hent ganto... Sellit ! Baleañ a 
reont dre gaerik, brec’h kleiz ar paotr o kelc’hiaü dargreiz ar 
plac’h yaouank. Beuzet en o soñjoù, rak lavaret en deus Herri 
sur-mat da Varivonig, e venoz evit an amzer-da-zont : o 
disparti hep mui dale, dindan daou zevezh d’ an hirañ. Dre ar 
c’hoad ez eont bremañ. Pet gwech o doa kemeret o daou an 
hent-se ? Pet gwech en doa gortozet ar paotr e vuiañ-karet, 
er gwenodennoù-se ? Pet eurvezh en doa tremenet aze ganti, 
hi azezet war an delioù-pin, eñ astennet a-hed e gorf war an 
douar klouar, d’ an nevez-amzer pe d’ an hañv ? Pet pok o doa 
graet aze an eil d'egile ha gant pe goanag o doa sellet o-daou 
ouzh ar vuhez o tigeriñ dirazo ? Bloavezhioù tremenet, leun a 
zouster hag a garantez evito.

Ar c’hoad a oa o c’hoad, anat d’ an holl. Ha da Ber ivez. 
Gouzout a rae hemañ e tremene dre aze an daou zen yaouank 
pa zeuent d’ ar gêr.

E don ar c’hoad emaint bremañ. Dre gaerik e valeont atav. 
A izel-vouezh e komzont. Lavarout a ra-eñ e tisplego 
warc’hoazh an traoù d 'e  eontr. Hep dale e c’halvo anezhi da 
zont d’ e gaout. Kriz e vo an disparti, met ar vamm a zo a-du. 
Ret eo ober er c’hiz-se, rak n’ eus tu ail ebet pelloc'h da 
ziskoulmañ an neudenn... Atav emaint start an eil ouzh egile. 
Ur mousavel a ra d’ an delioù krenañ. C ’hwez ar bleunioù 
hag ar rousin a leugn o fronelloù. Douster Mezheven a gloz 
dindan e vantell eürusted ar bed. E sioulder an noz, e kousk 
an douar e peoc’h. Al loar a bar, tost ouzh begoù ar gwez, a 
lavarfed ; ur sell leun a druez a seblant teurel etre ar brankoù 
war an daou zen yaouank a dremen unanet o skeud evel m’ eo 
unanet o c’halonoù, ha stardet o c’horfoù. Un den hepken o 
tremen a vije lavaret. Hag an den-se eo an hini emeur o 
c ’hortoz. Rak e eur a oa bet merket ha deuet e oa an eur-se.

***

En un taol eo brevet peoc'h an noz. Un trouz spontus, trouz 
ur vindrailherezig o harzhal yud e-kreiz an noz, o regiñ 
peoc’h meur an douar hag an neñv, en o c’housk difiñv. Hag

er memes amzer ur youc’hadenn griz, hirglemmus ; youc’ha- 
denn leun a gasoni hag a zizesper un den tizhet d 'ar marv ; 
ur youc’hadenn a gonnar, a druez hag a boan. Pell amzer e oa 
bet klevet ar c’harm o pellaat douget war ziwaskell an 
heklev : ar spont o nijal war anal an avel. Ha goude netra...

Netra nemet klemmoù div mouezh raouliet o c’hervel sikour. 
An daou zen yaouank a oa kouezhet er memes bern, hag o 
gwad en em gemmeske en ur ruziañ an douar. Ar plac’hig 
a vousklemme goustadik, he dornig gwenn o waskañ he 
bruched, beuzet er boan, o tifenn he buhez a rede kuit dre ar 
goulioù. En em astennet he doa war he c’hein. He selloù a 
bare bremañ war an oabl divent. Uhel-uhel e kave begoù ar 
pin ; fiñvadennoù ar brankoù a oa eviti evel luskellerezh he 
c’havell, señj he doa, d’ ar poent-kousked. Un dra bonner a 
oa aze war he barlenn. Astenn a ra he dorn gant kalz a boan. 
Ar penn-se gant e vlev troc’het berr evel geot al leton ? Ya 
sur. Kant gwech dija he deus graet-hi ar jestr-se : « Herri, 
a c’halv-hi, Herri. He klevout a rez, va mignon ? O Herri, 
unanet oamp da vezafi, hag unanet ez omp bremañ hon-daou. 
Euredet omp en hor c’hoad-pin ».

An tan a zev he skevent : blaz ar gwad a sav war he 
muzelloù ; hag evel ul luc’hadenn o tarzhañ en neñv, e par ur 
sklerijenn griz en he spered : ar Marv. He dornig a gouezh 
war an douar, hag ur c’hlemmig truezus a sil dre he muzelloù : 
« Mamm ! o Mammig paour ! »

***

Er vilin edo Per gant e genseurted. O c’hortoz edont : gwin 
war an daol, dirazo butun ha kartoù. Displeget e oa bet 
dezho : atav e kemere ar wenodenn o kas d’ ar chaoser, pa 
zeue da heuliañ e verc’h d’ ar gêr. Ur gedour a oa bet lakaet 
'ta war vord ar wenodenn, kuzhet etre ar c harzh. Kenteliet- 
mat e oa bet : gortoz ar paotr da vezañ war e zistro, ha neuze.

Met ar gedour, damgousket sur a-walc’h, hanter-vezv 
ouzhpenn, en doa lammet war e dreid, p’ en doa klevet trouz. 
Dres dirazañ, o tiboufañ eus un toullad gwez-pin, ment vras 
un den, sklerijennet gant al loar, dirak beg e vindrailherezig. 
Ne oa ket da dortal : ar biz a vac’has war a : c’hi. Klevet e oa 
bet an tennoù hag ar youc’hadenn garmet d’ an ampoent.

Per a skrijas. Un anken yen a dreuzas e spered, hag ur 
grenijenn a skrijas war livenn e gein. Mut ha difiñv e chômas. 
Ë  galon a lammas pennfollet en e greiz. Ar re-all boazet ouzh 
seurt darvoudoù a redas er-maez, ha d’ an daoulamm ez ejont 
war-du ar c'hoad. Ar miliner a yeas war o lerc’h.

Dre maz ae, ur spont du a starde dezhañ e c’houzoug ; 
n’ helle ken tennañ e anal. Ar re-all a oa ouzh hen gortoz 
dirak un dra bennak. Diwezhat e oa. Aze e wele dirak e 
zaoulagad dispourbellet, e verc’h lazhet gantañ. Ha war he 
c’halon, penn an den yaouank ; o-daou unanet a-enep e youl 
ha dre e youl koulskoude.

Re ziwezhat ? Den na netra, na galv na pedenn ne dalv 
d’ ar re a zo bet falc’het gant an ankou.

En oabl, al loar ken seder ha diagent a sklerijenne. Ar 
c ’houmoul a gerzhe, hag er gwez, goustadik an avel a richane.

Evito, ne oa mui nag eur nag amzer. E don o feurbad 
e  oant o-daou unanet da viken er c’hoad-pin.

Abaoe emañ an tad e ti ar re sot e Kemper.



ENVORENNOU HANTER-OAD
(1900-1919) 

gant TA LD IR  

(kendalc’h)

D ISK O U EZ A D EG  E T R E V R O A D E L  B R E S T

Kêr Vrest a aozas e 1911 un Diskouezadeg EtrevroadeL 
war ar Vali d’Ajot.

En diavaez d’ ar Stalioù ardivinkoù, marc’hadourezh, 
bouetaj hag evaj a bep seurt, e voe gwelet eno evit an dro 
gentañ ur stand kensakret da Vreizh hepken, da Vreizh nevez.

Lakaet am boa em fenn astenn dirak daoulagad an en- 
groezioù skouerennoù eus oberoù ar Varzhed abaoe dek vloaz. 
Evit se, am boa kemeret kalz a zispign. Lakaet am boa ober ur 
stal goad livet ha bleuniet, gant ur prenestr gwerennet ’drek 
pehini e voe renket ur skouerenn eus an holl levrioù brezho- 
nek a voe bet moulet abaoe 1900, hag eus ar c’helc’hkelaouen- 
noù pennañ embannet e Breizh mar pleent gant an Emsav. 
E-touez ar skouerennoù-se, e oa na petra ’ta A r B obl hag A r  
Vro, hag al levrioù, levrigoù, feilhennoù poblus, a oa deut 
maez Moulerezh Keraez abaoe he c’hrouidigezh e 1904, ur 
vrac’hell anezho, m’ ho ped da gredin : A R  G W E N A N , gant 
K. L. Henry, maer Lennon ; K A N A O U E N N O U  B R E IZ  
V IH  A N , gant an tonioù, gant Laterre (Bodlann) ha Gourvil 
(Barrilio) ; B R E IZ  D IV A R V E L , gant Ar Rumeur (M a- 
thaliz) ; K O N T A D E N N O U , gant Glaoda ar Prat (Pluen- 
zir) ; K E N T E L IO U  LA B O U R  D O U A R, gant Gwillerm 
(alias T aldir) ; T E  A T  R B R E Z O N E K  PO BLU S, gant 
T  aldir ; LA  G E N E S E  D ’U N  M O U V E M E N T , gant T aldir ; 
G E R IA D U R  G O D E LL G A L L E K -B R E Z O N E K , gant T  al
dir ; B A R Z A Z , eil levr gant T  aldir ; FA B LE N N O U , tri levr 
gant Ricou ; A R  R E V O LU SIO N  E N  H O R  BRO , gant 
Jezegou ; K A N A O U E N N O U , gant Prosper Proux ; (eil 
mouladenn) G W E R Z IO U  H A  SO N IO U , gant ar C’hou- 
teller ; G W E R Z IO U , gant Julian Godest ; R E IZ A D U R  
D IA B A R Z  H A  D IA V A E Z , G orsedd ar V arzed  ; B R E IZ IZ  
E U S  1810 D A 1910 : un dastumadenn SO N IO U  P O B LU S

savet gant kanerien baour ar pardonioù hag ar foarioù, ha 
moulet e Karaez, h.a.

Gwerzhañ o vezaü aotreet e-pad an Diskouezadeg, a bade 
ur miz, e vije bet ret din chom da vevañ e Brest panevet am 
boe ar chahs da gaout e kêr ur mignon hag ul lenner féal, 
ezel eus ar Gorsedd, an Oved Iwan Tillenon, komis apotiker, 
en doa dibabet da lesanv : « Louzaouer ». Iwan Tillenon a 
oa ma yaouer a bemp bloaz. Ganet e oa er vro Bagan, e 
Kerlouan, eus ur wrizien gozh Nordek, a gred din, chomet 
eno da vevañ da heul rederien-vor. Kinnig a reas din derc’hel 
ma « stand » ha pleal ouzh gwerzh al levrioù brezhonek. 
Chomet omp da c’houde mignoned start, en despet m' eo bet 
hej-dihej hor bagoù war vor ar vuhez. Al Louzaouer a voe 
dibabet da zougen Kleze Arzhur er Gorsedd war-lerc’h marv 
Telenn Aour e 1935. Un den mentet uhel e oa (1 m. 85) hag 
ur gwaz terrupl ’vel ma leverer e Kernev-Uhel. Efed bras 
a rae dirak ar bobl. An herkul-se a zo bet falc’het koulskoude 
gant an Ankou er bloavezh 1943, da 58 bloaz, o lezel un 
intanvez ha daou vab. Skrivet en deus e brezhoneg ur bern 
oberoù bihan, sonioù ha mojennoù, hag e galleg « Histoire du 
Pays Pagan ».

Pa varvas e Pariz, e oa skrivagner e Minister ar Brezel. 
Daou vignon ail am boa d’ an ampoent-se e Brest : an Aotrou 
Ange Boulvard, eus Sant-Brieg, bizaouer e straed Siam, hag 
an Aotrou Borvo, Leoniad, kelenner el Lise Paotred.

Izili e oant eus Komite ar Foar, ha kinniget o doa da 
hennezh digas ur strollad aktourien da Vrest da c’hoari ur 
pezh brezhonek e-pad ar gouel. Diganin-me e voe goulennet 
klask dezho ur Strollad bennak, unan gwir, ennañ tud 
yaouank diwar-ar-maez nemetken. Em boa unan just a-walc’h 
dindan ma dorn, unan nevez savet e Kalanner, e-kichen 
Kallag, gant ur c’henderv din, an Ao. Teurnier, a oa rener 
Skol Boblek ar Barrez.

An Ao. Borvo a zeuas da Garaez, ha kas a ris anezhan em 
gwetur-dre-dan (un oto am boa bet azalek 1909), da welout 
mestr-skol Kalanner. Asantiñ a reas digas e baotred yaouank 
da Vrest da c’hoari Buhez ar C ’henta Grenadour a Frans, 
unan eus ma fezhioù-teatr.

Ul leurenn bleñch a voe savet hag aktourien Kalanner a 
zispakas mat-tre o zrajedienn dirak ur bobl tud.

Kog ar vandenn a veze graet Loeiz ar C ’hamm anezhañ, 
ul labourer douar 17 vloaz, a c’hoarie roll an Tour d'Auver
gne. Mont a reas d’ ar brezel Pevarzek, lec’h e kollas ur 
c har. Goude ar brezel, e tapas ur garg e Pariz...

Komite Foar Etrevroadel Brest a brizas moarvat ma zammig

Stal Levrioù ha Mouladennoù, rak ar « Palmarès » a verkas 
din ur Vedalenn « vermeil » evel gopr.

*
* *

Un avañtur drol a zigouezhas ganin e-kerzh ar Foar. Ur 
wech ma oan oc’h antreal e kêr Vrest en oto, dre hent-bras 
Pariz, e tremenis dirak burev ar C'hustum hep chom a-sav, 
ha respont d’ ar maltoutier mar ’m boa tra pe dra da ziskle- 
riañ. (N ’ eus ken ti-kustum ’bet pell zo.)

Ar maltoutier a remerkas niverenn ha liv ma gwetur, hag 
a-boan ma oa klenket houmañ ganin e karrdi an Hôtel 
Modem, ma oa war ma seulioù kerkent ha me, hag e c’hou- 
lennas diganin ma anv ha ma chomlec’h, evit ober prosez- 
verbal din.

Hep soñjal droug, e tapis ma yalc’h-voneiz, hag e tennis 
er-maez ur pezh ugent real.

—  « Dal ’t, emon-me, kemerit an dra-ma, hag achuomp an 
traoù... »

Mes e lec’h kemerout ar werzh-butun, ar maltoutier a reas 
ur beg faeüs, hag o sellout ouzhin gant kounnar :

—  « Petra ? emezañ, aesa prenaâ ur c’hargiad onest ? »
Ober a ran deoc’h ur prosez-verbal ouzhpenn, evit « tenta

tive de corruption de fonctionnaire ».
—  « Diaoul, emon-me, n’ it ket dre bevar hent dezhi. »
—  « Evelse ’man kont, » hag heñ kuit o skrignal e zent.
Chomet ma-unan, e soüjis e peseurt sac’h e oan paket. Daou

brosez-verbal. An eil gwashoc’h evit ar c’hentan. Tremen 
dirak al lez-varn koreksionel. Div amand vras. Ur miz prizon 
marteze. Ma anv embannet e pevar c’horn ar vro. Ar goape- 
rezh warnon ha war ar Varzhed. Ur vezh... Penaos ober evit 
pellaat diouzhin ar riskloù-se ?

Mont a ris ken buan ha tra da gontañ ma c’hont d’ an Ao. 
Boulvard.

Tremen a reas e zorn war e varv-kabusin, ha goude ur 
pennad meizadurezh, e lavaras din.

—  « Deut ganin d’ an Ti-Kêr da welout ar Maer, an Ao. 
Hippolyte Masson. Konsailher on ma-unan, ha ne nac’ho ket 
moarvat diluziañ ar gudenn... »

—  « Ne soñjit ket, mignon ker ! Me mont da welout an 
Ao. Masson ? N ’ omp ket eus ar memes tu politik. Masson eo 
rener bras ar Gostezenn Sosialist e Penn ar bed, ha n’ emañ 
ket hep gouzout e oa ma c’hazetenn A r B obl enep d’ e gandi- 
dad Emil Nicol arlene, pa oa o c’houlenn mouezhioù rann-vro 
Karaez da vont da zepute... »

—  « An Aotrou Masson n’ eo ket un den imoret fall, eme 
an Ao. Boulvard. Sur-a-walc’h hon resevo mat... »

—  « Deomp ’ta neuze. »
Anv an Aotrou Boulvard a zigoras an holl dorojoù dirakañ, 

E  berr amzer, e voemp intruduet e burev an Aotrou Maer.
Gwelet am oa Masson e Karaez, ha bet ouzh e selaou o pre- 

zegenniñ e sal an Ti-Kêr. Met n’ eo ket ar memes den a oa 
dirak ma daoulagad. E  Karaez, war al leurenn-bleñch, Masson 
a oa un « ouvrier » evel ar re ail. E zilhad ordinal gantañ. A- 
wechoù e tenne e chupenn, e tiskoulme e gravatenn, hag e 
tivotone e jiletenn, evel unan o vont da c’houren... E zaou- 
lagad a flammine, e vouezh a dregerne evel ar gurun. Met e 
Brest, ’drek e vurev Maer, an Aotrou Masson a oa savet mat. 
Gwisket e oa gant ul livitenn zu, war e vruched e skede 
ur roched feret kalet gwenn-kann, hag ur skoulm seiz du a oa 
en dro d’ e golier. E  varv hir ha tailhet karrez a rae gantañ 
prim-patrom Sadi Carnot, ar prezidant Republik lazhet e 
Lyon e 1894.

—  « Azezit, eme an Aotrou Maer. Petra ra din kaout an 
enor d’ ho kwelout ? »

—  « Setu amañ, eme Boulvard, ur mignon bras din an Ao. 
Jaffrennou (T aldir) eus Karaez, hag a zo e Brest evit renkañ 
ur « stand » en Diskouezadeg. »

—  « Ya, eme ar Maer, ar barzh, neketa ? »
—  « Ar barzh, just-a-walc’h. Ac’hanta, ar barzh-mañ a oa 

moarvat o huñvreal d’ ur barzhoneg bennak en ur antreal 
e kêr (an Ao. Boulvard a rae van da c’hoarzhin) ha tremenet 
en deus dirak ti ar C ’hustum hep chom a-sav. Sur-a-walc’h 
n’ en deus ket graet espres-kaer. N ’ eo ket ur gwall bec'hed, 
met... ma mignon a zo bet dievezh a-walc’h evit kinnig ugent 
real d’ ar c’homis maltoutier, kompren a rit ? « Corruption de 
fonctionnaire ». Eno ’mañ an dalc’h. Ha ne vije ket moien da 
renkañ se hep mont dirak ar Varnerien ? »

—  « Geo, geo, eme an Aotrou Masson en ur c’hoarzhin a- 
gorn. Gwel ’t a rit, ar vicherourien o deus o enor ; hiviziken e 
ouiot n’ emañ ket ar Sosialisted da werzhañ. Bremañ, peogwir 
oc’h un den a feiz vat, me a bedo kargiad an Tailh da fregañ 
e brosez-verbal : nemet e reot din hanter-kant lur evit peorien 
Burev ar Madoberoù. »

Evelse voe graet.
Abaoe neuze, am eus bet klevet kalz a zrouk-komzoù diwar- 

benn an Aotrou Masson. Evidon-me, eo chomet un « denjen- 
til » (gentleman).

D ISPA R T I E T R E  AR B R EU D EU R  
E LOKRON AN -LEON

Da viz Gwengolo 1911, e oa trizek vloaz abaoe ma pour- 
mene ar rannvroelerien hag ar varzhed o bannieloù unanet 
dre Vreizh. Hini Kevredigezh Vreizh gwer gant ur groaz St- 
Andrev, hini ar Gorsedd, gwer-gwenn-glas, o doa dastumet 
dindan o flegioù peuz tost an holl vrogarourien bev.

Keit hag emañ bihan daou vugel, e kerzhont skoaz-ouzh- 
skoaz er vuhez ; p’ emaint major, e fell dezho mont pephini 
gant e hent, ober pephini d’ e benn.

Evit gwir, ur pennad oa, ne dae ket mat an traoù etre an 
div vreuriezh.

Ar stroñs kentañ a oa deut diwar-benn al laonenn gleze 
rannet. Kontet am eus e oa bet impentet e 1899, da vare 
Eistezvod Kerdiz, ur c'hleze berr, hag heñ rannet e daou 
damm ’hed an neudenn, eus an dornell d’ ar beg. Gant sikour 
daou ibil a gloke ouzh daou goch, an daou damm a vije staget 
ha ne raent neuze nemet unan. Rannvro Gembre a oa 
gronnet e Mirdi Kerdiz : rannvro Vreizh a oa chomet etre 
daouarn ar Markiz Estourbeillon abaoe bodadeg Kerdiz, 
’lec’h en doa he douget. Met an Estourbeillon ne ouie ket 
komz brezhoneg, ha Kaledvoulc’h a oa paotr krak-ha-krenn 
war ar poent-se. Ar rann-gleze breizhat a dlee, gouez dezhañ, 
bout e ti an Drouiz-Meur, a anvfe e-unan an douger, pa vije 
dastumet Breizhiz an daou du d’ ar mor en ur gorsedd boutin. 
Pedet d’ en em disammañ eus ar benveg, Hoel Bro-W ereg a 
zinac’has groñs dilezel e garg.

Neuze Kaledvoulc’h a lakaas a-du gantañ Thomas Mat- 
thews a Landebie, sekretour Skol Varzhek Bro-Gembre, hag 
a c’houlennas digantañ un testeni, gwarantet gwirion gant an 
Arc’h-Drouiz Dyved, da lavaret e oa ar c’hleze daourann 
perc’heniezh Breuriezh ar Varzhed, ha nann hini ur « parti- 
kulier ». An testeni etre e zaouarn, Berthou ne varc’hatas ket 
da gas an hucher d’ an Estourbeillon evit kaout dre heg ar 
pezh ne roed ket dezhañ dre vrav.

Dirak ur seurt taol a-dreuz, ar Markiz a blegas, nann hep 
eskemmañ gant an Drouiz-Meur un nebeut lizheroù flemmus.

Kaledvoulc’h a zivizas neuze ne vije mui graet ar Gorsedd 
Digor da goulz kendalc’h Kevredigezh Vreizh, met en e bart 
e-unan, hag en ul lec’h ail. Reiñ a reas e zilez a ezel eus 
K. V . B. ha lakaat a reas dindan ar wask danvez ul levr e anv 
D es vessies pour des lanternes da ober goap eus ar Markiz 
« ravoder », hag eus ar « Fals-Vretoned » a heulie e roudoù.

Pluenn Kaledvoulc’h a oa e gwirionez ur c’hleze : kalet-e- 
voulc'h ’lec’h e skoe.

A-du gant Kaledvoulc’h evit sevel banniel ar Reveulzi enep 
d 'ar Markiz hag e lez, e oa ar Varzhed oberiant o doa 
sturioù K. V . B. etre o daouarn, o Vezañ ma oant holl tra pe 
dra er c'hevrennoù, hemañ rener, hennezh sekretour, henhont 
teñzorer. Leon ar Berr, Loeiz Herrieu, Andrev Mellag, Jos 
Parker, Yann Choleau, Herri de la Guichardière, Yann 
Morvran-Goblet, Alfred Lajat, ar re goshañ en ur ger, a reas 
komplidi evit distroadañ an Estourbeillon, ha lakaat Jos 
Parker ( Kloareg Kerne), en e blas evel Pennrener.

V/ar zigarez kendalc’h Lokronan-Leon en cm rojont holl 
rendez-vous evit « adneveziñ » spered K. V . B. a riskle, 
gouez dezho, e bugaleajoù hag e babicherezh.

Just a-walc’h ar bloaz-se e oa ur votadeg da vezañ evit 
dilenn izili ar burevioù bras ha bihan. Un digarez brav da 
skubañ ar Markiz hag an Doktor René Le Fur, mezeg brudet 
e Pariz, en doa krouet ur c'hazetenn anvet L e Breton de Paris, 
ha ne vanke ket da c'hoapaat al « lidoù drouizek » seul gwech 
ma kave tu.

Ar Varzhed o doa graet ar gont eus ar voterien a oa 
er C'hendalc’h : an eil da gas egile, o dije, gouez dezho, an 
darn-vuiañ.

Mes kontet o doa hep o mestr. An Estourbeillon a oa ur 
gourener ; gonezet en doa meur a viktor war e adversourien 
bolitik. Député oa pemzek vloaz oa, ne oa ket un diskard. E 
skouarn a oa tanav : klevet en doa dre e spierien e oad 
o prientiñ un taol divalav en e enep, ha fellout a reas dezhañ 
en em zifenn, ha kousted a goustfe gonid ar barti.

Derc’hent ar votadeg, e feurmas div pe deir gwetur-dre- 
dan e Sant-Renan, hag e kasas un nebeut mignoned féal 
dezhaü da ober tro ar c'hanton da welout an denjentil en o 
manerioù. O c'hefridi a oa lavaret dezho :

—  « Tud disakr, difeiz, gwarizius, a c’hoanta diskar al 
labour vat graet gant ar Markiz, ha gwerzhañ Kevredigezh 
Vreizh d’ ar Republik. Tud a netra a fell dezho kemerout 
lec'h difennourien an Urzh vat, ar Relijion gristen, hag ar 
Frankizoù Kozh. Lakait eta hoc’h anv er Gevredigezh, ha 
deuit da votiñ arc’hoazh a-du gant an Estourbeillon... »

D ’ abardaez-noz, ar Gabalerien a zistroas da Lokronan- 
Leon gant' div zousenn bennak a « izili nevez », gonezet 
ganto. An div zousenn-se a zeuas da votiñ hag a lakaas biz 
ar valañs da vrallañ a-du gant an Estourbeillon hag e holl 
geneiled. E-lec’h gonit, ar Varzhed a oa trec’het war bep 
ta . enn. O c’handidaded a chômas o revr war ar plankou, 
evel ma leverer e Kallag.

Gant ar vezh, n’ o doa nemet mont kuit.
Ar pezh a rejont.
Reiñ a rejont o dilez, hag a-barzh kimiadiñ digant Sant- 

Renan, e tivizjont en em vodañ da sevel ur Gevredigezh 
nevez.

Yann Choleau a ginnigas dezho dont da Roazhon.
E Roazhon eta en em gavjont dizale, evit sevel Unvaniezh 

A rvor (Fédération Régionaliste de Bretagne).

G O R SED D  SA N T -W E L T A Z  K A RN O ET

Hemañ ’voe ar c’hentan gorsedd digor da vout graet war ar 
maez dirak kouerien nemetken, en ur vro diaes en em gaout 
enni, nemet war droad pe gant kirri.

Tosenn Sant-W eltaz a zo ur sav-douar ront a 5 metrad 
uhelder hag a 15 metrad led, savet gant Argoadiz Kozh war 
lein roz Kenec’h-iKilheg, e parrez Karnoed. Ur c’hreüvlec’h 
hag ur gedlec’h war un dro. Diwar e c'horre, e weler « pemzek 
tour » hag un dremmwel hir-hir, dreist-holl war-zu ar C’huzh- 
Heol hag ar C ’hreisteiz.

W ar ziribañs ar roz, tu Kreisteiz, an Tad Renan Jouan, 
oberour un Istor parrez K arnoed  en deus dizoloet ur c’hamp 
Roman pevarc’horniek ; e vogerioù douar a zo gwelapl 
c ’hoazh.

Pa nan krennard e Karnoed, ma brasañ levenez a oa mont 
da bourmen da Sant-W eltaz, da bignat war an dosenn, hag 
eno huñvreal ha barzhata. (Gwelit ma Barzas, levr I.)

Chapel ar Sant, savet en ur wantenn vodennek, e traoñ ar 
roz, a zo miret mat : bras eo evel un iliz : he zour betek a zo 
mistr ha dantelezhet.

El lec’h peoc’hus-se e vez ur pardon bras, da sul diwezhañ 
miz Gwengolo, hag ur pardon bihan, da sul diwezhañ miz 
Genver.

Ober ur Gorsedd Digor dindan paeroniezh Gweltaz ar Fur, 
barzh, skrivagner, prezeger hollgeltiek, a oa pell a oa ma soñj. 
Met ret e oa kaout koôje ar Maer hag ar Person...

Ar Person, an Aotrou Olichon, a roas e asantamant raktal.
Diaesoc’h e vije din dont a-benn eus an Ao. Gwilhom 

Couillec, r Maer, rak ne oamp ket eus ar memes kostezenn ; 
gwashoc’h ’zo : e gazetenn A r Bobt e oa bet moulet pennadoù 
flemmus en e enep, evel Lizer digor d ’ar c ’hom per Gwillaouik, 
marc'hadour mil-draik, ha mer war barroz Kerneud.

Met Gwilhom (evelse veze anvet) ne oa ket un den da 
zerc’hel kas na da ziskouez vis-fall ; a-hend-all, ne zivezve na 
noz na deiz. Holl aferioù ar barrez a veze diluziet dirak ur 
voutailhad, ar gwer en dorn. Alies, e rae tro ar bourk, evel ma 
levered, gant un dihan dirak pep bod uhel varr ; an holl evelse 
a veze. lakaet « au courant » eus ar pezh a dremene, ha pep 
ostiz ’drek e gontouer, a roe e ali da Wilhom war ar pezh a 
gave mat e vije graet.

Dre ma anavezen ar jeu, ec’h is da weladenniñ « Gwilhom » 
hag e kontis dezhañ ma menoz ober ur « gouel poblus » e 
Sant-W eltaz ur gouel hag a zedennfe ur bern tud, hag a 
zegasfe arc’hant e godelloù ar varc’hadourien boeson.

W ar blasenn ar chapel, e vije graet ur sort « pardon » gant 
teltennoù e kavjed da zebriñ ha da evañ, ennañ stalioù bitra- 
koù, stalioù frouezh, gwastell, hag ail.

Dont a raje binioùioù ganimp hag ar Yaouankizoù a zañsfe.
« Gwilhom » a vije anvet « Rener a Enor ».
Ar Maer ne chômas ket da varc’hata. Ar menoz a blije 

dezhaü. Gallout a raen fiziout warnañ.
Un nebeut troiadoù en ostalerioù a siellas an emglev.

(Envorennoù Taldir a zo chomet diechu.)

D IBEN N



Is to r lennegezh vrezhonek  
an a m ze r-v re m a ñ

gant A B E O Z E N

(Kendalc’h)

II. _  GWAL.ARN - AK STROLLAD K EN TAN

Pa zeuas eus ar wask niverenn gentañ G W  A L A R N , e miz 
Meurzh 1925, n’ oa anezhi nemet ur stagadenn drimiziek d’ ar 
gelaouenn BRE1Z A T  A O . N ’ oa ket niverus strollad kentañ 
he skrivagnerien. Pa vo bet meneget Ropacz Hem on, Youenn 
D R EZ EN , Olier Ap Suliau, A beozen, Frañsez V A LLEE, 
Jakez K ERRIEN , Yann-Eozen JARL, ha diwezhatoc'hik 
Jakez RIO U  ha Kerverziou  e vezo klok ar roll pe dost.

Ur pennad embannet e G W  A LA R N , Nevez-Amzer 1930, 
Nn 21, dindan an talbenn Pem p Bloavezh e Lennegezh Vreizh 
(1925-1929) a varn en un doare resis-kenañ labour ar strollad 
kentañ.

Krouet oa bet G W  A L A R N  e sell al lennegezh. An diouer 
a amzer vak a strisa an dachenn ma pleustr warni ar strollad 
kentañ. Dalc’het gant o micher e-doug an deiz, ne skriv ar 
baotred yaouank-se nemet goude o devezhiad labour. Setu 
perak e vo brasoc’h lodenn an troidigezhioù. « Da unan n' en 
defe tra ail da ober e vefe aesoc’h marteze sevel oberoù 
dioutañ e-unan. D ’ ar re o deus ur vicher eo aesoc’h treiñ. 
Bihanoc’h ar skuizhder, bihanoc’h an dispign a nerzh-empenn, 
peogwir n’ en deus an troer preder ebet nemet gant ar yezh. »

Buan eo bet, skoilhet labour skrivagnerien W  A LA R N . 
Bihan niver al lennerien. Bihan an arc’hant e kef ar rener. Ret 
oa eta klask kreskiñ niver al lennerien ha, da gentañ-penn. 
chom hep feukañ ar re a oa deut d’ ar gelaouenn, da virout 
na dafent kuit. Setu perak ez eo deut G W  A LA R N  da vezatï 
dizale sellusoc’h e-keñver an oberoù moulet ganti. Ur pal 
lennegel dieub a oa dientent da lod bras eus ar goumanante- 
rien. « Alies eo c’hoarvezet (ganto) droukkemer ar goaperezh 
evit gwirionez an Aviel —  un Aviel iskis a-walc’h. En doare 
m’ en deus bet an oberour, war a lavar, lizhiri spontet —  ha 
spontus. Kollet en deus G W  A LA R N  nouspet koumananter

netra nemet en abeg da zanevelloù (e rener). Petra a zispîe- 
gont ? Nebeut a dra. Tarzhet int peurliesañ diouzh ur menoz 
trumm. Dibreder int. An danvez a zo enno n’ eo nemet danvez 
un huñvre. Danevelloù int, ma karer, ha, ma karer, barzho- 
negoù. »

Ar pezh a zo c’hoarvezet gant ar rener en deus pouezet 
ivez war e genlabourerien.

Edont stag ouzh ar rod. Gounit lennerien, da lavarout eo 
stourm evit ar yezh ha neket hepken, evel ma soñje dezho da 
gentañ, aozañ ul lennegezh a-vremañ. Kemmet he deus eta ar 
gelaouenn he liv a-hed an hent. Staget he doa gant embanna- 
durioù er-maez eus ar gelaouenn. Distag, da skouer, eo bet 
embannet Roc'h Toull gant Jakez K ERRIEN , M entoniez gant 
Kerjean, levrennoù kentañ Istor ar B ed  gant M even M ordiern, 
Prometheus Ereet hag A r Bersed  gant Youenn D R EZ EN , 
hag ail. An diouer a arc’hant a redio, a-raok pell, ar rener 
da reiñ bod er gelaouenn d’ an holl labourioù a vije bet mat 
o embann en diavaez, dre n’ oant ket graet evit al lennerien 
o klask didu d’ o spered kentoc'h eget studi. Fetisoc’h,. 
dic’hoarzh zoken ez eo deut G W A L A R N  da vezañ gant an 
amzer ha setu ma teue da blijout nebeutoc’h d’ ar rumm-mañ- 
rumm. Ne deo ket aes ar vuhez d’ ur gelaouenn he deus 
ranket skeiñ war un dro da balioù re zisheüvel en holl ha 
bepred o koll diouzh un tu an dachenn a c ’hounez diouzh un 
tu ail. Kenderc’hel a raio koulskoude gant an hent digoret, en 
despet d’ an eurioù arvarus ma vo dare ar rener da gouezhañ 
dindan ar samm re bonner. Ur burzhud e gwirionez eo bet 
buhez G W A L A R N , ur burzhud, miret buhez ennaü gant 
bolontez didrec’hus un den e-unan-penn. Rak, mar deo 
chomet féal dezhañ e genlabourerien, war ar rener eo o deus 
pouezet an holl brederioù stag ouzh buhez ur gelaouenn.

173) Roparz Hemon. —  Ne deo ket hepken dre m’ eo ar 
rener, avat, e tleer stagañ gant Roparz Hemon  pa studier 
oberoù Strollad G W A L A R N . Eñ eo ivez, hep mar ebet, hor 
skrivagner puilhañ en amzer vremañ hag an hini m’ eo ar 
muiañ lies-doare e oberoù.

Loeiz-Paol N EM O  a zo ganet e Brest d’ an 18 a viz Du 
1900. Kaset en deus da benn e studi e Lise Brest da gentañ, 
e Skol-Veur Leeds, Bro-Saoz, hag er « Sorbonne » ha 
Kelenner eo bet war ar saozneg e lise Brest abaoe 1925, 
lakaomp betek 1939, p’ eo aet d’ ar brezel.

E dad a oa anezhañ un ijinour eus Savadurioù ar Verdea- 
durezh Brezel. Setu perak e veze an tiegezh o chcm gwech e. 
Toulon, gwech e Brest.

Hep bezañ dic’houzvez krenn eus ar brezhoneg ez vihanik, 
ur wech krennard eo e stagas Roparz Hemon  da vat gant studi 
e yezh vroadel hag abaoe e c’heller lavarout en deus gouestlet 
dezhi an holl amzer lezet vak gant e labour kelenner.

Kentañ gwech m’ hon eus lennet e anv-pluenn e voe e 1923, 
er gelaouenn B R E IZ  A T  A O , e traoñ un doare kontadennig. 
An Dasprener. A -c’houdevezh hon eus bet ar blijadur da lenn, 
en ur zivankañ an amprouennoù evit ar gelaouenn, lod kaer 
eus ar pennadoù a zo bet dastumet, e 1931, el levr, U r 
Breizhad o c ’h adkavout Breizh.

Dibar eo talvoudegezh an dastumad-se en Emsav yaouank, 
Lakaet o deus ar pennadoù-se meur a hini da adkavout hent 
kollet e ouenn, gant skoazell ar menozioù spis, didouellus, ken 
ez int didruez a-wechoù, displeget penn-da-benn d’ al levr 
diwar-benn kudennoù adsavidigezh Vreizh.

Evit intent e oberoù ret derc’hel soñj ez eo Roparz H em on  
da gentañ penn ur galon gizidik, reizhet, avat, gant un 
empenn sklaer hag ur youl didrec’hus.

E  bennadoù skridvarnouriezh, dizamant marteze, bepred 
poellek avat, skignet a-hed naontek vloaz buhez e gelaouenn, 
a zo a bouez bras drezo o-unan, dre ma ’z int moarvat derou 
gwirion ar skridvarnouriezh e brezhoneg, hag ouzhpenn dre 
ma roont deomp an diskleriadurioù retañ da gompren oberoù 
R oparz Hemon  e-unan.

« N ’ omp ket eus ar re a gred e tleer sevel pep labour 
lennegezh er-m aez a bep kredenn bolitikel hag a bep [eiz. 
Tevel war se eo peurliesañ daskoriñ d’ an netra un darn eus 
ar Me ; troc’haü ha mac’hagnan an ene n’ eo ken. Hogen 
lavarout e tle bezañ ar feiz-mañ-feiz pe ar gredenn-mañ- 
kredenn ar Feiz hag ar Gredenn n’ eus nemeto, setu un dra 
na raimp biken. Gant ma sello skridoù hor c’henlabourerien 
ouzh al lennegezh ne c’houlennimp netra muioc’h diganto. »

Setu ar pezh a lavare e derou niverenn gentañ G W A ~  
LA R N , e miz Meurzh 1925. Ne gredomp ket en defe kemmet 
e venozioù abaoe. Mar deo deut da vezañ sellusoc’h dizale 
ouzh e oberoù e-unan hag ouzh oberoù ar re ail, eo hepken 
dre m’ eo bet harzet gant lod eus e lennerien da genderc'hel 
gant an hent en doa dibabet evel an hini gwellañ war dachenrt 
al lennegezh, nemet fellet en deus dezhañ a-raok pep tra 
derc’hel e gelaouenn e buhez, en ur aberziñ kement a c’helle 
talvezout dezhi ar marv, hogen ne deo ket a galon laouen en 
deus graet kement-se.

Ouzhpenn ugent kontadenn pe gentoc’h danevell en deus 
embannet Roparz Hemon. Lavaret hon eus uheloc’hik pe^eurt 
abegoù a zo bet kavet enno. Dipitus eo, pa ’z eo bet moarvat 
harzet an oberour gant spered re strizh lod-kaer eus e

lennerien da reiñ dimp muioc'h anezho. Mat e ve bet soñjal 
koulskoude ne oant ket un aviel e doare ebet, hogen frouezh 
ur spered den o verat danvezioù lies-doare ar vuhez hag o 
kavout an tu da vezañ fromet ganto ha da fromañ ar re ali, 
hag ivez o kavout abeg da vousc’hoarzhin, kriz a-walc'h 
a-wechoù, a-zivout trubuilhoù mab-den. D ’ hor meno ar maout 
a zo chomet e-touez e gontadennoù gant Traonienn Skeud ar 
M arv  ha Santez Dahud. Nemet evit bezañ plijet gant seurt 
danevelloù ez eo ret na ve ket ar goaperezh hag ar fent em- 
zalc’hus gerioù goullo evit al lenner.

Liv kêr Vrest a zo d’ an dastumad strollet dindan an anv 
Kleier Eured, G W A L A R N , Nn 72, Du 1934, adembannet 
gant pemp kontadenn ail e Mezheven 1943. Gant al levr-mañ 
setu kêr vras Breizh-Izel degemeret el lennegezh vrezhonek. 
Kavout a reornp amañ Brest, gwelet gant un den ne deo ket 
deut diwar ar maez da c’hounit eno e voued, pa n’ helle ober 
a-hend-all, hogen gant ur Brestad.

« Skrivañ ur romant a zo hir. Mar deo da vihanañ ur gwir 
romant, evel ne weler mui nemeur anezho e nep yezh, » 
a lennomp e G W A L A R N , Nn 21, p. 4. Roparz Hemon  a oa 
den da sevel deomp romantoù. Mar n’ en deus ket graet, ez 
eo dre ziouer amzer, sur a-walc’h. Roet en deus deomp 
koulskoude An Aotrou Bim bochet e Breizh  hag ul lodenn eus 
A r Vugale Fail, manet diechu. An Aotrou Bim bochet a zo bet 
« an oberenn gentañ o sunañ he sapr rag-eeun diouzh an 
Emsav Breizhek, kentañ adskeud an dihun broadel e melezour 
al lennegezh. A r Vugale F  ail a zo muioc’h c’hoazh stag 
ouzh kig ha gwad an Emsav, o vezañ n’ eo nemet istor 
romantaet ar rummad tud yaouank a grouas hag a heulias er 
bloavezhioù kentañ strollad an Emrenerien ».

Pleusiret en deus ivez Roparz Hemon  tachenn ar c’hoariva. 
Studiet en deus pizh oberoù Y E A T S, SY N G E  ha Lady 
G R EG O R Y , ha fellet en deus dezhañ reiñ dimp pezhioù kar 
d’ ar re o deus graet berzh e teatr an Abati e Dulenn, 
da lavarout eo pezhioù berr, enno nebeut a dud hag aes da 
c ’hoari war n’ eus forzh pe leur.

« N' hor bezo biken, » a lavare-eñ en ur rentaü-kont eus 
ar Chiminaou gant Dir-na-dor, e G W A L A R N , Nn 4, Goaüv 
1925, « pezhioù mat en Breizh, mar n’ omp ket evit meizañ ar 
pezh o deus meizet SY N G E  ha Y E A T S  en Iwerzhon : e tle 
bepred en ur pezh berr e komz-plaen ar fetisded  bezaü en he 
brasañ. Da lavarout eo : ne die bezañ nag un den, nag ur 
gevrenn, nag ur ger ouzhpenn an dud, ar c’hevrennoù hag ar 
gerioù rekis. Da lavarout eo e ranker benañ ha diskourraü ur 
pezh-c’hoari e pep giz, ken na chom ennañ nemet ar pep 
retañ, ma c’hello ar sapr redek drezañ fonnus ha kreñv. »

Setu war peseurt patrom ez eo bet steuet pezhioù-c hoari 
R oparz Hemon : Lina, G W A L A R N , Nn 5, 1925 ; Un Den a 
N etra, Nn 9, 1927 ; A.n Tan e Ti Kernaspreden, Nn 37, 
■Kerzu 1931 ; Dour ar C'halvar, Nn 103, Mezheven 1937 ; 
M eurlarjez ha F est al Leue Lart, Nn 114, Mae 1938 ; Ur 
Bugel a zo ganet, Nn 145-146, Genver-C’hwevrer 1942.

Bepred e tegas Raporz Hemon  e danvez e bezhioù-c'hoari 
un elfenn espar a zeu da gemmañ red an darvoudoù. E c ’hell 
bezañ an elfenn-se unan eus rolloù ar c’hoari : ]elvestr e Lina ; 
Anna en T an e  Ti Kernaspreden ; ar M icherour en Den a 
N etra ; ar V oereb  el Leue Lart ; M eurlarjez er pezh-c'hoari a 
zoug e anv ; Lola  en Ur Bugel a zo ganet ; pe ar Feunteun 
Vurzhudus e Dour ar C'halvar. N ’ eus nemet ar pezh-c’hoari- 
mañ a zo savet e gwerzennoù, anezhaü ur mister war batrom 
ar pezhioù a zo manet eus c’hoariva hon amzer gozh, nemet ez 
eo berroc’h eveljust ha disheñvel ivez dre ar spered. Ur Bugel 
a  zo ganet. ha dezhañ bezañ e komz-plaen, a zo kar-nes d 'ar 
pezh-c’hoari uheloc'h, paneve nemet en abeg da dro-spered 
Lola.

Ur pezh-c’hoari-skingomz e teir zaolenn, Roperzh Emmet, 
a zo bet embannet e Nn 165 G W A L A R N . Mae 1944. 
Displeget eo bet evit ar wech kentañ e Roazhon-Breizh, d'an 
22 a viz Ebrel 1944. An danvez a zo tennet en dro-mañ eus 
istor Iwerzhon (s. n. 265).

C ’hoarierien eo o deus graet diouer betek hen da c’hoariva 
R oparz Hemon. N ’ eo ket e bezhioù-c’hoari diouzh doare ar 
patronajoù. Ranket en deus an oberour gortoz e ve digoret 
frank d’ ar brezhoneg tachenn ar skingomz. Abaoe Genver 
1941, avat, int bet skignet holl gant Roazhon-Breizh. Deut int 
d’ ar vuhez a-benn ar fin. Rak pezhioù-c’hoari int da vezañ 
diskleriet ha nann hepken da vezañ lennet. N ’ eus nemet war 
al leurenn ma c’hell ur pezh-c’hoari bezañ barnet reizh. Seul 
vui ma vezo displeget pezhioù-c’hoari Roparz Hemon, seul 
vuioc’h e vezo merzet o zalvoudegezh don. Mar ne c’heller ket 
lavarout diwar o fenn « Diwar c’hoari kelenn », evel ma reer 
a-zivout pezhioù-c’hoari ar veleien, ne dint ket koulskoude 
c'hoarielloù dibreder. Ur ster a zo dezho ha, mar ne dint ket 
sujet-strizh d’ ur gredenn, e komprenomp diaes a-walc’h e ve 
santet enno, evel ma kred da lod, un enebiezh bennak ouzh ar 
feiz-mañ-feiz. Kened a zo enno da nebeutañ ha gwazh a se da 
neb a zo dall a-walc’h da chom hep merzout ar gened-se.

Evel barzh e talc’h Roparz Hemon  ul lec’h dezhañ e-unan 
en Emsav. Lod ne reont ket nemeur a stad eus e varzhoniezh. 
Ne gomprenont ket e varzhonegoù, hag, e gwirionez, ne dint 
ket peurvuiañ aes-aes. « Didener int, pell diouzh ar romante- 
lezh, re empennel hervez barn meur a unan... Klask a ra

peurliesañ (ar barzh) ur stumm resis, ur frammadur start 
diazezet war fetisted ar pouez-mouezh hag ar glotenn... »

Sed amañ roll e varzhonegoù : 1 ) Kanenn Vrezel, B R E IZ  
A T A O , 1925 ; 2) Kanenn Veut ar Pobloù G w asket, B R E IZ  
A T A O , 1925 ; 3) Div Ganenn Kañv, G W ., 3, 1925 ; 4) 
Barzhoneg evit K reiz ar Bloaz, G W ., 4, 1925 ; G W ., 53, 
1935 ; 5) Listri N oz, G W ., 6, 1926 ; G W ., 53, 1935 ; 6) 
Mintin, G W ., 7, 1926 ; 53, 1935 ; 7) Kimiad, G W ., 7, 1926 ; 
53, 1935 ; 8) Kanaouenn, G W ., 8, 1926 ; 9) Buhez, G W ., 
11, 1927 ; 10) Skeudenn, G W ., 11, 1927 ; 11) Kimiad, G W ., 
17, 1929 ; 12) D u r  P lac’h Yaouank o Kutuilh Bleunioù det 
Serr-N oz, G W ., 22, 1930 ; 13) M aronad, G W ., 31, 1931 ; 
14) Pirc’hirin ar M or, G W ., 53, 1935 ; 15) An Huñvre Gozh, 
G W ., 53, 1935 ; 16) Kasadenn, G W .. 66, 1934 ; 17) A I 
Lestr, G W ., 66, 1934 ; 18) A l Liorzh Espar, G W ., 123, 
1939 ; 19) A r Rozenn Du, G W ., 127, 1939 ; 20) Peredur 
(darnig), G W ., 128-9, 1939 ; 21) Lazhadenn Unvab A ife, 
G W ., 150-1, 1942.

An holl bezhioù-se, nemet an n. 2, unan eus 3, an n. 7, an 
n. 8 hag an n. 20, gant daou bezh ail diembann, A r C'helou 
M at, Gwarizi Vras Em er a zo aet da sevel an dastumad kaer, 
Barzhonegoù, Brest, SK R ID O U  B R E IZ H , 1943 (peurvoulet 
Ebrel 1944), ha distrujet gant dismantr Brest an darn vrasañ- 
eus ar mouladur en hañv-se.

iKel lies-doare hag e oberoù diwar e zanvez e-unan ez eo 
troidigezhioù Roparz Hemon. Lakaet en deus e brezhoneg un 
dibab eus henzanevelloù Iwerzhon : Diarmuid ha Grainne, 
G W A L A R N , Nnoù 1 da 5 ; Tonkadur Bugale Usnac'h, n. 
11, 1927 ; Tonkadur Bugale Tuireann, Nnoù 6 ha 7, 1926 ; 
Tonkadur Bugale Lir, n. 10, 1927. An teir danevell-se a zo 
bet adembannet dindan an anv, Tri Glac'har an Danevellañ, 
e S T E R E N N , n. 12, iKerzu 1941. Skrapadeg Saout Koualnge 
a zo bet moulet e G W A L A R N , Nnoù 13 da 27, 1928-31 ; 
G w eledigezh M ab Konglin, en n. 47, 1932 ; Konnla Blev  
M elen hag ar Gorriganez, n. 132, 1941 ; Karantez Fraec'h ha 
Findabair, n. 148-9, 1942 ; Liadain ha Cuirithir, n. 140-3, 
1941. Embannet en deus skrid ar mister kernevek Seth hag  
Adam  gant un droidigezh e brezhoneg en n. 119, 1938.

Lakaet en deus ivez Roparz Hemon  da dalvezout e anaou- 
degezh eus ar saozneg evit reiñ deomp e brezhoneg Fostus an 
D oktor D aonet gant Kristofer M A RLO W E, en n. 67 ; adem
bannet e C ’hoariva Brezhonek, Brest, SK R ID O U  B R E IZ H , 
1944 ; M akbez  gant SH A K ESPEA R E, e S T E R E N N , n. 3, 
Meurzh 1941 ; N evez Amzer gant M U RRA Y, e G W A 
LA R N , n. 11, 1927 ; A r C ’houmoul a D ec h gant A. O. 
R O B E R T S, n. 2, 1925 ; advoulet en n. 136, 1941. Troet en

deus ivez barzhonegoù gant W . BLAKE, en n. 12, 1927 ; gant 
Richard C RA SH A W , en n. 114, 1938 ; gant Francis 
TH O M PSO N , en n. 150, 1942.

Dibabet en deus ouzhpenn oberoù e meur a lennegezh ail : 
eus hini Rusia, Ar P lac’h Dianav gant A. BLOK, n. 18, 
1929 ; Kontadennoù  gant POUCH KIN , en Nnoù 16 ha 85, 
1928-1935 ; En Tu-hont da Gêr, gant A. N O V IK O V - 
PRIBO I, n. 17, 1929 ; H ailhevod an Aotrou D oue gant 
C E R V A N T E S (Bro-Spagn), n. 148-9, 1942 ; Notennoù ac 
Goubenner gant SEI CHONAGON, n. 36, 1941 ; konta
dennoù gant A N D ERSEN , n. 106, 1937 : P lac’hig Vihan  ar 
M ot, embannadurioù G W A L A R N  1928 ; kontadennoù gant 
ar breudeur GRIM M , M arvailhoù an O aled, n. 61, 1933 ; 
An Den a gollas e Skeud  gant Adalbert von C H A M ISSO , 
n. 73, 1934. Displeget en deus e brezhoneg ar P esk A oût gant 
Paol FEV A L, en A R V O R , Nnoù 1 da 51, embannet da 
c’houde, e 1942, en ul levr skeudennaouet gant M ICH EA U - 
V E R N E Z , Roazhon, Ti-Moulerezh-Kreiz.

Ne vezo ket klok ar roll-mañ zoken p’ hon devezo meneget 
ar c’hontadennoù embannet gant Roparz Hemon  en A R V O R , 
eus 1941 da 1943 hag e G W A L A R N  en hevelep bloavezhioù. 
Unan anezho dreist-holl a zo kaer-dreist, Beajour ar Goañv, 
G W ., 159, Du 1943.

N ’ hellomp ket kennebeut tremen hep lavarout ur ger eus 
ar yezhoniour. Ne deo ket lennegezh ar yezhoniezh, gwir eo, 
hogen n’ en dije ket savet Roparz Hemon  an oberoù en deus 
savet na skrivet ar brezhoneg a zeu dindan e bluenn, ma ne 
vije ket bet ur yezhoniour. Aozet en deus yezhadurioù, e 
galleg hag e brezhoneg, levrioù-dorn da zeskiñ hor yezh, 
geriadurioù, hag ail. Bet eo bet hag e kendalc’h da vezañ an 
hini a zo sterniet diwar ret ouzh daou labour a zeu d’ en em 
harpañ : krouiñ ul lennegezh a vremañ ha pourchas d 'e  
genvroiz war un dro binvioù evit gallout tañva al lennegezh- 
se.

174) A beozen. —  Yann-Frañsez-Mari E L IE S a zo ganet 
d’an 22 a viz C'hwevrer 1896, en Dre-Nevez, tost da Wimilio. 
Bevet en deus e vloavezhioù bugel e Landivizio. E  skol ar fre- 
red en deus bet da vestr ha, diwezhatoc'h, e 1914, da genvreur, 
Klaoda ’r PRAD, ha diarvar ez eo evitañ levezon ar brezho- 
neger kalonek-se war hentadur e vuhez. Mont a reas E LIES 
war e studi da Gloerdi Bihan Eskopti Kemper, a oa deut d’ an 
ampoent da chom el Likez e Kerfeunteun, stok ouzh Kemper, 
etre 1907 ha 1914. E soñj a oa neuze mont da veleg. Galvet 
d’ an arme, e miz Ebrel 1915, e renas ar vuhez soudard war 
an talbenn er 411vet Rejimant Troadeien, etre Meurzh 1916

hag an 11 a viz Du 1918. Disoudardet e Gwengolo 1919, 
kenunet gantañ e soñj kentañ e-pad ar brezel, ez eas da Bariz 
da genderc’hel gant e studi. Mestr-studi e voe e-pad bloaz er 
Skol Gerson, Straed ar Bloumenn. Aotreeg e 1920, e teuas da 
is-kelenner e skolaj Dinan hag e 1922 e lise Sant-Brieg. Eno 
eo e reas anaoudegezh gant Frañsez V A L L E E  ha M even  
M ordiern. Anvet e lise Roazhon e Meurzh 1923 evit gallout 
resev kentelioù ar Skol-Veur, e stagas da zaremprediñ paotred 
B R E IZ  A T  AO . Skrivañ a reas en o c’helaouenn e brezhoneg 
hag e galleg. Aliet gant Jorj D O T TIN , e kasas en-dro e 
studioù keltiek war un dro gant e studioù klasel. Desket en 
deus kembraeg ha brezhoneg-krenn gant Per ar RO U Z. E 
1927, e voe anvet da gelenner e lise Sant-Brieg hag eno en 
deus bevet betek miz Du 1940.

Abeozen  en doa kemeret da anv-pluenn evit sinañ e benna- 
doù e B R E IZ  A T  A O . Pa voe krouet G W A L A R N  e miz 
Meurzh 1925, e stagas da lakaat e brezhoneg ar M abinogion. 
Boulc'het e niverenn gentañ G W A L A R N , ne deo bet kaset al 
labour hir-se da benn gantañ nemet en n. 123, e miz C ’hwe- 
vrer 1939, gant troidigezh Peredur M ab Evrog. A bouez ez eo 
bet al labour-se evit an troer e-unan kenkoulz hag evit ar re o 
deus e lennet.

« Troidigezhioù Abeozen  diwar ar c’hembraeg kozh a 
zaskor d’ ar brezhoneg kaleted, berrded hag eeunded kollet 
abaoe pell ’zo, » a lavarer e G W A L A R N , n. 21, p. 7.

Troet en deus a-hend-all diwar ar c’hembraeg-bremafi 
Envorennou Twm  o’r Nant, G W A L A R N , Nnoù 10, 11, 12 ; 
Tir-na-N -O g  gant G W Y N N  JO N ES, en n. 138, 1941 ; ur 
studiadenn diwar-benn Dik Trevan  gant an hevelep skriva- 
gner hag ur gontadenn gant Dik Trevan  : M ont d ’ ar Gêr, 
en n. 144.

Savet en deus ur Yezhadur Berr ar C ’hembraeg, n. 51, 
C ’hwevrer 1933, advoulet gant SK R ID O U  B R E IZ H  e 1942. 
Da vont da heul al levr-se en doa kempennet un dastumad 
Lennadurioù Kem braek, G W A L A R N , n. 108, Du 1937. 
Dornskrid an eil lodenn eus al labour-mañ a zo bet pulluc’het 
p' eo bet distrujet ti Roparz Hemon  gant bombezadeg Brest 
d’ ar 15 a viz Ebrel 1941.

S T E R E N N  he deus embannet en n. 7 Yezhadur ar Brezho- 
neg-Krenn  ; en n. 9, Skridoù Brezhonek-Krenn ; en n. 10-11, 
Geriadurig Brezhonek-Krenn.

E G W A L A R N  n. 15, Diskar-Amzer 1928, en deus staget 
A beozen  da embann ar c’hontadennoù-brezel a zo bet strollet, 
e 1942, gant SK R ID O U  B R E IZ H , dindan an anv Dremm an 
Ankou.

« Ne lennan ket gant pliiadur kontadennoù A beozen, a

lavarer e G W A L A R N , n. 21. Re a wirionez a zo enno. Evel 
meur a zen, gwelloc’h ganin bezañ fromet gant darvoudoù 
ijinet eget gant darvoudoù gwirion. Hogen e-keñver al lenne- 
gezh e rankan barn, ha n’ eo ket em c’heñver-me. Pa vo 
kenstrollet en ul levr M arvailhoù an Drailh (setu an anv a 
dlie bezañ roet dezho da gentañ), ul levr brezel hor bezo e 
brezhoneg da lakaat —  r’ am digarezo neb a skrijo ! —  
e-kichen levr Bleimor. »

Ne deo ket gwir eñvorennoù ar c’hontadennoù-se. Ar 
faltazi he deus he lod en unan bennak anezho, en div 
ziwezhañ da skouer.

E  1943, SK R ID O U  B R E IZ H  o deus embannet Hervelina 
Geraouelt, romant gant A beozen. « Un istorig a garantez, » 
ne deo ken, hervez Roparz Hemon, en A R V O R , n. 129, « re 
verr marteze da vezañ anvet ur romant, daoust d’ ar pennadoù 
kaer ha fonnus a zo ennañ, hag a c’hallje bezafi bet darn eus 
ur romant. »

Petra bennak a zo da soñjal a-hend-all diwar o fenn, an 
daou levr-se a zo enno war un dro garvder ha dousder ur 
galon re gizidik moarvat da dizhout ur c’hempouez da badout. 
Hevelep tra a c’hellfer lavarout diwar-benn Kondle ar Flamm, 
G W A L A R N , n. 9, hag Eros hag an Ankou, G A L V , n. 5-7, 
1941, hag an heuliadoù barzhonegoù H ekleviou, G A LV , n. 
8-9, 1942 ; Kanaouennoù da Vivien, Finvez Osian, G W A -  
LA R N , Nnoù 160 ha 162. Danvez sonerezh, setu ar pezh a 
zo, a-raok pep tra eus barzhonegoù A beozen. Graet int bet 
« un tammig prim » marteze, evel ma lavar Roparz Hemon, 
evit tonioù savet gant Jef PEN V EN  pe donioù keltiek kem- 
pennet gant Andrev V A LLEE.

Ar skingomz eo c'hoazh he deus broudet Abeozen  da 
gempenn e doare ur pezh-c’hoari Seizenn Eured  ar Barzaz- 
Breiz, G A LV , n. 10-11, 1942 ; Janedig ar Rouz, G W A 
LA R N , n. 150-151, 1942, hag ar c’hoariganig M arivonig, 
aozet sonerezh evitañ gant Andrev VA LLEE. Ar pezhioù-se 
a zo « enno barzhoniezh dreist-holl » da veno Roparz Hemon, 
A R V O R , n. 129.

Evit ar vugale en deus A beozen  kenlabouret gant Yann 
SO H IER  da sevel skridoù M e a Lenno. Evito ivez an istorioù 
berr a zo anezho ar M arvailhoù Loened, G W A L A R N , n. 69, 
adembannet, kresket o niver ha skeudennaouet gant Fañch 
ELIES, mab henañ an oberour, e 1943, gant SK R ID O U  
B R E IZ H .

Savet en deus Abeozen  pennadoù evit B R E IZ  A T  A O  
betek 1928 ; evit W ar Z ao, kelaouenn ar Vretoned Dieub, 
etre 1937 ha 1939 ; evit an H E U R E  B R E T O N N E , 1940- 
(s. n. 255).

175) Youenn D R EZ EN . —  Ganct e voe Youenn D RE- 
Z EN  e Pont ’n Abad d’ ar 14 a viz Gwengolo 1899. Deskiñ 
a reas lenn ha skrivañ, ar galleg eveljust, e skol Sant-Gabriel. 
D ’ ar 14 a Vezheven 1911 ez eas da Vro-Spagn gant ur 
strollad paotredigoù ail, bet dibabet e skolioù kristen Bro- 
Gerne gant an Tad Eujen SA M BILLE, a genvreuriezh 
Kalonoù-Sakr Picpus.

C ’hwec’h vloaz e chômas pell eus e vro. Tremen a reas lod 
eus an amzer-se en Ondarribia (Fontarabie ar C ’hallaoued) 
hag, adal 1916, e Miranda-de-Ebro, e Kastilha Gozh. Dont a 
reas d’ ar gêr d’ an 19 a viz Meurzh 1917.

« N ’ en em gaven, » emezañ en e studiadenn, E  Koun Jakez  
Riou, G W A L A R N , n. 110-111, 1938, « douget na galvet, e 
doare ebet, d’ ar velegiezh. Ha taget e oan, a-benn neuze, gant 
preñv ar brezhoneg. Dezhañ e felle din gouestlañ va buhez. »

Ne deo ket diwar ar brezhoneg, avat, e c’helled bevañ 
e 1917. Ret-mat oa ober un dra bennak ail da c’hounit ar 
bara hag ez eas Youenn da labourat e ti ur marc’hadour gwin 
er Gelveneg.

E  1920, e teuas da dremen e amzer soudard e Roazhon er 
505vet Rejimant Kirri-Emgann. Anaoudegezh en doa graet 
a-benn neuze gant paotred BRE1Z A T  AO , e Pont ’n Abad 
end-eeun ha ne zeuas nemet stankoc’h an darempredoù-se 
e-pad ma chômas e Roazhon. Sebezet-krenn eo bet Youenn 
kentañ gwech ma tegouezhas gant Morvan’ M ARCHAL, 
Olier M ORDREL, Frañsez D E B E A U V A IS hag ail. E lec’h 
an dud en o oad-gour a grede dezhañ gwelout, n’ edont dres 
nemet yaouankizoù eveltañ.

E  1924, d’ an 18 a viz C ’hwevrer, graet gantaü etretant 
meur a vicher ail, luc’hskeudenner da skouer, e teuas da 
implijad er « Courrier du Finistère ». Setu a oa tostoc’h 
ouzh preder e vuhez. Eno da nebeutaü e rae war dro ar 
brezhoneg. E  Meurzh 1925 e teuas er-maez kentañ niverenn 
W A LA R N  hag enni e teraou an droidigezh savet gant 
Youenn D R EZ EN  eus A r Skarbouklenn Vras, un danevell 
eus ar skrivagner saoz amerikat Nathaniel H A W TH O R N E.

Mennadoù niverus ha dreist e nerzh, evel ma lavar e-unan, 
a vage d'an ampoent-se. Troidigezhioù e-leizh a veze boul- 
c’het gantañ hag a vane skoilhet kent bezañ kaset da benn. 
Tamm-ha-tamm, avat, e teue poell d’ ar skrivagner gant un 
anaoudegezh reishoc’h eus ar pezh a c’helle sevel.

Lakaat a raio e brezhoneg levrioù evit ar vugale : Priñsezig 
an Dour gant G. Th. RO TM A N , e 1927. Per ar C ’honikl 
gant Beatris P O T T E R , war c’houlenn Yann SO H IER, e 
1928. Nijadenn an Aotrou Skañvig  gant G. Th. RO TM A N  
adarre, e 1929. Lomig, savet ar skrid gallek anezhañ hag ar

skeudennoù gant Zavier HAAS, embannet gant SK R ID O U  
B R E IZ H  e 1942.

E  vestr-oberenn evel troer, avat, a zo bet Prom etheus Ereet 
hag Ar B ersed  gant an trajediennour-meur A E SC ’HULOS. 
Engravadurioù war goad ar pezh-c’hoari kentañ a zo diwar 
zorn Jorj ROBIN , marvet d’ ar c’houlz ma teuas al levr er- 
maez eus ar wask, e 1928, ha re an eil pezh-c’hoari diwar 
zorn K RESTO N .

Dedennet eo bet ivez, da heul e dro e Bro-Iwerzhon, da 
Gendalc’h Dulenn, e 1926, gant c’hoariva John-Millington 
SY N G E . Roet en deus deomp e G W A L A R N , n. 7, 1926, 
W ar V arc’h d 'ar Mor, hag An Draonienn H ep H eol, e 
W A R -D U  A R  PA L, n. 2.

Desket gantañ ar spagnoleg, tra ma veve e Bro-Spagn, 
n’ helle nemet lakaat da dalvezout an anaoudegezh-se. Un 
darn eus pezh-c’hoari CALDERON , Ar Vuhez a zo un 
Huñvre, a zo bet moulet e n. 18 G W A L A R N  ; XV IIIvet 
arvest La Célestina gant Fernando de RO JA S, en n. 156- 
157, 1943 ; Aotrou M aer Z alam ea  gant CALD ERON  a zo 
bet troet en e bezh evit G W A L A R N , n, 152-153, 1942. Iru 
Gudari (T ri Brezelour) a oa bet lakaet e brezhoneg evit 
B R E IZ  A T  A O  diwar spagnoleg Manuel de la SO TA , e 
1938.

Goude treiñ kement a bezhioù-c’hoari, n’ eo ket eston e ve 
savet da Youenn D R EZ EN  ar c’hoant da ober un taol-esa 
ouzh an tu-se, dreist-holl bremañ pa ro ar skingomz un 
dachenn nevez d’ ar c’hoariva brezhonek. Savet en deus, war 
zanvez ur gontadenn c’hallek gant Job ar BA YO N , En 
Douceur, ur pezh-c’hoari en un arvest, Nouenn ar Gurun 
K ozh. Skignet eo bet ar pezh farsus-se e 1943 gant Roazhon- 
Breizh, e 1943, ha moulet eo bet war W A LA R N , n. 156, 
1943. Ur pezh-c’hoari farsus ail, Karr-Kañv an Aotrou M aer, 
en deus savet evit ar skinva ha moarvat e kendalc’ho gant an 
hent-se.

Pinvidik e vrezhoneg ha dedennet gant ar gerioù livus hag 
heson, Youenn D R EZ EN  a oa tonket da skeiñ ouzh tu 
ar varzhoniezh. Embannet en deus e G W A L A R N , e-kichen 
pezhioù berr ha mistr evel Mintin war an Erin ha Brem aik e 
N ozo, n. 66, barzhonegoù hiroc’h ha nerzhus evel Kan Da 
Gornog, n. 19 ; Am zer Fail, n. 66 ; N ozvezh Arkuz e B eg  an 
Enezenn, n. 121.

Talvezet en deus Kan D a Gornog  evel da stern d’ un doare 
danevell vojennel diwar-benn « aloubidigezh ar C'huzh-Heol 
gant Kelted Gomer », un dilerc’h eus huñvreoù e yaouankiz, 
pa oa e soñj gant danevelloù-meur. Kinklet eo ar mouladur 
kaer-se a dresadennoù lies-liv gant K R ESTO N . Bez’ ez eo

kentañ embannadur SK R ID -H A -SK E U D E N N , e 1932. Ken 
ha ken lorc’hus ez eo kinkladur ha skrid an oberenn-se a zo 
war un dro enor an arzour, ar skrivagner hag ar mouler.

Abaoe 1928 ez oa deut e vignon bras Jakez RIOU  da 
labourat gant Youenn er « C ’hourrier ». Pa voe kaset Youenn 
kuit e Genver 1931, Jakez ne chômas ket pelloc’h en ti 
kennebeut. En hevelep bloavezh end-eeun, e voent degemeret 
o-daou en « Ouest-Journal ». Jakez a chômas e Brest ha 
Youenn a voe kaset da Wened.

Donoc’h moarvat eget gant n’ eus forzh pe zoare lennegezh 
ail ez eo Youenn D R EZ EN  dedennet gant an danevell hag 
ar romant. Erru ar c’houlz ma c’hello kas da benn e vennadoù 
a bell ’zo war an dachenn-mañ. Embannet en doa danevelloù, 
amañ hag ahont war gelaouennoù evel « La Bretagne Fédé
rale », B R E IZ  A T  A O  ha S A V  abaoe. Lod anezho a zo troi- 
digezhioù. Danevelloù fromus en deus lakaet e brezhoneg 
diwar skrivagnerien-vremaû Slaved ar C ’hreisteiz. Diembann 
int c’hoazh evit an darnvuiañ. Hogen Arvor Bro-Wened 
a ro dezhañ leurenn e zanevell gentañ a bouez diwar e zanvez 
e-unan. An Dour en dro d ’ an lnizi a zo bet moulet gant 
G W A L A R N , n. 42, e 1932.

Froud ar vuhez klok, drant hag hiraezhus tro ha tro, a red 
en danevell-se gant nerzh bepred yaouank lanv ha dichal ar 
mor en dro d’ an inizi e pleg-mor Bro-Wened. Ur bromesa 
hoalus ez oa evit an dazont ha sevenet eo bet ar bromesa-se 
gant ar romant Itron Varia Garmez, embannet e 1940 gant 
S K R ID -H A -SK E U D E N N . Kinklet eo ar romant gant engra- 
vadurioù war brenn kaer-dreist a zo anezho unan eus gwellañ 
pezhioù-labour K R ESTO N .

Un darnig eus ar romant a oa bet embannet e G W A 
LA R N , n. 92, 1936. Prest oa an oberenn da vout moulet en he 
fezh, e 1937. Ar skeudennoù, avat, n’ oant ket hag, eus un dale 
d’ un ail, ez oa deut ar brezel da skoilhañ al labour. Gortozet 
eo bet pell amzer romant bras Youenn D R EZ EN . Bremañ, 
p’ eo deut er-maez ha bet lennet, e c’heller barn al labour. Ur 
romant bev-buhezek eo Itron Varia Garmez, anezhañ un 
daolenn virvidik ha livus eus an dud hag eus al lec’hioù e bro 
c’henidik an oberour, Pont ’n Abad. Meulet eo bet an oberenn, 
a-wechoù gant ur bete-gwelout. Pismiget eo bet didruez-kaer, 
avat, ken evit an danvez ken evit ar yezh. N ’ eus nemet an eil 
dachenn a sell war eeun ouzh al lennegezh. Brezhoneg bev en 
deus skrivet Youenn D R EZ EN , hag ar brezhoneg bev, pep 
unan her goar, ne deo ket direbech e-keüver ar yezhadur. 
Ouzhpenn ne deo bet morse gwall-chalet Youenn D R EZ EN  
gant ar yezhadur, nemet an nebeutañ m’ en deus gallet. Ur 
fazi ez eo marteze eus e berzh, hogen ar c’hontrol-bev eo eus

ur skrivagner laosk pe zigempenn. Azaouez en deus evit e 
yezh ha, daoust d’ ar fazioù a c'hell ober, evel pep unan 
ac’hanomp kalz pe nebeutoc’h, yac’h eo e vrezhoneg, puilhi 
ennañ ar sev sunet diouzh kalon e gorn-bro, livus ha gwevn 
e frazenn, saourek e c’herioù, evel frouezh darevet dindan un 
oabl kemmus, ha ganto frond an avel-vor.

Ar re, avat, a gav abeg e danvez hag e tud ar romant, ha 
peadra o deus moarvat da bismigat, ne dlefent ket disoñjaï 
evelato ne deo ar bed a gavomp taolennet e buhez ar Sent 
nemet un dachenn strizh a-walc’h —  ra ’m digarezint ! —  e 
park ec’hon ar vuhez.

Evel da ziskuizhañ diouzh e oberenn vras, ez eo distroet 
abaoe d’ ar bloavezhioù-se ken hoalus, bevet e Bro-Spagn 
gantañ hag e vignon Jakez RIOU . Kavet en deus enno danvez 
un danevell, Sizhun ar Breur Arturo, ganti war un dro frond 
ar brezhoneg hag ar spagnoleg. Ne seblant tarnm ebet ar 
skrivagner bezañ bet divarc’het gant ar rebechoù graet dezhañ 
hag e kendalc’h gant an hent a zere ouzh e ijin hag e spered. 
Ne ra nemet mat (s. n. 264).

176) Jakez RIOU. —  D ’ar bevarzek a viz Genver 1937, e 
varve Jakez RIO U  e Kastell-Brient, Breizh-Uhel, d’ an oad 
a eizh vloaz ha tregont.

Piv oa an den evit an darnvuiañ eus an dud ma keje ganto 
eus ur penn d’ ar sizhun d’ an ail ? Ur c’helaouenner, dalc'h- 
mat en hent, a gleiz hag a zehou, da glask en darvoudou 
danvez evit ar gelaouenn a roe dezhañ an tu da c'hounit e 
damm kreun. Un den laouen ouzhpenn, goapaus ha skiltr e 
c’hoarzh.

Evit tud an Emsav Breizhek, avat, evit ar re dreist-holl a 
oa boas da lenn brezhoneg, ez oa Jakez RIO U  unan eus hor 
skrivagnerien ar gwellam donezonet, unan a rofe d’ ar brezho
neg oberoù dispar, ken e komz-plaen ken e gwerzennoù, dre 
ma teufe ar bloavezhioù da zareviñ e skiant-natur hag e labour 
pennek d’ ober anezhañ ur mailh war e vicher a skrivagner.

...Hag ez oa aet kuit diouzhimp e barr e oad.
Ganet e voe Jakez RIO U  da Gala-Mae 1899, e Lotei, Bro- 

Gerne. Kernevad en deus kendalc’het da vezañ e-doug e 
vuhez, n’ eus forzh pe da lec’h en deus ranket mont da 
c ’hounit e vara.

Evel ma lavar deomp Youenn D R EZ EN , en danevell en 
deus savet evit G W A L A R N , n. 110-111, 1938, diwar-benn 
buhez e geneil, tomm oa chomet bepred kalon Jakez R IO U  
ouzh broig e gavell.

Adkavout a reomp, en e gontadennoù, taolenn ar vro ma 
tremenas enni Jakez RIO U  e zaouzek vloaz kentaü : « tor-

gennoù serz gant mengleuzioù mein glas, kribennoù moal ar 
menez, ar gwez pin pe ivin, an dourioù-red en o strizh a 
naozioù meinek ha radenek ar foenneier, ar c’hêrioù gwaske- 
det hag en traoñ, o troidellat divall pe o voudal er skluzioù, 
ar stêr Aon... »

E  1911, ez eas Jakez RIOU  da Vro-Spagn, d’ ur skol 
veleien, gant paotredigoù ail, dibabet e skolioù kristen Bro- 
Gerne, evit dont da vezañ misionerien. E-touesk ar baotre- 
digoù-se ez oa daou ail a zeufe da vezañ ivez anavezet evel 
skrivagnerien vrezhonek, Jakez KERRIEN  ha Youenn 
D R EZ EN .

E danevell Youenn D R EZ EN  e kaver un daolenn bev- 
buhezek ha spis eus ar vuhez renet gant hor paotred en 
Ondarribia hag e Miranda-de-Ebro, e-pad c’hwec’h pe seizh 
vloaz, pell diouzh o bro.

Penaos ez int deut da vezañ skrivagnerien vrezhonek ? Ne 
oar ket re Youenn D R EZ EN  peseurt respont ober d’ ar 
goulenn-se nag evitañ nag evit e geneiled. Abegoù dister 
a-wechoù, kuzh alies, a zo da C ’halv ar Ouenn. Ha ma kaver 
levezon Barzaz Breiz, deiz pe zeiz, e buhez pep unan eus 
paotred an Emsav, levrioù kalz disteroc’h pe dud, dic’houzvez 
alies, a c’hell bezañ digoret d’ un den an hent en deus heuliet 
da c’houde dreist-holl moarvat dre m’ oa tonket da vont war 
an tu-se.

Jakez RIO U  a zeuas en dro a Vro-Spagn d’ an 29 a viz 
Ebrel 1918. Kavet oa bet mat da vont da soudard. Kaset e voe 
da Bondi er 42vet Rejimant Kanolierien. Ur pezh korf kristen 
a oa eus Jakez RIOU  d’ an ampoent. Pouezañ a rae 160 lur. 
N ’ oa tamm ebet ouzh e zere mont war varc’h hag e voe kaset 
d’ ar c’hirri-nij. Mont a reas, evel holl soudarded an amzer-se, 
a gêr da gêr. Koll a reas siouazh ! yec’hed e gorf. « Daou 
gleñved a bakas : ur red-korf gwadek hag ur pistig terzhien- 
nus en e skevent. »

Ouzhpenn ma n’ oa tamm ebet plijet gant ar vuhez-soudard, 
Jakez RIOU  a oa, er bloavezhioù-se, « stourm garv en e 
galon, kent ober e zibab etre ar velegiezh hag en em ouestlañ 
klok d’ ar brezhoneg ».

Chomet pell e klaüvdi « Le Val-de-Grâce » e Pariz, Jakez 
RIO U  a voe kaset, e miz Meurzh 1921, da echuiñ pareañ e ti 
e c’hoar e Lokmaria-Berrien.

« Da neuze, e oa bet graet mat e soñj gantañ chom 
hep distreiñ da skol al leaned ha stagañ a-zevri gant e oberenn 
vrezhonek... »

« Hogen, ret e oa, da gentañ, gounit bara ar genou. Tennaü 
a rae Jakez RIOU  muioc’h d’ ar valafenn eget d’ ar wenanenn. 
N ’ ouie micher vat ebet. » Setu perak a reas meur a hini lerc’h

.ouzh lerc’h ha ne bade ket pell en hevelep hini. E 1920, 
e laboure e stal ur skeudenner-lien e Roazhon. Anaoudegezh 
a reas neuze gant paotred B R E IZ  A T  AO . E 1921 ez oa 
gwerzher skriverezed e Breizh-Izel. E  1922 edo mestr-skol 
kristen e Moelan. Sevel a rae barzhonegoù ha meur a hini a 
zo bet moulet war an « Union Agricole », kelaouenn Leon ar 
BER R . Meur a vloavezh e voe, da c ’houde, diwaller skolidi e 
skol vras Santez-Jenovefa, e Versailhez. E 1926 emañ, evit ur 
pennad, e stal ur mouler skeudennoù war baper. Dilabour 
adarre, e kavas bod e ti K R ESTO N . E  Gwengolo 1927, e 
teu da vestr-studi e skolaj Sant-Loeiz, e Brest. E  1928 e teu 
da labourat er « C ’hourrier » gant e vignon D R EZ EN . Mont 
a reont kuit asamblez e Genver 1931 hag e stagjont da 
labourat en « Ouest-Journal » an deiz kentañ a Veurzh 1931. 
Koll a reas, avat Jakez RIOU  e yec’hed ouzh ar stern. Dont 
a reas e labour kelaouenner dre bluenn ha dre luc’hskeudenn, 
bepred en hent da bep eur ha dindan bep amzer, a-benn eus 
e nerzh, manet bresk abaoe e vloavezhioù-soudard. Ehanañ a 
rankas e miz C ’hwevrer 1936 hag en dro-mañ ne bareas ket.

Paper e-leizh en deus duet abred Jakez RIO U  gant e 
vrezhoneg. « Skrivañ a rae kement tra a droe en e benn. Hep 
nemeur a breder, avat, nag a urzh... Rouestlet e oa, en e 
yezhadur ha, dreist-holl, en e venozioù-ober. Edo o klask e 
hent, a-dreuz diank, tro-wenn, pe a-wechoù berzh-mat... » 
Ur fazi, avat, a vije krediñ, dre ma n’ en deus ket embannet 
ur bern skridoù, ez oa anezhañ ur skrivagner difonn e bluenn 
ha lezirek. Nemet sellusoc’h-sellus e teuas da vezañ e-keñver 
e oberoù dre ma studie ha ma prederie.

Diembann eo manet e varzhonegoù hir, zoken échu, evel 
Dahud. N ’ oa ket mat, « lipet ha kempenn », evel ma venne e 
vije bet. Gortoz a rae da adteuziñ an oberoù-se en ur furm 
nevez. Er stad m’ edont, n’ oant evitañ nemet diankadennoù 
war hent ar varzhoniezh.

Ur barzhonegig bennak diwar e zorn a oa bet moulet war 
an « Union Agricole », evel m’ hon eus lavaret uheloc’h, p’ edo 
Jakez RIOU  oc’h ober skol e Moelan. Ne gred ket deomp e 
rae nemeur a stad eus an oberennoùigoù-se na kennebeut eus 
e gontadennoù kentañ, Av M anac’h M ogn  hag ar M orskouled, 
embannet e BU H EZ~BRE1Z, n. 27, 28, Meurzh, Ebrel 1923 ; 
n. 40, 41, Ebrel, Mae 1924.

Lizhev an Hini Marv, Troioù Kamm Alanig A l Louavn, An 
Ti Satanazet a zo bet savet evit ar « C ’hourrier ». An oberenn 
gentañ a zo bet embannet en ul levrig gant Emglev Sant lltud, 
e 1925. Ne deo ket warni e chomo diazezet brud Jakez RIOU. 
Tvoioù Kamm Alanig A l Louavn, un adaozadur diwar R eineke  
Fuchs ar skrivagner meur alaman G O ETH E, a zo bet ad-

embannet gant G W A L A R N , Nnoù 89 ha 97, kinklet gant 
skeudennoù diwar zorn P. PERO N . Plijus-kenañ eo an 
oberenn-mañ da lenn, ken c’hwek evel m’ eo he blaz kernevek. 
Rak, bep gwech ma c’helle, e klaske un diazez d’ e oberoù, 
zoken d’ un damdroidigezh evel houmañ, en e Vro-Gerne ha 
ne zeuent eveljust nemet da vezañ buhezekoc’h a se. Sunañ a 
raent un nerzh yaouank ha prim diouzh an douar ma oa 
Jakez RIOU  ur blantenn anezhañ. Diaes eo d’ ul lenner mont 
da glask An Ti Satanazet en un dastumadenn bennak eus ar 
« C ’hourrier ». Mat e ra eta SK R ID O U  B R E IZ H  ober 
anezhañ ul levr distag ma c’hellimp aesoc’h kemer hor plijadur 
gant an darvoudoù, mantrus ha farsus war un dro, a c’hoarvez 
e tro-war-droioù ur skluz e Bro-Kastellin. Lakaet en deus ivez 
Jakez RIOU, d’ an hevelep koulz, e brezhoneg diwar c’halleg 
Henri GH EON, ur pezh-c’hoari, kemmesket ennañ ar lient 
hag ar poell, peadra dres da blijout d 'e zoare-spered, T orfed  
ar Breur Juniper.

Hogen, gant amzer W A LA R N  eo  e teu Jakez RIO U  da 
dizhout e ampartiz wirion, ken er varzhoniezh ken e kornz- 
plaen : c’hoariva ha kontadennoù.

Ne deo ket ponner hordenn e varzhonegoù. Seizh pezh a zo 
bet embannet gant G W A L A R N  : A r Balafenned Gwenn, 
An Tousegi, n. 15 ; Introibo, n. 16 ; Balafenn, n. 19 ; Serr- 
noz, n. 29 ; A r Feunteun Zu, n. 66 ; A m e, n. 110. Pezhioù 
berr int holl nemet an trede. N ’ eus ket un unan, avat, na ve 
ur berlezenn ha dres eus ar re a blij d’ ar sonerezhourien 
a-vremañ evit sevel tonioù evito. Setu a zo bet graet gant Jef 
P E N V E N  evit an Tousegi ha Serr-noz, e 1941-42. Ur pezh 
ail, chomet diembann a gred deomp, H eol, deiziadet eus Brest 
lañ a viz Du 1927, a c’hellfe dont da greskiñ ar boked-se hag 
e vefe anezho e holl Varzhaz a dalvoudegezh, nemet a-walc’h 
eo an dornadig-se da reiñ renk da Jakez RIO U  e-touesk hon 
gwellañ barzhed.

En diavaez eus an droidigezh hon eus meneget uheloc’h, 
savet en deus Jakez RIO U  tri fezh-c’hoari : G orsedd Digor, 
Brest, 1928 ; N om enoe-oe ! SK R ID -H A -SK E U D E N N , 
1941 ; Dogan, S K R ID -H A S K E U D E N N , 1943. Ne gred ket 
deomp, avat, en dije ar skrivagner, pa gemere an doare-se da 
zisplegañ e venozioù, soñjet el leurenn-c’hoari end-eeun, pe da 
nebeutañ el leurenn-c’hoari voutin, rak ar skingomz hepken a 
c’hell ober he mad aes a-walc’h eus e bezhioù-c’hoari, evel 
m’ en deus diskouezet Roazhon-Breizh  en ur skignañ un darn 
eus Nomenoe-oe / d’ ar 24 a viz Gwengolo 1941. Ouzh 
an oberenn-mañ e tere ar gwellañ komzoù Youenn D R EZ EN , 
en e brezegenn e Roazhon-Breizh, pa geñverie, d’ ar 17/9/

1943, c’hoariva Jakez RIO U  ouzh hini an Iwerzhonad John- 
Millington SY N G E  :

« An eil hag egile a oa enno skiant ar farserezh reut, a laka 
ar c’hoarzh da zirollañ, hep gallout mirout. Ha bleuniañ a rae 
war un dro en o ene kizidik ha blizidik huñvreoù flour ha sin 
hag un tenerded hep he far. O daou e karent natur Doue, hag 
o doa d’ he livañ gerioù ha frazennoù skedus ha barr gant ar 
varzhoniezh. O daou o deus gouezet kemmeskañ en hevelep 
oberoù, —  tra diaes-kenañ d’ ober, —  binim ar goaperezh 
didruez ha mel milzin ar garantez, ar faltazi an digabestrañ 
hag ar wirionez an tostañ ouzh ar vuhez. Ha kement-se, evit 
unan, en ur brezhoneg diveret war eeun diouzh muzelloù pobl 
Vreizh-Izel, evit egile, e yezh saourus troc’herien buzhug ha 
tud vunut an Enez-C’hlas. »

E  G orsedd-D igor e ro Jakez RIO U  tro d’ e fent a Gernevad 
bet war ar studi, en un doare puilh a zeufe moarvat da vezañ 
hir ha lugudus war ul leurenn-c’hoari, nemet d 'a l lenner, 
avat, pa ne deo ket da nebeutañ eus ar re a dap o sac’h er far- 
sadenn, ez eo plijus-tre ar pezh-c’hoari-se « dic’hoarzh, beli- 
mus ha dibaeron, en un arvest ; diazezet war ar wirionez —  
darn a gredo war ar gaou —  savet gant Jakez RIOU, hep 
goulenn aotre digant den... Kinniget, hep doujañs d’ an diski- 
bien, kozh ha yaouank, a bigno war daol-vaen al lid er 
Gorsedd~digor a zeu ».

E Dogan, kalz aesoc’h da c ’hoari gant ma ne vo ket polised 
er sal, e talvez Jakez RIO U  d’ ar polis an tregas degaset en e 
vuhez hag en hini lod-kaer eus e vignoned gant ar furcha- 
dennoù kasaus da heul dismantr ar monumant ouzh Ti-Kêr 
Roazhon e miz Eost 1932.

Hogen taol-micher disi Jakez RIO U  a zo e gontadennoù. 
Embannet int bet e G W A L A R N , Nnoù 13, 14, 15, 17, 18, 
20, 70, 110. Strollet en deus da c’houde an oberour seizh 
anezho en un dastumad dindan anv an hini gentañ, Geotenn  
ar W erc’hez, embannet e S K R ID -H A S K E U D E N N , e 1934. 
Setu i amaiñ : Geotenn ar W erc'hez, Ur Barr-Avel, Y  un, 
M ona, Gouel ar Sakramant, A r Run-H eol, Anna Tregidi, Ar 
Goulenn. Pa vo staget outo Lan Embanner al Ludu, GW A~  
LA R N , n. 110-111, ha Prom etheus Ereet, n. 15, houmañ 
savet en eñvor eus e vignon Jorj ROBIN , an arzour yaouank 
marvet d’ e 24 vloaz, e vo klok an hordennad a zo anezhi 
mestr-oberenn Jakez RIOU, d’ hor meno ha zoken mestr- 
oberenn ar c ’homz-plaen brezhonek en amzer-vremañ. Glan 
ha c’hwek e vrezhoneg, ur marzh ! ken pell diouzh bodoc’h ar 
skrivagnerien digempenn a gasae ha diouzh houarn-gwenn 
divuhez ar yezh ijinet ganfi lod ail. Diaes, a gredomp, d’ ur 
skrivagner tizhout ur gened dreist d’ an hini a wisk « eeunded

dilorc’h, avielel » e gontadenn ziwezhañ, Lan, Em banner al 
Ludu.

Eus al labourioù ail, lakaet gantañ war ar stern, ne vo ket 
gallet embann kalz a dra. Troidigezh « sart ha gwevn » Laza- 
rillo de T  ormes a zo gant Youenn D R EZ EN . Pec'hed M arvel 
Gregor Kogan, avat, ma tlie diskouez ennañ e gasoni ouzh 
ar brezel ha T orfed  e Keravel, m’ en dije livet ennañ krizder 
lezicù-barn ar vartoloded, a anaveze re vat dre vicher, ne 
vezint morse nemet steuennoù peogwir eo aet da anaon ken 
abred an hini nemetañ a oa gouest da wiskañ d’ an eskern-se 
kig hag ene ar gened.

177) An Tad Jakez KERRIEN . —  Ne deo ket bet pell 
amzer eus kenlabourerien G W A L A R N . E  romantig R oc’h 
Toull, avat, a zo bet ar skrid kentañ moulet gant Levraoueg 
G W A L A R N  e  1926.

Ganet eo Jakez K ERRIEN  e Sant-Tegoneg, d’ an 23 a viz 
Meurzh 1903. Tremen a eure e vloavezhioù krennard en 
Ondarribia hag e Miranda-de-Ebro, e skolajoù Tadoù 
Kalonoù-Sakr Picpus, etre 1911 ha 1919, d’ an hevelep 
mare gant Jakez RIO U  ha Youenn D R EZ EN , nemet e 
kendalc’has~eñ gant e roud betek ar velegiezh. Mont a reas 
da Vasnuy, e Bro-Beljik, ha da Roma da genderc’hel gant 
studi ar brederouriezh hag an doueoniezh. Graet en deus e 
amzer soudard er 35vet Rejimant Kirri-Arsailh e Gwened ha 
neuze eo, a gredomp, en deus graet anaoudegezh gant Roparz  
Hemon. Deut eo bremañ da gelenner war ar brederouriezh 
hag an doueoniezh.

Skignet eo e oberoù brezhonek war un nebeut bloavezhioù 
hepken. E  miz Eost 1922, e kaver war F E l Z  ha BRE1Z  ur 
barzhoneg gantañ, Ma ouijen~me skrivañ ! roet dezhañ an eil 
priz e kenstrivadeg ar Bleun-Brug e 1921. En hevelep 
bloavezh ez embann er « C ’hourrier », ur gontadenn, A r 
Guziadenn Aour, hag er bloaz war-lerc’h un eil gontadenn, 
A r W azh Dour. D ’ ar mare-se ivez ez embann BRE1Z  
A T A O , dre zarnoù, ur pezh-c’hoari e tri arvest, e gwer- 
zennoù, D ao D ezho, diwar-benn amzer an Dispac’h Bras. 
Da gentañ anv e tlie kaout an oberenn-mañ, Dindan ar Yev , 
nemet e klemmas ar barzh M athaliz, dre m’ en doa, emezañ, 
dilennet an anv-se, en a-raok, evit un oberenn ne deo bet 
morse embannet abaoe. E  1926, e teu er-maez A r R oc’h Toull, 
ur romantig pe gentoc’h un danevell varzhus, skrivet en ur 
brezhoneg start ha c’hwek, un dudi d’ al lenner, glan evel 
m’ eo hep bezañ diaes tamm ebet. Ur skrivagner studiet pizh 
gantañ e vrezhoneg ez eo an Tad Jakez K ER R IEN  ha kerse 
eo ganeomp bezañ chomet hep lenn netra diwar e bluenn

abaoe ar barzhoneg Penn  er C ’hreisteiz, moulet war bedervet 
niverenn G W A L A R N . Menegiñ a rankomp, avat, en deus 
ouzhpenn embannet e F E IZ  ha B R E IZ  pennadoù diwar-benn 
ar werzaouriezh.

178) Yann-Eozen JARL. —  E  niverenn gentañ GW A~  
LA R N , e miz Meurzh 1925, e voe tennet evezh al lennerien 
gant ur barzhoneg espar, U r wreg er skeud  e traoñ an ti, 
sinet Yann-Eozen JARL. Dibaot ar barzhonegoù brezhonek 
a zoug un den d’ an huñvre, a zigor d’ ur spered bed ar 
c'hevrin. Ez oamp eta, en dro-mañ, degouezhet gant ur gwir 
varzh. Embannet e voe daou varzhoneg ail, Tarzh an N oz, 
en n. 3, ha Fvankiz, en n. 4. Diwar neuze, avat, ne voe mui er 
gelaouenn keloù eus ar barzh yaouank Yann-Eozen JARL.

Ganet eo e Sant-Nouga, d’ an eil a viz Ebrel 1902. E 1914, 
echuet gantañ e skol vihan ez eas da labourat en ur vereuri. 
Nebeut goude, avat, ez eas da di ur voereb e Cherbourg hag 
ez adstag gant ur studi a gaso da vat e skolaj Sant-Loeiz 
Brest. Ur wech bachelour ez a da vestr-studi e lise Orléans 
ha, da c’houde, e skolaj Santez-Mari-Monceau e Pariz. 
Heuliañ a ra kentelioù er Sorbonne ha daremprediñ Kelc’h 
Keltiek Eujen REG N IER. Ur barzhoneg gantañ a c’hounezas 
ar priz kentañ e kenstrivadeg ar Bleun-Brug e 1921. Moulet 
eo bet an oberenn-se, Va Mamm  dezhi da anv, war F E IZ  ha 
B R E IZ , miz Eost 1922. Degemeret e voe Yann-Eozen JARL 
e « Centrale » ha « Polytechnique ». E-pad tri bloaz e chômas 
er 6vet Rejimant Ijinerien en Angers. E  1932 ez eo kabiten. 
E 1933 emañ e skol ar Mererezh Arme. Eno e chomo betek 
1940. Deut neuze da Rener ar Bitailherezh en Il-ha-Gwilun, 
setu eñ rener Bitailherezh ar Rannvro, abaoe ar 24 a viz Here 
1942.

Ha setu m’ hon eus adkavet e anv. war niverenn 150-151 
G W A L A R N , 1942, e traoñ ur Barzhoneg  hiroc’hik eget ar re 
embannet kent, hag e c’hellomp moarvat magañ ar spi da 
glevout adarre ar vouezh fromus a oa chomet dilavar ken pell 
amzer.

(Tavet eo adarre ar barzh. An den e karg a zo bet heskinet 
gant an Alamaned hag, ur wech ar re-mañ aet kuit, gant 
paotred an dieubidigezh. Ur wech digraouiet, en deus kavet 
furoc’h pellaat diouzh ar vro.)

179) G. B. Kerverziou. —  Gwilhom BER TH O U  a zo 
ganet d’ an 10 a Vae 1908 e Pempoull, Bro-W elo. Achuet 
gantañ e amzer e skol vihan Pempoull, e teuas da lise Sant- 
Brieg betek ma voe bachelour war ar skiantoù hag al lizheroù 
e 1925-26. Mont a reas neuze da studiañ ar strilhouriezh e

Skol-Veur Roazhon. E  1929 e voe degemeret da ijinour- 
strilhour. Tizhet, avat, en e yec’hed, e rank dizale kuitaat 
govel « Basse-Indre », m’ en doa staget da labourat enni. E 
1930, emañ strilhour e poudrierenn Sant-Chamas, e Bro- 
Provañs, e 1931, er Vilin Wenn, e-kichen Brest. Ur wech 
dimezet, e teu gant e wreg da Wipavaz. Stagañ a ra-hi eno 
da zerc’hel ur stal apotikerezh, nemet mervel a ra, a-vec’h 
ganet he merc’hig, e miz Mae 1932. W ar-lerc’h tarzhadenn 
Roazhon e miz Eost 1932, e voe heskinet Gwilhom B E R - 
TH O U  gant ar polis. Mont a ra da Varsilho, e Kerzu 1932, 
da labourat en « Eolioù Vermink ». Addimeziñ a ra e 1933. 
E  1934, emaü dilabour evel kalz a dud d’ an ampoent. E  1935, 
setu eñ rener ti « Caiffa » e Landreger. E  1936 e teu da Sant- 
Brieg da ober war-dro an artizaned. E  1939 ez a da gelenner 
war ar strilhouriezh hag an naturouriezh e skolaj Itron Varia 
ar W ir Sikour, e Brest. Abaoe 1940, ez eo sekretour G W A 
L A R N  hag Ensavadur Breizh ha merour A R V O R .

Na trubuilhoù ar c'horf na re ar spered n’ o deus graet 
diouer da Wilhom BER TH O U . N ’ o deus ket miret outañ 
koulskoude da vezañ ur skrivagner ha ne deo ket hepken war 
ar skiantoù, evel ma vefed en gortoz diwar welout war be 
seurt studioù en deus pleustret. E c’heller lavarout zoken ez 
eo bet betek hen ur barzh dreist-holl. Un ugent barzhoneg 
bennak en deus embannet e G W A L A R N  : Lizheroùigoù ; 
Eeunded W envidik, n. 19 ; Skrivsonerezh  ; A l Leñverez ; 
Em añ  ar P lac’h Yaouank... ; Fedelm , n. 22 ; An Diri- 
Servij, n. 33 ; Goursav ; Triadennoù  ; M ouezh Dizremm  ; 
da IV. B., n. 66 ; Barr-Avel ; Loariad  ; K ened, n. 136 ; P reder 
Anhun ; D ’am C'henyoul Dianav, n. 148. D lead ; K an an N oz  
e S A V .  n. 14, 1939. Epona, G W A L A R N , n. 158, 1943.

E  komz-plaen en deus embannet en O A LED , n. 56, K entel 
an Harlu, prederiadennoù hag eñvorennoù. Leur an Am pre- 
vaned, skeudennaouet gant e vreur Yann BER TH O U , a zo 
bet embannet gant SK R ID O U  B R E IZ H , e 1943.

Berr peurvuiañ barzhonegoù Kerverziou. An diwezhañ 
embannet, Epona, a zo an hirañ, ennañ 119 gwerzenn. 
Dedennet eo hor barzh gant ar gerioù hag ar menozioù dibaot, 
ar pezh ne denn ket da aesaat e varzhoniezh d’ al lenner 
divoas. Barnadenn ur gwir varzh evel ar C ’hembread T . 
G W Y N N -JO N E S, bet ken pli jet gant An Diri-Servij, hon 
redia da gredin ez eus barzhoniezh don e gwerzennoù K er
verziou, daoust pegen diaes e c’hell bezañ da dañva zoken da 
lennerien G W A L A R N . Divoutin ar menoz, divoutin ar gerioù, 
ha ni boas betek hen ouzh barzhoniezh a zo anezhi kentoc’h 
komz-plaen gant klotennoù paour pe binvidik. Setu ar 
gwashañ skoilh evit ma teufe da vezañ meizet ha brudet

Larzhed evel Roparz Hemon, Yann-Eozen JA RL ha K erver- 
ziou. Rouez c’hoazh al lennerien barrek da vont d’ o heul.

En A R V O R  en deus Kerverziou  embannet un dek konta- 
denn bennak : ar re wellañ, d’ hor meno, a zo ar re ziwezhaâ 
addispleget diwar gontadennoù-pobl iwerzhonat : P enaos  e 
tapas Diarmuid e bîustrenn, 26 Meurzh 1944 ; Goll hag ar 
Vaouez Vras, 2 Ebrel 1944 ; Kentañ brezel a c ’hoarvezas en 
Iwerzhon, 9 Ebrel 1944 ; Finn hag ar Vaouez Ruz, 4 Mezhe- 
ven 1944. JKavet e vez ivez er gazetenn-se unan bennak eus ar 
prezegennoù savet gantañ diwar-benn « Lec’hioù Breizh » ha 
moulet goude bezañ bet distaget er skinva : Landreger, 6 
Kerzu 1942.

Ur pennad bennak en deus ivez roet da STU D 1 hag  
O B E R  : A-us d ’ ar broioù : an Iliz karantezus, n. 12, 1940 ; 
ha da C ’H A L V  : Arvar bemdez, n. 1, Meurzh 1941.

Ur romant, Ar Vag Jupiter, a zo gantañ war ar stern 
(s. n. 260).

180) En niverenn 5, e 1926, e stage G W A L A R N  da em- 
bann M arc’hadour Venezia, pezh-c’hoari SH A K ESPEA R E, 
lakaet e brezhoneg gant Y . L. EM ILI. Genidik oa ar skriva- 
gner-mañ a Gleder. Ganet e voe war-dro 1887 peogwir ez oa 
daou-ugent vloaz p’ eo marvet d’ ar 27 a viz Here 1923.

Skrivet en deus kalz er « C ’hourrier ». Plijus-tre eo da lenn 
troidigezh M arc’hadour Venezia. Ur pezh-c’hoari ail gant 
SH A K ESPEA R E, K eben  Doñvaet a zo bet lakaet e brezho
neg gant EM ILI hag un darn anezhi a zo bet moulet e G W A 
LA R N , n. 12, e 1927. W ar a lavarer, en doa ivez lakaet e 
brezhoneg pezh-c’hoari CO RN EILLE, Polyeucte, nemet ez eo 
chomet diembann an dornskrid-se. E FE 1Z  ha B R E IZ  ivez e 
c ’heller kavout eus e skridoù. Menegomp, da skouer, K ased  
an Diaoul, ur rimadell farsus gantañ, en Nnoù C ’hwevrer ha 
Meurzh 1921.

En niverenn 18, Hañv 1929, e kroge G W A L A R N  da 
voulañ D anevell Varzhus Sant Brendan ar M erdead, dastu- 
met gant Ronan Kerm ene ha lakaet e brezhoneg gant an Tad 
Yann W ILH O U .

180 b) Ronan K erm ene a zo anv-pluenn Jozeb D UCH AU- 
C H IX , ganet e Laurenan d’ ar 24vet a viz Here 1882. Bet eo 
eus ar re a grouas e Roazhon Unvaniez Arvor d’ an 29 a viz 
Here 1911. E  miz Gouere 1912, gant Kamilh Le M ER C IER  
d’ERM , e savas ar gelaouenn viziek B R E IZ  D ISH U A L. 
Skrivet en deus pennadoù er gelaouenn-se, e K R O A Z  ar 
V R E T O N E D , er BO BL, e D IH U N A M B. Desket en deus

mat a-walc’h ar brezhoneg evit bezañ degemeret e renk ar 
Varzhed e Kerroh, tost da Henbont, dindan an anv Ar 
M eneziad.

Aet eo abaoe da vanac’h en Urzh Sant-Benead. N en deus 
ket evit se disoñjet nag e vro nag e yezh ha setu perak en deus 
dastumet evit Nnoù 18 da 22 G W A LA R N , D anevell Varzhus 
Sant Brendan, lakaet e brezhoneg gant an Tad Yann W IL - 
HOU, brezhoneger eus an dibab, a oa neuze o chom e tro- 
war-droioù Pariz. Talvoudus eo ar skrid-se ken evit an doare 
gouiziek hag aketus m’ eo bet savet gant an Tad DUCH AU- 
C H IX  ha lakaet e brezhoneg gant e genlabourer.

(D a genderc'hel.)



DIWAR-BENN AR WENDED 
E BRO-ALAMAGN

gant W . B. LO C K W O O D

Gant plijadur em eus lennet an daou bennad a zo bet 
embannet nevez zo en Al Liamm diwar-benn ar gudenn-se : 
diskouez a reon t da nebeutañ, e  servij ar brezhoneg d ’ un dra 
bennak hag e c ’heller, dre Al Liamm deskiñ traoù nevez. 
M arteze e vo laouen lennerien Al Liamm o kaout un testeni 
ait c ’hoazh diwar-benn an hevelep kudenn. Gant ar soñj-se eo  
em eus troet evito ar pennad a zo bet savet gant an Ao. L ock
wood, kelenner ivar ar germaneg e Skol-V eur Birmingham, 
evit kazetenn ar vtoadeloutien gem breat W elsh Nation. Ret 
eo din lavarout avat e oa an Ao. Lockw ood  « guest writer ». 
da lavarout eo e skrive war e giriegezh e-unan er bannoù 
« digor d ’ an holl » eus ar gazetenn. M arteze eo bet troet an 
Ao. Lockw ood  da sellout re ouzh tu mat an traoù. Forzh  
penaos, e-touez ar W en ded  eo bet o  chom, ha talvezout a ra 
e skrid ar boan bezañ lennet gant evezh.

Per DENEZ.

An emsav broadelour e-touez ar pobloù bihan a zo unan 
eus nerzhioù bras ar politikerezh a-vremañ. Ha forzh pelec’h 
en em gann ar vroadelourien e kemer o stourm an hevelep 
doareoù. Klask a ra ar broadoù bihan en em dieubiñ diouzh 
mestroni o amezeien grefivoc’h, hag evel ur bazenn gentañ 
war-du ar pal-se e c’houlennont gwirioù evit o yezh. En inizi- 
mañ eo bet diaes-bras ar stourm evit ar yezhoù bihan. Diaes- 
bras eo bet ivez evit ar broadoù bihan a zo en Alamagn, betek 
nevez zo pa ’z eo bet kemmet penn-da-benn en Alamagn ar 
Reter politikerezh kozh ar mac’homerezh.

Hanter-kant miltir er gevred da Verlin emeur e kreiz un 
tolead annezet gant ar Wended, ur bobl a-ouenn gant 
Tchec’hiz ha Poliz. Bet e-pad pell amzer amezeien d’ ar 
Slaved ail, emañ Wendiz, abaoe kantvedoù, gronnet a-grenn 
gant ar c’hermanegerien : priñsed alaman o deus kabestret 
anezho er Grennamzer, hag abred eo bet kroget d’ o germa- 
nekaat. Hervez an niveradeg kentañ graet biskoazh, ne chôme 
diouto e 1832 nemet un 130.000 den bennak o vevañ e-kreiz 
ar germanegva.



60 AL, LIAM M  - T IR  N A N-OG

Gcap a zo bet graet eus ar Wended e-pad pell amzer. 
C'hoarzhin a rae ar C ’hermaned war o boazioù kozh ha difenn 
a raent na vefe implijet o yezh. Dindan samm ur seurt politi- 
kerezh e oa kalz Wended o tinac’hafi o broadelezh, daoust ma 
oa, a-benn 1860, kresket o niver betek 170.000. Adalek ar 
mare-se avat ez eas buan pobl ar Wended war hent an diskar. 
Holl Wendiz a oa deut da vezañ divyezhek, hag hiziv an deiz 
n’ eus ket muioc’h eget 100.000 den gouest da lavarout ur 
gomz bennak e wendeg.

Goude ar brezel-bed kentañ e voe cheñchet doare ar gouar- 
namant alaman da stourm ouzh ar Wended : e-lech kaout 
kunujennoù ha kastizoù e voe « anzavet ar wendeg hep bezañ 
aotreet » —  un doare ober n’ eo ket dianav e Kembre. Komzet 
e voe neuze eus emrenerezh sevenadurel, met hep sikour 
danvezel ne oa kement-se nemet kaozioù gollo, hag e ken- 
dalc’has ar wendeg da zisleberiñ. Neuze, gant Hitler o tont e 
penn ar vro, e kemeras ar germanekaat doareoù fervoc’h, 
dreist-holl goude 1937, pa voe lakaet berz war an holl 
strolladoù wendek, lik koulz ha relijiel. Dont a reas ar spont 
da vezañ un arm evit tud ar germanekaat ha dirak ur seurt 
bec’n e plegas an darn vrasañ eus ar bobl wendek. Paouez a 
reas an dud yaouank d’ ober gant ar yezh hag a chômas 
hiviziken dianav a-grenn d’ ar vugale. Neuze, da fin an eil 
brezel bed, e savas un dañjer ail : ouzhpenn pevar milion a 
harluidi a zeuas da ziazezañ e reter Germania, ha ret e voe 
d’ ar c’hêriadennoù wendek degemer o lodenn anezho. E  pep 
borc’hadennig ez eus bremañ un niver mat a dud hag a 
zo Germaned unyezhek. Ken e seblante stad ar vro bezañ 
dic’hoanag.

Met traoù ail a oa o c’hoarvezout war un dro. An Domo- 
wina, kevredigezh vras ar Wended, a voe adsavet, hag a 
grogas da stourm evit ma vefe anavezet ar wendeg gant ar 
stad. A-benn ar fin e c’hounezas skoazell ar gouarnamant, 
hag a asantas paeañ, diwar gefioù ar stad, un digoll sevena
durel d ’ ar W ended. (Ganin eo islinennet ar gerioù-mañ, hag 
a zo enno ur menoz nevez, a-bouez tre evit ar pobloù 
mac’homet, e-keñver lezennadur etrevroadel. P. D .) E 1948 e 
voe roet stumm d’ ar reoliadur nevez hag embannet al Lezenn 
evit Gwarez Gwirioù ar Bobl Wendek. Anavezet e voe ar 
wendeg evel yezh-stad evit pep tra. Kregiñ a reas ar gouar
namant da sikour ar sevenadurezh wendek ha divizet e voe 
sevel skolioù wendek. Ur Burev Wendek a voe savet da ober 
war-dro an arc’hant roet gant ar gouarnamant.

Kement-se avat ne c’helle ket bezañ kaset da benn en un 
taol. Al lodenn gwanañ eus Bro-Alamagn e-keñver arboelle- 
rezh, eo ar Reter anezhi, ha goude distrujoù bras ar brezel e

oa ar verrentez o c’horrekaat an adsavidigezh war veur a 
dachenn. E 1945 ne oa nemet 7 skolaer gouest da gelenn e 
wendeg. Met e 1952 e oa digoret ar skolioù kentañ oc’h ober 
gant ar wendeg. Mont a ra an niver anezho war greskiñ 
dibaouez, ha bremañ ez eus, ivez, teir skol eil derez.

Plijet on bet pa ’z on aet da welout ar skolioù eil derez. 
Ober a reont war-dro 500 bugel, lojerien dreist-holl hag a vez 
paeet gant ar stad holl vizoù o c’helennadur. Evit pezh a sell 
ouzh al levrioù, trawalc’h eo lavarout em eus gwelet levrioù 
kaer, e wendeg, diwar-benn ar jedoniezh, ar vevoniezh, ar 
strilhouriezh, an istor hag al lennegezh wendek, an holl 
anezho levrioù graet da vezañ implijet e klasoù uhelañ an teir 
skol-se a zo enno, em eus lavaret, 500 diskibl.

Muioc’h eget e forzh peseurt lec’h ail ez eo ar vugale, aze, 
goanag an dazont. Betek-hen eo bet ar skolioù benveg bras ar 
germanekaat, diwar vremañ e servijont da wareziñ broadelezh 
ar Wended ha da adsevel o sevenadur hanter-ziskaret. Strivoù 
bras a zo graet evit lakaat ar gerent alaman da gas o bugale 
d’ ar skol wendek, ha lod anezho a ra, o kompren e vezo 
gwelloc’h d’ ar bugel, er c’horn-se eus an Alamagn, bezañ 
divyezhek. En doare-se ez eus spi da adwendekaat ar c’hêria- 
dennoù hag a zo hanter-c'hermanekaet. Hag anat eo, adalek 
bremañ, ez eus tu d’ hen ober.

Da skouer, e-touez ar 6 diskibl kentañ o deus bet ar 
vachelouriezh wendek e skol wendek eil derez Cottbus ne oa 
nemet unan hag a zeue eus un tiegezh wendek-rik. N ’ emañ 
ket evel-se e pep lec’h nag evit pep tra, met pa c’hell seurt 
traoù c’hoarvezout e komprener e ra ar wendeg muioc’h eget 
derc’hel ar pezh a zo dezhañ.

An darn vrasañ eus ar Wended en o oad-gour a zo dizesk 
e wendeg. Daoust da se ez eus ur gazetenn bemdeziek e 
wendeg, hag a ya atav niver he lennerien war greskiñ ma 
n’ eus ket kalz anezho c’hoazh. Fromus eo klevout ez eus 
kerent hag a zo o teskiñ lenn gant o bugale. Bez ez eus 
kelaouennoù relijiel (luterat ha katolik). Embann a reer 
muioc’h-mui a levrioù, dreist-holl evit ar vugale, hag a zo al 
lennerien niverusañ. Gwerzhet e vez an holl embannadurioù- 
se kalz marc’hadmatoc’h eget an hevelep embannadurioù e 
germaneg. P ’ emaomp war ar poent-se e c’hellan menegiñ 
o deus ar vugale ar gwir da virout o levrioù, goude mont kuit 
eus ar skol, ar pezh na vez ket aotreet gant al levrioù ger- 
manek. An darn vrasañ eus ar skritelloù er ruioù, hag eus an 
embannoù ofisiel, a vez en div yezh. Implijet eo bet ar wendeg 
el lez-varn ( warlene evit ar wech kentañ ). Skinva Gorlitz a ra 
abadennoù wendek un nebeut eurvezhioù pep sizhun. Bez ez 
eus e pep lec’h strolladoù kanerien ha dañsourien ha bez ez

eus ivez ul laz-kanañ ennañ ouzhpenn kant den. Evel Kem- 
breiz e kar ar Wended kanañ hag o laz-kanañ a zo aet betek 
bro-Mandchouria.

Evel-just an hent n’ eo ket kompes hag aes dirak ar 
Wended. N ’ eo ket an holl Alamanted hag a zo prest da 
sellout ouzh ar Wended evel ouzh tud ken uhel hag int, goude 
m’ o deus o dalc’het en o beli keit ail amzer. Kalz Wended a 
chouzañv c’hoazh eus un emskoulm a izelded hag o deus mezh 
gant o broadelezh. Re ail c’hoazh a soñj, gant aon e 
teufe kemm e mererezh ar vro, ez eo gwelloc'h chom hep kaout 
tra d’ ober gant « politikerezh nevez ar Gomunisted ». Hogen 
dre ma teuio ar vuhez da vezañ aesoc’h e kouezho kalz eus an 
enebiezh-se. Kouezhañ a ra dija.

Anat eo en deus ar politikerezh-se gounezet da c’houarna- 
mant Reter Germania mignoniezh ha skoazell un niver bras a 
vroadelourien wendat, hag a wel a-benn ar fin o c’hoantoù 
broadel o tont da wir hag hentoù nevez o tigeriñ dirazo.



IN MEMORIAM

Er sulvezh~se, e-kreiz miz Here, e oan o treuziñ bourk bihan 
Plonevez-Porze. An noz a oa o tont. Ha, daoust n’ am boa 
abeg ebet da gaout menozioù du, e santis a-greiz-holl an 
dristidigezh o leuniañ va c’halon, hag e stagis da soñjal em 
c’heneil kozh an Dr D. J. Davies, hag en devezhioù heoliet 
hor boa tremenet er vorc’hadennig-se un nebeut bloavezhioù 
a-raok. An deiz war-lerc’h e komprenis abeg ar velkoni a oa 
kouezhet warnon, gant ul lizher eus Kembre o kemenn din e 
oa marv « D. J. ».

Anavezet e oa D. J. Davies evel un arboellour eus ar 
gwellañ hag ur prederour politikel eus ar galloudusañ. E 
oberenn Econom ie History o f South W ales  —  a dalvezas 
dezhañ an doktorelezh —  a oa prizet kalz e Skolioù-Meur 
Kembre, hag e levrioù ail, embannet an darn vrasañ anezho 
gant strollad broadel Kembre, en o zouez T he Economies o f  
W elsh  Self-Government, Can W ales a fford  self-government, 
Tow ards an économie dem ocracy, a zo dastumet enno ar pep 
pouezusañ eus ar menoz arboellerezhel broadel kembreat : rak 
gant D. J. Davies ha gant e wreg, an Dr. Noelle Davies, eo 
bet diazezet ha raktreset politikerezh arboellerezhel Strollad 
Kembre.

Muioc’h eget un arboellour e oa D. J. avat. Ur politiker 
awenet-dreist, em eus lavaret. Kalz a elevez koulz hag un 
doare re reut a-wechoù da lavarout e soñj, o deus miret outañ 
da gemer penn an emsav e Kembre : daoust da se eo gantañ, 
ha gant Saunders Lewis —  a zo o paouez anavezout e zle 
e-keñver D. J. a-hend-all —  eo bet stummet, evit ul lodenn 
vras, Strollad Kembre hag ar menoz broadel a-vremañ. Beajet 
en doa D. J. kalz, kenteliet e oa bet e meur a lec’h, gant 
ar vuhez ha gant skolioù stag-tre ouzh ar vuhez, evel Skol- 
Uhel ar Bobl en Elsinor renet ken brav gant Per Mannichie, 
hag eus e veajoù en doa degaset ur ouiziegezh vras, bras- 
souezhus, a roe tu dezhañ da varn difazi tud ha darvoudoù. 
Gouzout a ran pegen alies ez ae Kembreiz d’ e di, da c’houlenn 
kuzul, pa oant nec’het gant ur gudenn bennak, pe pa oa ret 
kemer un diviz a bouez evit dazont emsav Kembre : atav e 
ouie D. }. reiñ un ali sklaer ha poellek, ha gantañ, evel-se, 
daoust na oa ket rener, eo bet alies leviet ar strollad a-douez 
ar skoselloù.

Daoust d’ ar brud ha d’ ar binvidigezh e oa chomet D. }. un

den eeun. Morse n’ en doa disoñjet e oa bet mengleuzier, hag 
en doa graet nouspet micher, evel bokser, pe cow-boy, pe 
martolod, e nouspet bro, a-raok bezañ enoret gant Skol-Veur 
Aberystwyth. E-touez an dud eeun en em blije ha d’ an dud 
eeun, da dud e bobl, en doa gouestlet e vuhez : rak, ma oa 
broadelour evit saveteiñ talvoudegezhioù speredel Kembre, e 
oa broadelour dreist-holl evit mirout na vefe mengleuzerien ail 
o vervel, evel e vignon Johny Morgan, evit gounit arc'hant 
d’ ar gapitalourien estren.

Dudius e oa D. J. da zaremprediñ : kement a draoù a ouie, 
ha ken buhezek e ouie o displegañ. Soñj am eus eus ar pour- 
menadennoù-se, en e ser, a-dreuz menezioù kontelezh Menoe 
—  ar gontelezh en deus stourmet kement d’ he lakaat stagaü 
ouzh Kembre en-dro pa oa ar Saozon o klask ober anezhi un 
Ulster kembreat ; soñj am eus eus an endervezhioù sioul e ti 
kaer Pantybeiliau, ha poan am eus o krediñ ez eo tremenet 
kement-se da viken. Salo ma teuio ar vroadelourien, da 
nebeutañ, da gas da vat ar pezh a oa bet unan eus menozioù 
bras D. J. Davies : ober eus Pantybeiliau ur greizenn a 
zeskadurezh vroadel.

Anaout a rae D. J. kudenn Vreizh mat-tre : eno c’hoazh e 
ouie barn difazi. Hag un deiz e vo gouezet nag ur sikour en 
deus roet d’ hor bro ha d’ he mibien o c’houzanv. Ennañ he 
deus Breizh, se a c’hellomp lavarout, kollet unan eus he 
gwellañ mignoned.

D ’ e wreg, an Dr. Noelle Davies, d’ o c'heneilez féal an Dr. 
Ceinwen Thomas, e karfen lavarout ar perzh a gemer en o 
glac’har ar Vretoned o deus, eveldon, anavezet ha karet D. J. : 
ra vezint sur na vezo disofijet, en tu-mañ eus Mor Breizh, nag 
e vignoniezh, nag e gelennadurezh, nag e skouer.

Per DENEZ.

D E I Z I A D U R  G O D E L L  1957
200 lur an d ek  skouerenn franko  

Ne vez ket gwerzhet a-unanoù
P. Bodenan, 3, Chemin des Potiers, Ergué-Armel, Quimper 

C.C.P. 212-23 Rennes, pe e ti ar merour Per ar Bihan



AL LEVRIOU

TWENTDETH CENTUKY SOCIALISM, gant SOCIALIST UNION, 
Penguin Books, 1956, 2/6.

Savet eo bet al levr-mah gant ur strolladig krouet e diabarzh al 
Labour Party hag a zo Sorialist Union e anv. Embannet gant 
Penguin Books e vezo lennet kalz. Deomp-ni atav, Bretoned, hag a 
vez re alies prizoniet gant ar virouriezh hag he stummoù-soüjal, ne 
raio droug ebet studiañ anezhañ.

Poent eo adprederiañ diwar-benn lod eus ar gelennadurezh 
sosialist : bez ez eus traoù —  evel ar gredenn e tle ar gapitalou- 
riezh en em zistrujañ hec’h-unan da reifi lec’h, deiz pe zeiz, d’ ar 
sosialistiezh —  ha na c’hellont ket derc’hel dirak an darvoudoù : 
n’ hon eus gwelet ar varksouriezh oc’h en em ziazezah, hep skoazell 
a ziavaez, nemet e broioù hag a oa c’hoazh er stad a feodalerezh, 
hag er stourm evit an douar eo o deus ar varksourien kavet 
an nerzh en deus graet dezho trec’hm. Ar fazi a zo bet kredlñ na 
c’helle ket ar gapitalouriezh emdreiñ ha kemmañ : dindan levezon 
an emsav micherel eo bet krouet, e broioù zo, ar Welfare State, ha 
n’ eo ket mui kapitalist hep bezañ c’hoazh sosialist, met a c’hell 
lakaat ar micherour da vevañ evurus a-walc’h ma n’ eus en evu- 
rusted nemet kudennoù danvezel.

Setu aze avat pelec’h emafi ar gudenn, pelec’h emañ an diforc’h 
etre doare ar ga.pitalouriezh da sellout ouzh an traoù, hag hini ar 
sosialistiezh : evit ar c’hapitalist, an talvoudegezhioù danvezel eo a 
glasker enno arouez an araokaat ; evit ar sosialist en enep ez eo an 
den hag a zo muzul ur gevredigezh renket-mat. Pezh a fell d’ ar 
gapitalourien eo kaout gounidoù brasoc’h bemdez —  zoken o reih 
evit-se bruzunachoù d’ ar micherour ; pezh a fell d’ ar sosialist eo 
lakaat da dalvezout en arboellerezh an uhelvennadoù a ingalded, a 
frankiz hag a genvreudeuriezh hag a zo diazez e feiz. E gwirionez, 
stourmet eo bet gant ar sosialisted evit abegoù a gredenn arboelle- 
rezhel, evit abegoù a deknelezh arboellerezhel ma karit : met ar 
pezh en deus roet d’ ar sosialisted kentañ dreist-holl an nerzh hag 
ar galon da ren ur stourm ken diaes ha ken kalet eo ar garantez 
evit ar micherour gwasket ha mestroniet, ar gounnar dirak ar 
poanioù euzhus hag aner sammet warnañ gant ur gapitalouriezh 
hep denelezh. Ha ma c’houlenner dibaouez berroc’h eurvezhioù 
labour ha gwelloc’h paeamant, ma ’z eus d’ ar stourm un tu dan
vezel hag a zo pouezus-meurbet, arabat e vefe disohjal emafi lusk 
bras ar sosialistiezh er c’hoant da welout pep den enoret ha doujet 
evel un den.

Meneget hcn eus uheloc’h tri menoz diazez ar sosialistiezh : 
ingalder, frankiz ha kenvreudeuriezh. Ingalder : n’ eo ket heñvel, 
anat eo, an eil den ouzh egile, met ingai ez int dre an hevelep 
denelezh a zo enno, ha da bep hini e rank bezañ roet ur chahs ingai 
da gavent al labour a roio tu dezhah da ren ur vuhez dereat. 
Frankiz : da lavarout eo frankiz da zibab e vuhez hag e vicher, 
frankiz da gaout peadra da vagañ ar c’horf hag ar spered, frankiz 
da labourat ha frankiz el labour. Kenvreudeuriezh : da lavarout eo 
labour diazezet war santadur dieub ar gwirioù hag an dleadoû, ha 
n’ eo ket war galloud ur c’hlas o vestroniah ur c’hlas ail.

Da dizhout ar gevredigezh sosialist e ranker kaout ar surentez 
arboelierezhel (labour atav, hag ivez gwarez a-enep d’ ar e’hlefived, 
d’ ar gozhni, h.a.), an ingalder er binvidigezh (na vezo ket a dud re 
binvidik ha re ail re baour), un arboellerezh o kreskiñ hag erfin un 
arboellerezh a ren enni an demokratelezh. An tailhoù, etre daouam 
ur gouarnamant sosialist, a c’hell bezañ ur benveg ingalat ar binvi
digezh, gant ma vezo lakaet e servij an holl an arc’hant dastumet, 
ha n’ eo ket foranet oc’h ober brezelioù pe oc’h ober netra.

Evit ar stadelaat, arabat e vefe gwelout ennañ al louzaouenn 
vurzhudus a c’hellfe pareaü pep droug kevredigezhel : lod eus an 
ijinerezh a rank chom perc’hennet gant tud prevez, dre ma ’z eo ar 
frankiz hiniennel unan eus menozioù diazez ar sosialistiezh ; ivez 
dre ma vefe ken fall ail eskemm ur gapitalouriezh-stad evit ar 
gapitalouriezh prevez ; hag erfin dre n’ eo ket atav er perc’hennan 
emafi ar galloud. An arboellerezh evel m’ emaû a o’hell bezañ troet 
tammig-dre-dammig d’ un arboellerezh sosialist dre c’halloud ar 
brenerien hag ar vicherourien, dre levezon al labouradegoù per
c’hennet e kumun ha renet en un doare sosialist, dre ar budjet hag 
al lezennoù, erfin dre ar « sbcial accountability », da lavarout eo 
dre zigerlfi da enselladeg ar vicherourien pe an izili kontoù-renerezh 
al labouradegoù pe ar c’hevredigezhioù.

Ma ’z eus tu da dabutal diwar-benn tra pe dra displeget el levr, e 
talvez koulskoude mil gwech ar boan e lenn —  ha pa ne vefe nemet 
evit kompren, pe lakaat ar re ail da gompren, pegen dishefivel eo ar 
sosialistiezh diouzh ar pezh a zo o ren bremañ e Pariz hag o sachañ 
yaouankiz Vreizh e lec’hidoù gvvadek Aljeria.

PSYCHANALYSE DE PARIS, gant Frédéric HOFFET, Bernard 
Grasset 1953, 540 lur.

Daoust d’ e ano rukunus d’ an hini na gar ket an eneveizoneizh, 
setu aze ul levr hag a raio plijadur da forzh peseurt broadelour 
breizhat : rak n’ eo ket alies e veler ledet ken brav ail war baper 
pec’hedoù, sioù fall ha gwanderioù Pariz. Ouzhpenn plijadur a 
zegaso avat : a-bouez eo evit an neb a stourm da zifenn buhez 
Vreizh a-enep da Vro-C’hall, da lavarout eo a-enep da Bariz, 
anavezout doareoù-soñjal an enebour ha rakwelout ar pezh a c’hello 
ober ; levr Frcdedic Hoffet a zo war an dachenn-se un oberenn na 
c’heller ket tremen hep he studiañ.

Pariz, daoust ma n’ eus ket mui a Roue o ren ennañ, a zo ouzh 
e benn ul Lez, ul lez tud hag o deus dindan o dorn kement tra a 
boaez : politikerezh, arboellerezh hag arz. Ne c’heller kaout netra 
e Pariz ma n’ eur ket eus al lez-se, pe gwarezet gant un den eus al 
lez-se. Dre vignoniezh, « dre berzh an darempredoù » e-giz ma 
lavarer, eo a klasker atav tizhout ar pezh a venner kaout, pa ’z eo 
pouezuscc’h an darempremoù-se eget ho talvoudegezh personel.

Ur gevredigezh, hag a c’hoari ar galon enni ur roll ken pouezus, 
a zo ur gevredigezh gwregel. Gwregel eo Pariz : n’ eo bet souezh 
eta m’ he deus Bro-C’liall dibabet da batronez Janed Ark (ar 
bioioù ail o deus ur sant patron) ha da skeudenn-arouez Marianna ; 
n’ eo ket souezh ivez m’ en em ren Bro-C'hall, er politikerezh 
estren, evel ur vaouez, ha n’ eo ket unan a vuhez vat war ar 
marc’had.

Met discc'hcù pouezusoc’h a zo c’hoazh d’ ar wregelezh-se : 
le. e :on ar foederasted e Pariz. Anavezet ez eo an orged heñvelreizh 
er fced a-bezh, a lavarer ; met, mar deo kastizet e Moskva hag e

.New-York, ma vez kuzhet e London, e vez brudet ha, na petra ’ta, 
enoret a lavar P. Hoffet, e Pariz. Niver an dud kammet evel-se o 
luskoù natur a zo bras-spontus er politikerezh ha dreist-holl 
en arzoù-kaer, o vont eus Gide da Cocteau, en ur dremen dre Serge 
Lifar ha Charles Trenet : « Bez • ez int, ma c’heller lavarout 
kement-se, Pariz en e gwirionez an donañ... Ne c’hellfe ket Pariz 
bezañ hepto ».

En doujañs roet d’ an orged heñvelreizh eo emañ unan eus 
abegoù diskar Bro-C’hall : rak an den a zo kammet e luskoù-natur 
e seurt doare ne c’hell ket bezañ dieub e spered ; e soñjoù hag e 
oberoù n’ int nemet un adskeudenn eus e fromadennoù diabarzh 
nammet gant ur c’hleüved-ene.

Lennegezh an direizh a zo unan eus frouezhioù ail an doareoü- 
se : ul lennegezh dinerzh, iskis, kamm-digamm, a ’n em goll e 
frazennoù klañvidik Proust pe e studiadennoù euzhus Jean Genêt, 
ha na glask repu nemet en empennelezh ar skolveuriekidi dre 
ziouer a garantez evit ar vuhez eeun hag evit ar yec’hed.

Gwregel, Pariz en deus emskoulm a izelder : anat eo er politike
rezh gall, dreist-holl adalek fin ar brezel, pa ne c’hell morse 
ar gouarnamant ober e soñj da vat diwar-benn tra ebet nag ar 
Parlamant ober e sofij da vat diwar-benn gouarnamant ebet. 
Gwregel, Paris a gar en em reiñ d’ an estrenien : er mojennoù, 
daoust ha n’ eo ket atav a vaez vro e teu ar gour, ar prifts a gemero 
ar plac’h ? Evel-se e c’hell ur Bessarabiad bennak dont da vezañ 
den galloudusañ Pariz hag ur Poloniad distudi a-grenn dont da 
vezañ medisin ar Parlamant. Gwregel, Pariz en deus c’hoazh un 
emskoulm a c’halloudegezh. Hag hennezh eo ar stumm kasausañ 
evidomp eus ar barizianelezh. « Gwir reoliadur politikel Bro-C’hall, 
abaoe tri c’hantved n’ eo nag ar rouantelezh, nag ar Republik, met 
ur stumm sui generis a ziktatorelezh na c’hell bezañ keñveriet 
nemet gant hini Roma gozh : diktatorelezh an urbs, diktatorelezh 
Pariz. Ha ne seblant ket e c’hellfe kement-se bezañ kemmet biken. 
Stummoù politikel an dazont, pe e vefent boutinel pe frankizel, a 
c’hello hep mar degas e Bro-C’hall kemmoù mererezh ha kevredi- 
gezh. Met da gredin a zo na c’hellint ket digreizennaü ur stad a zo 
bet he frammadur kreflvoc’h eget an holl zispac’hoù. »

Emskoulm a izelder, o tegas aon, emskoulm a c’halloudegezh, 
kement-se a zo stag-ha-stag e gwregelezh Pariz. « Pariz en em ren 
evel ur plac’h yaouank kozh hag a gav dezhi e ra he matezh 
ur pec’hed marvel a zizoujañs pa gemm lec’h d’ ur podad bleunioù 
hep goulenn an aotre. Dirak stummoù diot an diktatorelezh pari- 
zian, ne c’heller ket mui kredifl ez eus aze oberioù politikel : 
n’ int nemet arouezioù diarvar eus ar c’hleüved-nervennoù anvet 
usteria. »

En-dro da Bariz ne chom mui nemet, hervez ar frazenn vrudet, 
an dezerzh gall. « N’ eo ket bet a-walc’h da Bariz kreskiñ ha ren. 
En ur izelaat ar proviñsoù betek distrujafi anezho, e-keñver politi
kerezh koulz ha sevenadurezh, e bal ne oa ket mui ar vestroni, met 
ur seurt lonkerezh ramzel. Evel holl diranted an istor, n’ eo ket mui 
Pariz evit gouzañv tra war e dro ha na c’helife ket kemer pe lakaat 
da blegañ. Evit an eneveizoniour, kement-se zo un arouez eus an 
emskoulm a c’halloudegezh, a ra kempouez d’ an emskoulm a izelder 
er boudoù gwan o klask kuzhat o masoc’helezh dre oberoù sadek. »

Aner eo, a-hend-all, gortoz un adsav eus ar broviüselezh, daoust 
« d’ ar strivoù graet evit advevañ ar folklor bezañ sikouret 
a-wechoù gant kelc’hlizheroù teneraus o tont eus burevioù Paris. » 
Rak « Paris a zo gantañ ur galloud diharz, hag e ziktatorelezh

speredel, daoust ma ne ziskouez ket dirak an holl ober gant an 
nerzh, a zo ken gwazh ha hini ar stadoù totalitarek, na baouezer 
ket a dabutal ganto en anv frankiz ar spered. »

Meur a bajenn a vefe mat adembann, evit ar Vretoned, eus levr 
Frédéric Hoffet. Setu amafi, evit klozañ, unan c’hoazh : « An 
emskoulm a c’halloudegezh en em zispleg en un doare arouezius- 
meurbet e menoz ar Republik un ha dizisrannus. Fentus eo merzout 
ez eo ar reolenn-se, evit an darn vrasañ eus ar C’hallaoued, stag 
ouzh meizad an demokratelezh, tra ma ’z a a-enep da bep gwir 
frankiz. Menoz ar Republik un ha dizisrannus, evit displegañ an 
traoù evel m’ emaint, n’ eo ken un andorenn da guzhat youl-ren 
Pariz. N’ eo ken un doare da "ôrouiü, a posteriori, reizhder an dikta- 
torelezh parizian war Vro-C’hall. Difenn a ra Pariz a-enep pep 
c’hoant a c’hellfe sevel en dud da vihanaat e c’halloud pe da derriñ 
e unelezh ».

Evit ar Parizian, n’ eus ken Pariz a gont. Aon en deus, er-maez 
eus Pariz. Aon rak diventelezh ar bed, a lavar Frédéric Hoffet, hag 
a wei en dra-se un disoc’h eus an emskoulm a Oedipeous. Rak 
kement nerzh disuj hag a c’hell lakaat en arvar mestroni e gêr, a 
c’heller lavarout ivez. Hag en aon-se ez eo ret klask an abeg eus an 
diktatorelezh dibleg hag a fell dezhi barn hor yezh d’ ar marv hag 
hor pobl d’ ur sujidigezh peurbadel.

K O U M A N A N T I T  D I O U Z H T U

Per DENEZ.

Kelaouenn Breizh Yaouank
An hini nemeti a zifenn gwirioù ar Vretoned 

KOUMANANT 500 lur - Ar Vro, B. P. 59, Brest



NOTENNOU

KANV. —  D’ an 12 a viz Kerzu ez eo aet da anaon, e Douamenez, 
an Ao. Gourlaouen, tad Marc’harid Gourlaouen, renerez « Skol 
Ober ». An holl re a anavez an Dimezell Gourlaouen, an holl re o 
deus desket brezhoneg ganti, a gemero perzh en he glac’har.

Kenlabourerien Al Liamm, hag a zo bet e-touez he skolidi, a gas 
dezhi o gourc’hemennoù mantret.

&
Gant kerse hon eus klevet ivez ar c’heloù eus marv an Ao. Per 

Galbrun, anavezet mat en emsav. Daoust na oa ket breizhat, e oa 
deut an Ao. Galbrun da garout Breizh, ha da labourat eviti, en un 
doare en dije graet enor da veur a Vreizhad. War dachenn e labour, 
al luc’hskeudennan hag ar filmañ, en doa graet kalz labour e 
karantez Vreizh. Un den mat hag ur stourmer kalonek an hini eo a 
zo aet da anaon. D’ an Itron Galbrun ken garv gant an tonkadur, e 
kinnigomp hor gourc’hemennoù glac’haret.

Gant poan hon eus klevet e oa marv, en e 67 vloaz, an Ao. Nouel 
Stefan, tad hor c’heneiled vat Mona ha Ropaerzh Steven. Loman e 
oa bet, hed e vuhez, war ganol Suez. E Douarnenez eo aet da anaon, 
goude ur c’hleftved hir. D’ hor c’heneiled ha d’ o ziegezh e kinnigomp 
hor gourc’hemennoù a gengaüv.

D’ an 23 a viz Here eo bet douaret, e bered Carmel, nepell diouzh 
Llandeilio, relegoù an Dr. D. J. Davies, aet da anaon daou zevezh 
a-raok, d’ an oad a 63 bloaz, en e di Pantybeiliau. Graet e voe al 
lidoù relijiel e-tal e vez gant ar Rev. Islwyn Beynon, Ernest Pugh 
ha Brynmor Thomas. Ur c’henavo diwezhañ a voe lavaret, en anv 
broadelourien Gembre, gant an Ao. Gwynfor Evans, rener ar 
Strollad Broadel, hag abaoe ez eus bet tud evel Saunders Lewis, 
D. J. Williams, Abergwaun ha Wynne Samuel o lavarout nag ur 
c’.holl e oa evit Kembre marv an Dr. D. J. Davies. Emeur bremañ o 
prientiñ un embannadur klok eus skridoù D. J. Davies, hag a zo bet 
diazez menoz broadel Kembre war an tachennoù politikel hag 
arboellerezhel. Dedennet e oa kalz an Dr. D. J. Davies gant menoz 
an etrekeltelezh ha bez e oa unan eus ar re a felle dezho kas 
ar stourm, er c’he:ñver-se ivez, war dachenn ar politikerezh. Ana- 
vezout a rae Breizh ha deut e oa da dremen pemzektez e Kamp ar 
Vrezhcnegerien e Plonevez-Porze. Ennaü e koll Breizh unan eus he 
fealañ mignoned. —  D’ e intaiivez, an Dr. Noeile Davies, e kas Al 
Liamm e c’hourc’hemennoù mantret a gengaüv.

BODADEG VEUR SKOURR BREIZH AR C’HENDALC’H. —
Dale’het eo bet d’ ar gwener 2 a viz Du e Gwengamp. Digoret eo 
bet ar vodadeg da 10 eur 30. An Ao. Klerg a zo bet lakaet 
da Gadoriad hag Alan al Louarn da sekretour.

Danevellskrid Bodadeg Veur 1955, bet savet gant an Ao. Bour- 
delles a zo bet lennet gantañ ha degemeret gant an holl. VVar-lerc’h

ez eo bet lennet danevellskrid kadoriad ar Skourr Roparz Kemon 
hag liini an Teñzorer. Daoust d’ an dispignoù bras graet wariene 
evit aozañ Kendalc’h Brest e chom 26.450 lur e-barzh ar c’hef. An 
Teñzorer Per Lemoine a c’houlenn bezañ disammet diouzh e garg 
hag an Ao. Dubourg a zo anvet en e lec’h.

Kadoriad ar Skourr, a c’houlenn en e zanevellskrid ober emvodoù 
e-pad ar bloavezh 1956-57. Goulenn a ra an izili (1) ma vije lezet 
dieub an danvez da vezafi displeget pe studiet a-hed ar bloaz en 
emvodoù (2) klask ober bodadegoù plijus ha dedennañ tud ha n’ int 
ket izili eus ar Skourr. Komz diwar-benn ne vern peseurt kudenn 
da ziskouez d’ ar vrezhonegerien talvoudegezh hor yezh er vuhez 
a-vremañ - (3) dastum e pep emvod izili nevez - (4) kas keloù 
d’ ar Bed Keltiek (5) klask ober un emvod da vihanañ e pep 
rannvro.

En endervezh e vez e voe komzet eus diskleriañ Ar Bed Keltiek 
evel kelaouenn war c’houlenn Roparz Hemon. Koulskoude tud a soñj 
e vije gwell mirout Ar Bed Keltiek evel kannad diabarzh.

Kinnig Roparz Hemon diwar-benn sevel ur « C’helc’h levrioü » a 
zo diarbennet dre ma soñjer n’ eus ket a-walc’h a vugale hag e vez 
prenet al levrioù dezho gant o c’herent kerkent hag embannet.

Ronan Huon a ginnig d’ ar skrivagnerien a zo enno sevel ur 
Gevredigezh ar Skrivagnerien Vreizhad. An holl a zo a du. Jarl 
Priel a zo anvet da rener ha Ronan Huon da sekretour.

Alan al Louarn a gomz neuze eus talvoudegezh ar vruderezh ha 
penaos he implij evit ar brezhoneg.

Da echuiñ e komz an Ao. Kalvez eus ar gelaouenn Skol.
Ar re a fell dezho dent da vezañ ezel ar Skourr ha lenn ar 

C’hannadig n’ o deus nemet ober ur goulenn dre skrid da unan eus 
izili ar Skourr.

KEVREDIGEZH AR SKRIVAGNERIEN VREIZHAT. —  War
ginnig Ronan. Huon ez eo bet savet ar Gevredigezh nevez dindan 
paeroniezh Al Liamm ha Skourr Breizh ar C’hendalc’h. Pal ar 
Gevredigezh a zo bodañ ar skrivagnerien brogar, difenn o gwirioù, 
ha studial an holl gudennoù a sell ouzh o labour. Kudennoù danvezel 
ar vruderezh, ar werzh hag an embann hag ivez ar c’hudennoù 
speredel er Gevredigezh hag er Vro.

An izili a ’n em vodo ur wech ar bloaz e-pad an hañv evit studial 
an holl gudennoù-se, ur gudenn lennegel a vo ivez studiet e pep 
bodadeg.

Jarl Priel a zo bet anvet prezidant ar Gevredigezh ha Ronan 
Huon sekretour. Setu amañ anv ar skrivagnerien o deus roet o anv 
evit bezañ izili ar Gevredigezh : Abanna, Abeozen, Benead, Per 
Bourdelles, Rojer Brisson, Roperzh Broudig, Klerg, Armans ar 
C'halvez, Kervella-Kongar, Jakez Konan, Per Denez, Per Even, 
Andrev Gilcher, Maodez Glanndour, Yeun ar Gow, Andrev Heussaf, 
Roparz Hemon, Ronan Huon, Langleiz, F. R. Meaven, Youenn 01ierr 
Evnig Penn ar C’hoad, Jarl Priel.

Ar c’heleier diwar-benn ar Gevredigezh ha mare ar vodadeg bras 
a vo roet e-barzh « Al Liamm ».

KEVREDIGEZH AR RADIO. —  Lennet hon eus war « Ar Vro » 
ha war <i Zouar Breizh » ez eus bet krouet e Bariz Kevredigezh 
selacuerien ar radio gant hor mignon Kerlann.

AR 25 SKRIVAGNER A  VEZ GRAET AR M UIAN A DROIDI- 
GEZHIOU DIWAKNO ER RED. —  Setu ar 25 skrivagner a vez

graet ar muiañ a droidigezhioù diwarno er bed a-bezh : Stalin (92 
troidigezh) ; Dickens (75) ; Lenin (72) ; Gorki (69) ; Jules Verne 
(68) ; Tolstoi (66) ; Friedrich Engels (61) ; Pearl Buck (57) ; 
Georges Simenon (54) ; Balzac ha Tchékhov (53) ; Dostoiewski 
(52) ; Dumas tad, ar breudeur Grimm ha Somerset Maugham (51) ; 
Jack London, Shakespeare ha Mark Twain (49) ; Cronin ha Ste
venson (45) ; E. S. Gardner (43) ; Edgard Wallace (41).

AN IWERZHONEG EVEL YEZH KOMZET. —  War ar Bed 
Keltiek e lennomp kement-ma;ñ : « Hervez ur brezegenn graet gant 
Donal O Morain e-pad gouelioù an « Oireachtas », ez eus 588.725 a 
dud en Iwerzhon a oar iwerzhoneg. (E Dulenn hepken ez eus 
92.381 —  hag e 1891 ne oa nemet 3.472.) Koulskoude, n’ eus nemet 
etre 40.000 hag 50.000 a ra gant an iwerzhoneg bemdez. Ar vugale 
a zesk iwerzhoneg er skol, hogen saoznegerien e chomont a-hed o 
buhez ».

BARZHONEGOU GOUEZ. —  Moulet eo bet en niverenn 57 
barzhonegoù Gouez. Gouez a oa lesanv Jasson. Ar barzhonegoù a 
zo bet troet diwar ar galleg. Jasson n’ en doa ket bet amzer 
a-walc’h da zeskiñ trawalc’h a vrezhoneg evit skrivañ er yezh-mañ. 
Met fellout a rae dezhañ —  ha Jasson a oa un den youlek —  bevaft 
evel ur C’helt penn-kil-ha-troad —  pezh a empleg evit an Uhel- 
vreizhat a oa anezhañ deskiñ brezhoneg. Marvet eo bet d’ ar 17 a 
viz Gwengolo 1946.

RIVAROL H A NI. —  Ar gelaouenn « Rivarol » he deus meur a 
wech komzet eus ar Vretoned bac’het. Ret eo he zrugarekaat evit 
se met arabat eo ankounac’hat ez eo daoust da se unan eus 
ar c’helaouennoù ar muiañ gall ha kolonialist a zo. Setu amañ ur 
pennad en diskouez splann, tennet eo eus an niverenn 304, Here 
1956 :

« De M. P. H... (Clermont-Ferrand) ces considérations d’une 
irréprochable logique :

Au moment où les Defferre, les Savary, les Mendès poursuivent 
leur œuvre de liquidation de ce qui fut l’Empire de la France, au 
moment où, sans répit, ils suscitent des « faits nationaux » et dis
tribuent des autonomies, ne pensez-vous pas que le moment soit 
venu de poser publiquement, et même solennellement, aux pouvoirs 
publics, la question suivante :

Que ferez-vous, quelle position prendrez-vous si, demain, se mani
festent, dans la France continentale, des mouvements de sécession ? 
S’il vient à renaître ou à naître un séparatisme alsacien, breton ou 
basque, quelle sera votre réaction ? Lui opposerez-vous l’unicité et 
l’indivisibilité de la patrie française, ou bien commencerez-vous par 
reconnaître un « fait national » alsacien, breton ou basque ? 
Refuserez-vous de reconnaître aux Français de France ce que vous 
accordez ou offrez aux nègres du Togo ? »

Ac’hanta ya a-du omp penn-da-benn gant Savary ha Mendes war 
ar poent-se ha spi hon eus e vint ivez a-du penn-da-benn ganeomp, 
Kas a reomp da sofij ivez en deus Rivarol e unan lavaret kement- 
mafi : « Va Broad eo ar yezh a gomzan ».

MARV THEOPHILE BRIANT. —  Théophile Briant ne oa ket 
anavezet emichaïis gant an darn vuiañ eus lennerion « Al Liamm ». 
Ur gwir Vreizhad, pen-kil-ha-troad, e oa koulskoude, ha ur broga- 
rour oberiant, ouzhpenn-se.

E Pariz e vevas e-pad ul lodenn gaer eus e vuhez. Pa zistroas da 
Vreizh, avat, heuget gant an aer mougus a anale e Pariz, ne guitaas 
ket nemeur e vro c’henidik, St-Malo, hag e krogas, koulz lavarout, 
gant ur vuhez nevez : ur vuhez a abostolerezh lennegel.

E 1936 e kroue ur gelaouennig a zlee koustañ mil drubuilh ha 
mil boan dezhaü, « Ar Goéland » hec’h anv... ur gelaouennig 
gouestlet hepken d’ ar varzhoniezh hag a zeuas, tammig ha tammig, 
da vezañ prizet gant ar skrivagnerion hag an embannerion-levrioù 
e Bro-C’hall a-bezh.

Rak ur barzh gwirion e oa Théophile Briant, hag ur barzh meur 
zoken, hag a ouie broudañ hag harpañ e genlabourerion, en un 
doare dispar.

Ar prizioù lennegel, krouet gant Ar Goéland a roas al lañs da 
veur a varzh a voe brudet goude-se, evel Patrice de la Tour du Pin, 
Alain Messiaen, Angèle Vannier, ar varzhez dall, Anne de Tourville 
(Breiz'nadezed an eil hag eben), Louis Le Cunff, René-Guy Cadou, 
Charles Le Quintrec, hag ail...

Ne oa ket dedennet Théophile Briant gant ar varzhoniezh hepken, 
na zoken, gant kudennoù ar Bed-all pe, kentoc’h, gant an darem- 
predoù etre ar Bed-maft hag ar Bed-all (na zoken gant al lezennoù 
a ren planedenn Mab-den) dedennet e oa ivez ha dreist-holl marteze, 
gant « danvez Breizh ».

Embann a reas war ar gelaouenn « La Bretagne » e-pad ar 
brezel, ur romant istorel marzhus (hag a zo, d’ am soñj, ur benn- 
oberenn hag a reas kalz a verzh er mare-se « Les Amazones de la 
Chouannerie ». Er romant-se e tiskulie roll markiz La Rouerie e 
penn ar Chouanted, hag e poueze war an diforc’h a zo d’ ober etre 
emsav ar Chouanted ha brezelioù Bro-Vande.

Studiadennoù diwar-benn Georges Kadoudal en deus embannet 
ivez, hep kontaü levrioù savet da vrudañ braventezioù hor bro 
« Ar skridoù bravañ diwar-benn ar mor », « .Kastelloù kozh Bro 
Sant Malo », « Ar mein a gomz ouzhoc’h », hag ail.

Ne c’hellan ket ankounac’haat, ouzhpenn-se, en deus skrivet ur 
rak skrid fromus-tre, e penn al levr tresadennoù am eus embannet, 
me va unan, kerkent goude ar brezel : « Sant Malo drastet ». 
SKalonek e oa, er mare-se, skrivañ ur seurt rak-skrid !... Ne oa ket 
souezhus eus e berzh avat, rak un den gwirion e oa, ur gwaz, ur 
gour zoken, e pep keñver, gouest da dreuziñ ar Rance war neuiñ 
(en e vloavezhioù diwezhañ zoken), etre Sezambre ha Rochebonne. 
Ne c’helle bezañ flastret gant morzhol an Ankou nemet en un doare 
dic’hortozet. Gloazet en ur stokadenn kirri-tan, e-kichen Verneuil- 
sur-Eure, d’ ar c’hentaü a viz Eost, e varve tri devezh goude e Sant- 
Malo. Pemp bloaz ha tri-ugent e oa.

Fromet gant niver ar gwall-zarvoudoù a c’hoarvez bemdeiz war 
an hentoù, en doa distaget dirazon, un nebeut zizhunioù a-raok, ur 
werzenn savet gant e vignon Guillaume Apollinaire hag a droan 
aman e brezhoneg : « Emañ an Ankou dall —  o c’hedal war 
an hent ».

Ne so;ñje ket neuze e teufe diougan Apollinaire da vezañ gwir ken 
abred-all evitañ e-unan. Ra gavo er Bed-all ar sklerijenn en doa 
bet hiraezh dezhi er Bed-maü gant holl nerzh e galon leal, brokus 
ha birvidik. LANGLEIZ.

PRIZ AN EMGLBV SE VEN AS) l ' HEL (40.000 lur DA VAODEZ 
GLANNDOUR. —  Emañ an Emglev Sevenadurel o paouez reiñ e 
briz lennegel a zaou-ugent mil lur d’ hor mignon Maodez Glanndour 
evit e levr « Komzoù Bev » hag e droidigezh eus ar Bibl.

Gant plijadur e kasomp da v-Maodez Glanndour hor gourc’he- 
mennoù.

YAOUANKIZ LENNEK BREIZH. —  E diabarzh. ar Gevredigezh 
Yaouankiz Lennegel Gall ez eus bet krouet ur gevrenn evit Breizh 
gant hor c’houmananter Meriadeg de Matignon. Ar pal a zo bodañ, 
e Breizh, e Bro-C’hall hag zoken er broioù estren an dud yaouank 
dedennet gant lennegezh Breizh, evit skrivaü, lenn, ha studiañ ai 
lennegezhioù, dreist-holl hini hon amzer. Sekretouriezh : J. E. B., 
Maison de la Bretagne, 3, rue du Départ, Paris (14e).

MIKKIO... PE AR RE NE REONX NETRA. —  Lenn a reomp 
e-barzh « Ar Falz », renet gant an Ao. Keravel : « Mireio », 
pennadoù-lenn-ha-studi dibabet evit ar Skolioù en oberenn veur 
Mistral, embannet gant Lou Provençau a l’escolo gant Charles 
Rostaing, ur Raklavar gant Charles Mauron hag ur studiadennig 
gant René Jouveau.

U1 levr eus ar seurt hon eus ezhomm e Breizh evit studiañ oberoù 
hor skrivagnerien vrezhonek. Ret e vije deomp advoulañ ar c'tientañ 
ar gwellañ oberoù Malmanche, Riou, Kalloc’h, Luzel, Kermarker 
hag un toullad skrivagnerien a-vremañ. Siwazh, re a vec’h a vez 
lezet war ar memes tud, kement tra a dleont ober war un dro, 
brevañ o zammig yec’hed evit mont d’ ar bobl, heñchañ ar re 
yaouank, tennañ tamm-ha-tamm gonidigezhioù bihan pe vrasoc’h 
digant hor renerien, dastum un nebeut arc’hant... hag hen dispign 
e levrioùigoù dister « evit diverr-amzer an tiegezhioù... » E-keit-se, 
e chom mouzet en o c’homig, o c’hein ouzh ar voger (pe ouzh an 
islonk), un toullad tud ail, barrek ha gouiziek, o c’hortoz piv oar 
peseurt deiz da zont, peseurt burzhud... ma teuio Pobl Breizh 
daveto, evelse, pe ma lakaio paotred ar gouarnamant pe an O. N. U. 
ar brezhoneg « zh » dre-holl er skolioù, netra ken nemet evit ober 
plijadur dezho emichaüs...

EMBANNADURIOU NE VEZ AL LIAMM. —  Email o paouez 
dont er-maez ul levrig « Tour ar Bleiz », ar gontadenn bet moulet 
en niverenn diwezhañ Al Liamm, troet eo bet gant Per Denez diwar 
oberenn Paol Feval.

Dindan ar wask emañ trede levr eñvorennoù Jarl Priel « Aman 
hag a-hont ». Al levr en devo war-dro 230 pajenn. Ennañ e kont 
Jarl Priel e vuhez er Pologn er Marok hag e Pariz gant Dul- 
lin, Jouvet, Baty ha Copeau.

Emaomp ivez o kempenn embannidigezh Lennegezh Vrezhonek 
Abeozen. Al levr en devo 200 pajenn bras hag e vo ennañ luc’h- 
skeudennoù ar skrivagnerien.

An deiziadur-godell o vezañ bet gwerzhet mat-tre hon eus ranket 
moulañ 500 ouzhpenn. Ra kasto ar re n’ o deus ket o frenet c’hoazh. 
Ne vezont ket gwerzhet a-unanoù. 200 lur e koust an dek skouerenn 
franco.

UL LEVR N’ EN DEUS KET BET A ( HANS ENEZ AR ROD, 
gant LANGLEIZ. —  E-pad ar brezel e tlee bezafi embannet ENEZ 
AR ROD, hogen kaset e oa bet da ludu gant ur vombezenn, e ti ar 
Mouler, e Roazhon, an darn vuiañ eus ar folennoù bet moulet dija.

Setu ma klevomp bremañ ur c’heloù ail, displijusoc’h c’hoazh : 
distrujet e vije bet e ti ar mouler a beurechuas al labour an 
holl skouerennoù a oa chomet gantañ.

Langleiz e-unan a skriv dimp n’ eo nemet re wir ar c’heloù

mantrus-se. Hanter-kant skouerenn hepken a zo bet saveteet, 
koulz lavarout dre vurzhud, hag a c’hell bezañ prenet e ti KER- 
VELLA, 9, rue du Thabor, Rennes. - C.C.P. 506-78 Rennes.

Priz pep skouerenn : 500 lur, 1.000 lur pe 1.500 lur hervez ar 
paper. Mizoù-kas ouzhpenn : 100 lur.

A-benn nebeut a amzer e va klask war al levr-se hag a chomo, 
emichajñs, ar romant souezhusañ bet embannet e brezhoneg 1 
Prenit, eta ENEZ AR ROD a-raok na vo re ziwezhat.

AR SONER. —  Trugarekaat a reomp ar Soner (34, rue Carnot, 
Lorient) eus ar vruderezh, evit Al Liamm hag an Embannadurioù, 
a zo bet lakaet war an nlverenn 98.

AN AOTROU PERROT BARNET GANT FRANSEZ FALC’HUN.
—  Tennaft a reomp an arroudennoù-mañ eus ul lizher hon eus 
resevet digant ur c’houmananter : « ...goude bezañ bet anvet da 
aluzener meur ar Bleun-Brug en deus fellet d’ an Ao. Falc’hun 
diskleriañ penaos ne oa ket a-du gant menozioù politikel an Ao. 
Perrot. Evidomp, gwir eo, n’ eus ket kalz a dra. nevez aze. Kon- 
daoniñ a ra ivez ar Chaloni lod eus ar vrogarourien a ya da bediñ 
war e vez. An dra a zo bet embannet e lizher-diabarzh ar Bleun- 
Brug « Korn-Boud » (e galleg). Setu aman al lodenn a sell ouzh ar 
ar vrogarourien : « Il en reste pour l’opinion publique quelque chose 
de trouble dans le culte que vouent aujourd’hui à l’abbé Perrot les 
différents groupements qui se réclament de lui et qui se rencontrent 
à Scrignac le jour anniversaire de sa mort. Car la tombe de l’abbé 
Perrot, ce porte-étandard ( =  étendard) du mouvement breton 
abattu en haine de son idéal —  ou de l’idéal que certains lui prê
taient, saura-t-on jamais ? —  est devenue «et demeurera un des 
hauts-lieux de la Bretagne ». Ha setu evit an Ao. Perrot : « Qu’il 
ait mis au service de son idéal breton plus d’ardente passion que de 
sérénité persuasive, aucun de ceux qui l’ont bien connu ne le contes
tera. Coeur sensible et généreux, il ne décernait ( =  discernait) pas 
toujours les faiblesses d’une idéologie qui s’appuyait autant sur le 
sentiment que sur une connaissance exacte du passé, et certaines de 
ses exagérations déconcertaient ses meilleurs amis ». Hag evit 
echuiñ : « Quelles qu’aient pu être les imprudence auxquelles l’abbé 
Perrot s’est laissé entraîner par son amour pour la Bretagne, il se 
trouvera toujours des Bretons pour lui envier la chance d’avoir, 
par un froid dimanche matin de décembre, en revenant de célébrer 
la messe à la chapelle de Saint-Corentin, le jour de sa fête, racheté 
ces imprudences par cette mort au champ d’honneur qui le couronne 
comme d’une auréole » . Ha setu penaos ez bet ur chans hag ur mat 
evit an Ao. Perrot bezañ muntret. N’ eus bremañ nemet enoriñ ar 
muntrer evit bezañ roet da dad ar Bleun-Brug an tu da zasprenañ 
e fazioù... » J. P. R.

HOR YEZH
kelaouenn a studi hag a labour evit ur brezhoneg a vo 
gouest da zisplegañ pep tra eus ar vuhez a-vremañ

renet gant Arzel EVEN
E-touez ar pennadoù embannet betek-hen :

Dastumadenn an enskrivadurioù brezhonek a c’hell bezaü gwelet e 
Breizh. —  Stad ha kelennadurezh ar c’hembraeg. —  Studi ar ger 
hevelep. —  Danvez evit ur geriadur a strilhouriezh : « valence » 
hag « isomérie ». —  Skridoù Clet Tevenn (dornskridoù kozh eus

Bro ar C’hab). —  Traoù ha gerioù : an avaloù-douar. —  Disluiallet, 
asaoued hag un nebeut gerioù ail. —  Ar yezh feroek. —  Ar sukren- 
noù, pe glukidoù. —  Notennoù war ar c’hembraeg komzet. —  
« Moizez », embannadur ur mister brezhonek kozh a zo diwallet e 
zornskrid e Lenndi Aberystwyth. —  Dre, selaou, klevout : studi un 
nebeut gerioù. —  Kudenn ar gerioù a-vremañ. —  Elfennoù a 
soniadouriezh. —  Gerioù dastumet e Sant Ivi. —  Treluskerioù 
kemegel (catalyseurs chimiques). —  Dastumad Pennwern. — Gerioù 
nevez : au salon de beauté. —  Elfennoù an Heroniezh. —  Istor ar 
Yezhoù Keltiek, oberenn vras Arzel Even, a zo bet gouestlet dezhi 
div niverenn dija. —  Notennoù a levrlennadurezh ha notennoù ail 
a bep seurt...

HOR YEZH a zo liesskrivet en un doare kempenn-meurbet. 
Plijus eo da lenn.

Koumanant (evit 4 niverenn) : 500 lur. Da gas da : P. DENIS, 
Le Ris, Ploare, Douamenez. - C.C.P. 1499-51 Rennes.

Embannet eo Hor Yezh gant AL LIAMM.

Pajenn ar re Youank
Un nebeut mizioù ’zo e kemennas din unan eus koumanan- 

terien yaouankañ A. L. (o  paouez tremen e  vachelouriezh e 
oa) sevel ur G evredigezh ar re Yaouank. K avet am eus- mat 
ar soñj ha lavaret dezhañ e  oan prest cf e sikour. Goulenn a 
ran eta digant pephini eus ar goumananterien skoazellañ ivez 
hor mignon en ur gemenn d ’o bugale krouidigezh ar bajenn-se. 
Amañ e vezo embannet o  menozioù hag o lizhiri ha spi am eus 
e vo a-du al lennerien evit reiñ, betek gwelout, ur bajennig 
d ’ar re a vo Breizh N evez. Lezel a ran eta ar re yaouank da 
gomz d ’ ar re yaouank.

Ronan HUON.

*

Brezhonegerien yaouank, kenvroiz ker,

Ret eo d’ ar re yaouank en em vodañ evit kenderc’hel gant 
hent ar wir Vretoned ha mirout Sevenadurezh Breizh en 
arvar. Setu perak am eus soñjet sevel Kevredigezh Ar Vrezho- 
negerien Yaouank. Ne c’houlenner netra nemet dont e-barzh 
evit brudañ hor Bro.

Gervel a reomp eta an holl vrezhonegerien o deus etre 10 
hag 21 vloaz (e 1957) hag a gar hor mammvro, ar re a gomz 
ar yezh koulz hag ar re a zo o teskiü. Ar vrezhonegerien 
yaouank n’ int ket niverus. Ma ne zeuont ket holl en hon 
touez, n’ eus ket ezhomm mont pelloc’h. D ’ an holl e komzomp 
hag digant an holl e c’hortozomp ur respont.

Marteze c’hwi a glevo hor mouezh war-dro gant mouezh ar 
Vro. Brezhonegerien Yaouank en em vodomp evit Breizh. 
Bremañ eo poent dimp-ni ivez aozañ an dazont.

Sur omp, mignoned ker, e heuliot ar banniel a ziskouezomp 
deoc’h hag ho trugarekaat a reomp a-greiz kalon.

Bevet Breizh.

Kevredigezh ar Vrezhonegerion Yaouank.

PAJEN N  AR RE YAOUANK. —  « Al Liamm » a embanno 
e brezhoneg eeun ar pajennoù-se. Kasit deomp ho menozioù, hoc’h 
alioù ho koulennoù hag ail. Gant plijadur ez embannimp anezho.

Ar re n’ int ket koumanantet d’Al Liamm a c’hello goulenn 
pajennoù ar re yaouank hepken, evit 300 lur bep bloaz. Kasit an 
arc’hant kerkent ha ma c’hellot da Y. L. Perot, Ecole des Corde
liers, Dinan. Trugarez.

AR C’HAIER. —  Kaier bras ar gevredigezh a veaj e-touez an 
izili. Pep hini a skriv warnañ ar pezh a fell dezhañ, hag a laka e 
sinadur.

A N  ESKEMM-LIZHIRI. —  Goulenn a reomp digant an holl 
kenskrivañ etrezo e brezhoneg, zoken ma n’ eo ket brezhoneg mat. 
Unanetoc’h e vimp evelse. Gallout a reomp reiñ deoc’h chom- 
lec’hioù.

FOLLENNOU BKUDEREZH. —  Follennoù bruderezh a zo roneo- 
skrivet evit ar Gevredigezh. Gallout a reomp kas deoc’h un 
toullad.

LEVRIOU. —  « Al Liamm » he deus embannet levrioù evit ar re 
yaouank. Darn a zo e brezhoneg eeun evel ar romant polis « Ar 
c’horf dindan dreid va zad kozh » (50 lur) ; « Gaovan an den 
gwer » (50 lur) ; « An ti a drizek Siminal » (495 lur). Lakaet eo 
bet e brezhoneg evito « Tour ar Bleiz », Paol Feval (120 lur). 
« Bisousig kazh an Tevenn » a zo bet skrivet evit ar re yaouank 
ivez (120 lur). An daou levr diwezhañ avat n’ int ket e brezhoneg 
eeun. Goulenn digant P. Bodenan, 3, Chemin des Potiers, Ergué- 
Armel, Quimper. - C.C.P. 212-23 Rennes.

CHOMLEC’H A R  GEVREDIGEZH : Y. L. Perot, Ecole des Cor
deliers, Dinan, pe E. Evenou, 64 boulevard Saint-Saëns, Alger.

Ti-Mouterezh «AR SKREV» - Bali ar Maricha! de-Lattre-de-Tassigny - AR BAOt 
Diskleriet hervez lezenn : 4* trimiziad 1956 - Niverenn er voulerez : 14507 

Ar merour : P. AR BIHAN



* BA RZH O N EG O U
ij

gant K erverziou................  400 ha 600 lur ^

J COURS Elémentaire de B R ET O N
gant R. Hemon ..............................  380 lur 5

Sj M ER C H IG  AR R O Z EN N
gant A n d ersen ................................. 150 lur ^

* PA O TR E  V A R V  GLAS 5
S yy qant Perrault ...................................  150 lur y

! ROBINSON K R U ZO
gant de FO E  ...................................  180 lur ^

S AR C’H E M E N E R  BIHAN KALONEKy y
qant Grimm .....................................  180 lur î

!
j V A  ZAM M IG B U H E Z

gant Jarl Priel ................  800 ha 495 lur ^

| E V ID O N V A U N A N
gant Ronan Huon . . 800, 650 ha 460 lur ï

$ J
$ V A  B U H E Z  E  RUSIA j

gant Jarl Priel . . . .  1.000, 800 ha 495 lur i
!

J AN  TI A D RIZEK  SIMINAL i
gant Roparz Hemon . . . .  700 ha 495 lur ^

30 lur mizoù-kas evit ar skouerennoù boutin

P. BODEN AN , 3, Chemin des Potiers 

Ergué-Armel, Quimper - C.C.P. 212-23 Rennes

Komanant - bloaz :

war baper boutin, 1000 lur 

war baper kaer, 1500 lur 

Komanant-skoazell! 2000 lur

Rener : Ronan HUON 
132, rua de Verdun 

BREST

Merour : P. LE BIHAN
6, Domaine des Hocquettes 

SURESN ES (Seine)
C. e. 5340 -06  P aris

E Breizh-Veur kas an arc'hant da : 
Miss Lili THOMAS

Ty’r Ysgol
Castellnewydd-Emlyn. Carme




